
El santo evangelio segun
San Mateo

Los antepasados de Jesucristo
(Lc 3.23-38)

1 Jesucristo cohtindn tuchinan eyro. Jesucristo
eya David chiwa cohna bahjaquinro. David eya
Abraham chiwa cohna bahjaquinro.

2 Récaram Abraham sicara Isaac yehnjacro. Isaac
sicar Jacob yehnjacro.

Jacob sicar Juda cat ey rabin cat cohnajacro.

3 Judd sicar Tamar ohc cut Fares cat, Zara cat
cohnajacro.

Fares sicar Esrom yehnjacro.

Esrom sicar Aram yehnjacro.

4 Aram sicar Aminadab yehnjacro.

Aminadab sicar Naason yehnjacro.

Naason sicar Salmon yehnjacro.

5Salmon sicar Rahab ohc cut Booz yehnjacro.

Booz sicar Rut ohc cut Obed yehnjacro.

Obed sicar Isai yehnjacro.

6sai sicar David yehnjacro.

David cunyat israelin cara reya yehnjacro.

Acsar Urias yarjac wiya ohc cut David sicar Sa-
lomon yehnjacro.

7Salomon sicar Roboam yehnjacro.

Roboam sicar Abias yehnjacro.

Abias sicar ser ajca Asa yehnjacro.

8 Asa sicar Josafat yehnjacro.

Josafat sicar Joram yehnjacro.

Joram sicar Uzias yehnjacro.

9 Uzias sicar Jotam yehnjacro.

Jotam sicar Acaz yehnjacro.

Acaz sicar Ezequias yehnjacro.

10 Ezequias sicar Manasés yehnjacro.

Manasés sicar Amon yehnjacro.

Amon sicar Josias yehnjacro.

HJosias sicar Jeconias cat, ey rabin cat cohnajacro.
Jeconiasan ey rdbinan cohna bécayat israelin
cajc istiy ahar béjecro. Babilonia cajc cut
ahar béjecro.

12 Etar israelin cajc istiy beyi yahncut cat,

Jeconias sicar Salatiel yehnjacro.

Salatiel sicar Zorobabel yehnjacro.

13 Zorobabel sicar Abiud yehnjacro.

Abiud sicara Eliaquim yehnjacro.

Eliaquim sicar Azor yehnjacro.

14 Azor sicar Sadoc yehnjacro.

Sadoc sicar Aquim yehnjacro.

Aquim sicar Eliud yehnjacro.

15 Eliud sicar Eleazar yehnjacro.

Eleazar sicar Matan yehnjacro.

Matan sicar Jacob yehnjacro.

16Jacob sicar José yehnjacro.

José eya Maria acu raro.

Maria ey ohc cut bin Jesus yehnjacro.

Jesus eya Cristo awuro. Ey ojcor Sirat ayjac wa-
jacro.

~ 17Etan Abraham acat cuar David tas bomcarin
icar catorce cohnajacro. Eta jaw David acat cuar

bucay bomcarin icar catorce cohnyat israelin cajc
istiy ahar béjecro. Etar yahncut cat icar catorce
cohnyat Jesucristo yehnjacro.

Nacimiento de Jesucristo
(Lc2.1-7)

18Jesucristo yehnjac ojcor ehcunro. Ey ab ajcan
Mariaro. Récaram Mariat José jor chaquin tew
chéjaquinro. Eyta cuar ey jor anto camtiro. Anto
buca jor camti cuar eya yir ji rehjecro. Sir Ajcan
Camuran Ey ajc cut yir ji rehjecro. 19 Eyta cuar
Joseat yehwin binat uw ubot ey ques tew cun bar
rehjecro. José yajcata bi yajquinro. Eyta cuar uw
ubot ey cahm icar tew cun bar rehjecro. Eyta
rehquit, uwat istiti eti ten séhwajacro.

20 Joseat istiti eti ten séhwayat, Sir cacman ey
quin wijacro. Camsiris wijacro. Wiquir wajacro:

—]Joseu, David bomcaru, Maria séhwati yehwi.
Yehwir behma usara bah wiya chawi. Eyat besi
yajtiro. Ey ohcua sar itchaqueyan Sir Ajcan CAmuran
Ey chihtd cuitar itchacro. 21 Mariay sera sah
yehndyqueyra. Eyta yehnyat ajca “Jesus” chawi.
Jesus éyatan uwat Sir tayar yajac ques tecuac cahm
siwayqueyra. Eyta bira, ajca “Jesus” chawi, wajacro,
Sir cacmat.

22 Sir chihta ehcuquibat Cristo bitara yehndtatara
Uchicri ehcu bahjacro. Ehcu bahjac eyta bahnac
caba yajacro. 23Sir chihtd ehctquibat uchta cuihsu
bahjaquinro:

Cahbar uwat questa camti bin ohcud sar sah
yehndyqueyra. Yehnar sera sah ab ubot
yehnayqueyra. Yehnyat “Emanuel” awataro,
wajacro.

Ajca “Emanuel” waquic “Siran is owatro” ojcor

waquincuano.

24José camsiris chinay raujaquin sicor bar ajc wi-
jacro. Ajc wiquir car, Sir cacmat ey quin bitara ya-
jcata wajactara eyta yajacro. Maria jor yehwjacro.
Yehwir usi béjecro. 25 Yehwic cuar, ey jor questa
camti itchacro. Sah yehnic ocso cuar buca jotra
camtiro. Etar sah yehnyat, Joseat ajca “Jesus”
chéjacro.

2

Lavisita de los magos

1Jesus Belén pueblo yehnjacro. Judea cajc cut
yehnjacro. Sera ajca Herodes rey cara rehcayat
yehnjacro. Eyta yehnyat, werjayin rahsa raqui
wihar bin béhjecro. Cuacur ub chihtd sinjaquin
Jerusalén pueblo béhjecro. 2 Behquir tdyojocro:

—¢Judio rey chacata ey buwachcuar awan yehn-
jacan biscanqui? Eya yehnjac chihtd ehcun ac
cuacur uba ubisti rajacro. Ub ey racayat isat
itchacro. Eyta istir buwachcuar tamo sehwan acu
usar rojocro. Eyta cudcayat eya biscantara is quin
ehcuwi, wajacro.

3 Eyta wacayat, Herodes reyat rahjacro. Eyta

rahcuir urd icar tan wan réhtiro. Ehur winiro.
Jerusalenin bahnaquin cat éytaro. 4 Etar Herddesat

sacerdotein cat, bachan chihtan siwquin cat bah-
naquin sécuajacro. Secuar eyin quin wajacro:

—¢Is Uw Siuquib Sirat Cara Ayin Wajaquin biscan
yehnin cuihsu bahjaqui? wajacro. ¢Sir carit cuitar
bitara waqui? wajacro.

5 Eyta wacayat wajacro:

—Judea cajc cutar Belén pueblo cutar
yehndyqueyra, -wajacro-. Uchicrias Sir chihta
ehcuquibat ey ojcor uchta wajacro:

6 Beléninu, ba Juda cajc cut itro. Juda cdrinat
ititan, ba puébloan cuaya batro. Ba pueblo
binan cara yehnayqueyra. Yehnar uwa obir
yajcayqueyra.

Bachan chihtan siwquinat Herodes quin eyta wa-

jacro.

7 Etar HeroOdesat werjayin quin istiti tdyojocro:
“¢Cuacur ub itchac bita cuanya?” tdyojocro. Ay
istin ac tayojocro. & Eyta tayor car eyin Belén cuwin
acsar ayjacro. Ayir wajacro:

—Ba acsar béowi. Buwachcuar yehnjaquey
uroy béowi. Ey ityat, as quin sicor ehcway rawi.
Ajat cat ey tamo sehway ben acu eyta ehcway
rawi, wajacro.

9 Eyinat reyat waquic rahcuir, acsar béjecro.
Eyin bequic cahmor cuacur ub acsar bijacro. Ub
récaji itchdac eya eyin cohcarcam bijacro. Bir car
buwachcuar yehnjac arar cujacro. 10 Eyin ub
chihrjac istir car ahnian cuit rehjecro. 11 Erar cur
usi cur ititan, buwachcuar im ab jotro. Eyta istir,
buwachcuar ey cac cahmar cuscara cuit itchacro.
Ey ojcor ay tewjacro. Eyta istir car, tewir car imar
ow bejec ey ricuajacro. Ricuar bucachcuar acu
oro cat, incenso cat, perfume cat racara wijacro.
12 Etar eyin sicor Herodes quin beti ac cdmsiris
cuitar ehcur siujacro. Eyta cudcayat, istiy ibit awat
imar cajc cut cuwin sicor béjecro.

La huida a Egipto

13 Cajc istiy werjayin be yiror, Sir cacma José
quin wijacro. Camsiris cut wijacro. Wiquir wa-
jacro:

—Cui yehnwi. Sah cat ey aba cat béowi. Egipto
cajc cut ruhcuay béowi. Ajat sicor usar chic ocso
tas erar ituwi. Rey Herodesat buwachcuar ey
yauwin uroro. Eyta chihtara in chdsarac béowi,
wajacro.

14 Eyta wacayat, José ajc wijacro. Ajc wiquir
car buwachcuar cat aba cat chéycara cuitar béjecro.
Egipto cajc cut cuwin béjecro. 15 Erar cur car
Herodes yaric ocso tas itchacro. Eta jaw Sir chihta
ehcuquibat Uchicrias cuihsu bahjac caba yajacro.
Uch cuihsu bahjacro: “Ajat Egipto cajc cut bin
raquin as wacja chiataro,” wajacro.

Herodes manda matar a los nifios
16 Josein be yiror Herddesat werjayin istiti bejec
ey itchacro. Werjayinat ima cayar yajdc itchacro.

Eytaistir abay turjacro. Etar Belén pueblo cutar cat,

cajc intac bin cat sera sasa bahnaquin tiw ayjacro.

Bara bucdy cuti eyin bahndc tiw ayjacro. Cajc istiy

werjayinat cuacur ub itchdc caban bita réhctara

eyta acat bin tiw dyjacro. 17 Eta jaw Jeremiasat

Sir ajc cut cuihsu bahjac caba yajacro. Eyat uch

wajacro:

18 Rama cajc cut rahcuit, abay Ocaro. Sdcajaquin
racar Ocaro. Raquel bOmcarinat imdr sasa
racar Ocaro. Sas eyin bar sdcajacro. Etar
Raquel bomcarin to 6caro. Tan wan batro.
Ub iu aytiro.

Elregreso a Nazaret

19 Ttchareht ydjcajareht, rey Herodes yarjacro.
Eyta yari yiror Sir cacum camsiris cutar José quin
wijacro. José Egipto cajc cut cudcayat ey quin
wijacro. 20 Wiquir car wajacro:

—Cui yehnwi. Sah cat, ey aba cat sicor israelin
cajc cut sicor yehw béowi. Sah ey yauwa racara
binra bar sacajacro. Etar ohbac itay béowi, wajacro.

21 Eyta wacayat, José yehndr sah ey cat, ey
aba cat yehw rojocro. Israelin cajc cut behquin
rojocro. 22 Israelin cajc cut behquir rédhcuitan,
sera ajca Arquelos Judea cajc cut cara yehnjacro.
Herodes wacja rehquit cara yehnjacro. Eyta
rahcuir, Arquelos cahm ay wini rehquit Judea
cajc cut it cun bar rehjecro. Camsiris cuitar cat
Judea cajc cut it aytiro. “;Cara eyat ba ruhwajaca?”
wajacro. Etar acsar Galilea cajc cut itay béjecro.
23 Nazaret pueblo cut itay béjecro. Eta jaw
Uchicrias Sir chihta béquibat cuihsu bahjacan caba
yajacro. Eyat uch wajacro: “Ey ojcor nazareno
awayqueyra,” wajacro.

3

Juan el Bautista predica en el desierto
(Mr1.1-8; Lc 3.1-9, 15-17; Jn 1.19-28)
1Ttchareht ydjcajareht Juan uw rih sar siwquib
ubach bar cuitar uw quin Sir chihta ehcway yehn-
jacro. Judea cajc cut ehcway yehnjacro. 2 Eyat uw
quin wajacro:
—Sir cara yehnin acu bar cab cucaro. Eyta
cudcayat behmarat ay bar yajac ques cue rehwi. Ay
bar yajquic etwi. Etar Sir tamo sihwawi, wajacro.

3 Juan uw rih sar siwquib ojcor Sir chihta
ehcuquib Isaiasat uchicrias wac bahjacro:

Serat ubach bar cuitar cohwro. Eyat wacaro:
“Cara wiquic cahmar bahnac 6rowa,” wac-
aro.

4 Juan ubach bar cuit ita rabar camello

anara cuiir 6wcuano. Ruwa uma cinturon cuit
questdcuano. Suritan wan cat bowara anub sihca

cat yacuano. 5 Juanat ubach bar cuitar Sir chihta
ehcway yehnyat Jerusalén uw bahnaquin Juan
quin béjecro. Cajc Judea uw bahnaquin cat Juan
quin béjecro. Jordan rih intac itquin bahnaquin
cat Juan quin béjecro. © Erar bequir car éyinat
wajacro:

—Uniro. Isat ay bar yajacro, wajacro.

Eyta wacayat, Juanat eyin rih sar siwjacro. Ey-
inat ay bar yajquic etchac ehcun acu eyin istayta
acu rih sar siwjacro.

7 Cuatan fariséoinan cat, saducéoinan cat Juan
quin rih sar siwin cucayat, Juanat eyin quin wa-
jacro:

—Ba cumoroan wanro. Ricumdn wanro. Ba
Sir cuécwata cahm ruhcuin sihwaro, -wajacro-.
¢Rehrat ba eyta ruhcua ayi? -wajacro-. Sir cahm
ruhcuajatro -wajacro-. 8 Ruhcti cuar ay yajwi, -
wajacro-. Uwat baat ay bar yajquic etchac istayta
acu eyta yajwi, -wajacro-. 9 Cudyatra sthwati jawi.
Ba Abraham boOmcara rehquit ¢Sirat ba cuécwajari
sthwaqui? ¢Ba tanra eyta sihwaqui? Eytara batro,
-wajacro-. Cuatadn ajat ba quin wacaro. Sirat
ac ohna chajac sicar Abraham bomcar cohn cun
rehquir waquit, bar cohna ucataro, -wajacro-. Eyta

bira ba Abraham bdmcara reht Sirat ba cuécwajar,
sithwati jawi. Ba tanra eyta sihwati jawi, wajacro.

10 °'Uch rahcwi. Uwat caruc ub chdactara, ub
chatitara wahitro. Wabhitir ub chati éyinra tac

técaro. Tac tetran oc icar wahnro. Uwat caruc
taquir eyta, wahnar eyta Sirat cat eyta yajcaro.

Uw urd ay bar binra bahnaquin cab oc icar si ayir
wahnro, wajacro, Juanat uw rica quino.

11 ’Baat ay bar yajac ques cue rehquir, ura
tehmoyat, ajat ba rih sar siwro, -wajacro, Juanat-

Cuatdan istiy as yahncut wicataro. As yahncut
wicata eyan urdn as cuitro. Ey uran as cuit etar
ajat eyra bitach butajatro, -wajacro-. Ajat ey ques
barcat eyi yehw béyajatro, -wajacro-. Ey wiquir
Sir Ajcan Camuran Eya ba ur icar chacayqueyra, -
wajacro-. Cuatan urd tehmoti éyinra cab oca icar
wahndyqueyra. 12 Siratan uwa wahitic cab cucaro.
Ay yajactara, ay ydjtitara wahitic cab cucaro. Uch-
taan wanro. Uwat eb sucaro, -wajacro-. Suquir bu-
caro. Bur car sura eyra ajquir chacaro. Cuat um ey
ecar ey oc cut wahnro, -wajacro-. Eb ecari wahnar
eyta, uw ur ay bar bin cat eyta wahnayqueyra,
-wajacro-. Oca tinti bi cuitar wahndyqueyra, -
wajacro-. Uwat eba bur car sura ay biyan ajquir
imay chacaro. Eyta cat ur ay bin cat Sirat imay
ajquir chacayqueyra, wajacro. Juanat uw quin eyta
wajacro.

Elbautismo de Jesus
(Mr1.9-11; L¢ 3.21-22)

13Juan uwa rih sar siwyat Jesus cat Galilea cajc
cut bin Jordan rih cajc cut wijacro. Juanat ima

rih sar siwayta ac wijacro. 14 Juan quin wiquir,
wajacro:

—Asa rih sar siwi, wajacro.

Etat Juanat Jesus quin wajacro:

—Bahat as rih sar siwata binro. ¢lcrat as quin
bah rih sar siwin waqui? wajacro.

15 Eyta wacayat Jesusat wajacro:

—Séhwati jawi. Asan eyta siwi. Sir ub cahmar
bahnac ay yajquin ac eyta yajcataro, wajacro.

Eyta wacayat Juan Bautistat Jesus rih sar
siwjacro.

16 Etar Jesus sicor rih sar bin waajacro. Rih sar
bin waar cat cuacur aban querat waar eyta waa-
jacro. Etar ititan, Sira Ajcan Cadmuran Ey atcuran
wan cuar Jesus arcutar wiquir itchacro. 17 Etar
cuacur aba sar bin Sirat tewic uwat rahjacro:

—Uchan as waquijro. Ajat ey sehnacro. Asa ey
jor tan wanro, wajacro. Cuacur bin Sirat tewic
uwat eyta rahjacro.

4

Tentacion de Jesus
(Mr1.12-13; Lc4.1-13)

1 Juanat uwa siwyat Sir Ajcan Cdmuran Eyat
Jesus uwa bdr cuitar ayjacro. Sisramat Jesusan
cayar ydjcajar ehctn acu dyjacro. 2 Ayiran Jesus uw
bar cuitaran cuarenta cuanjacro. Jesus erar cur,
irayati bach yajacro. Eyta bach yajcayat cuarenta
cuanyat, Jesusan yayan abdy rehjecro. 3 Etar
Sisramat Jesus acat ac yehwir tewjacro. Tewir
wajacro:

—Bah uni Sir waquijtara, ac ujan irir arwi. Panir
uwi. Yayin acu uwi, wajacro.

4Waquit Jesusat wajacro:

—Sir carit cuitar wacaro. Itin acu, cuanin acu
pan tecutari cuantiro. Acsar echi tayoro. Sir chihta
cuitar wan bar itataro. Bar cuandtaro, wajacro.

5 Eyta wacayat Sisramat Jesus Jerusalén pueblo
béjecuano. Cur car Sir Ubaja arcutar waajacro. 6 Sir
ubaj arcutar cur wajacro:

—Bahan uni Sir ima waquichtara, behma ic ocso
usar cuar tijcawa, -wajacro-. Sir carit cuitar uchta
cuihsu bahjacro, -wajacro, Sisramat-.

Sirat ima cuacdr cacmd bah obir yajquin acu
ayayqueyra. Eyinat bah at cut caquir bah
beydayqueyra. Eyta becayat ac cut bunojatro,
cuihsu bahjacro, wajacro.

Sir carit cuitar eyta wac etar ic 0so usar cuar

tijcawi, wajacro, Sisramat Jesus quin.

7Waquit Jesusat wajacro:

—Sir carit cuitar uchta cat wacaro:
Sir imat bitar yajcatatara, bahat ey istin acu Sir

quin eyta yajc ayin sihwati jawi, wacaro.

8 Etar Sisramat Jesus rirar rur cut yehw béjecro.
Erara bin cajc istiy gobierno, cajc istiy gobierno,
bahnac ehcujacro. Ey cutar icuran biyan ay
bintara bahnac ehcujacro. 9 Ehcar wajacro:

—Ajat bahan gobierno cara yehn ayinro, -
wajacro-. Bahat itchaquey behmd quin bahnac
wiquinro, -wajacro-. Bahat as quinoan “as caru,”
wawi. Eyta wacdyatan, ajat bahan cara yehn
ayinro. Bahndac wiquinro, wajacro, Sisramat, Jesus
quino.

10 Waquit Jesusat wajacro:



San Mateo 4:11 xii San Mateo 4:16

—Yehnar biwi, -wajacro-. Sir carit cuitar wac-
aro:

Sira ima tamoa, cara tamoa sehwan acu ey ojcor
conin acu waquir chdjacro. Sir im istir quino
“caru,” waquin acu waquir chdjacro. Istiy
tamo éytara sihwajatro. Istly ojcor cOnajatro.
Istiy quino éytara wdcajatro, wacaro.

Eyta waquir car Jesusat Sisrdm chihta catiro.

11 Eyta cuat Sisramat Jesus quinoan acsar seo
tewti cham bahjacro. Eyta bahcayat Sir cuacur
cacmindt eyan obir yajcay béhjecro.

Jestis comienza su trabajo en Galilea
(Mr 1.14-15; Lc4.14-15)

12 Etar Jesusat rahcuit, Juan carcel icar tunjac
tewic rahjacro. Eyta rahcuir, Jesus sicor Galilea
cajc cut cuwin bijacro. 13 Galilea cur car, Nazaret
pueblo bird ititi acsar Capernaum pueblo cut
itay bijacro. Capernaum pueblo Zabulonin Nef-
taliin cajc cutatro. Ey cajc cat riwa cajc cutatro.
14Eta jaw Isaias Sir chihta ehctquibat eyta rehquin
cuihsu bahjdc eyta futi im eyta rehjecro. 15 Isaiasat
Uchicri wajacro:

Zabulon cajca Neftali cajca riwa cut cujaquin ibit
awatro. Jordan rih awatro. Galilea cajc
cutar judio bar bin itro. 16 Uwat chéycara cut
ub cuitar istajar rehquir eyta, Galilea uwat
cat éytaan wan ur icar chihtd istiti rehje-
cro. Eyta cuar éyinat ricara istir eyta istayta
acu eyin quin chihtd ehcujacro. Wahntar
cajc cuitar itquin ubot wan quir cuanjacro.
Wan quir cuanir eyta, chihtd uw cucaja acat
ehcujacro.

17Jesus Capernaum itir cat uw siway yehnjacro.
Uw quin wacdy yehnjacro. Uch wajacro:

—Ba ura ay bar ey tehmowi. Sira cara yehnin
acu cab bar cucaro. Eyta bira Sir tayar yajac ques
cue rehwi. Urd ay bar yajquic etwi, wajacro.

Jesus llama a cuatro pescadores
(Mr1.16-20; Lc 5.1-11)
18 Riy istiy Jesus Galilea riw cajc awat bijacro.
Eyta be rabar serin cuisa bucay bin itchacro. Ra-
bin bin itchacro. Istiy ajca Simonro. Simon ojcor

“Pedro” cat awuro. Simdn tand Andrés cat ératro.
Eyin riw ruwa uquin rudquincuano. Jesus bicayat

ub acat éyinat ruwa caquin ac atarraya rih cut
téjecro. 19 Etar Jesusat eyin quin wajacro:

—As jor sinay béowi -wajacro-. Rih ruwa caquir
eyta baat uw éytaan wan cdcataro. As chiwa
chaquin acu uw cdcataro. Ajat eyta yajquin ba
siwinro, wajacro.

20 Etar éyinat atarraya rih ruwa cdquican cab
rehti cham bahjacro. Cham bahr car, Jesus jor bar
béjecro.

21Ey acsar bir birdy bar cut Santiago cat ey tana
cat canar yajquic itchacro. Santiago tana ajca
Judncuano. Santidgoin Juanin imdr tet Zebedeo jor
cand cuitar ruwa caquin atarraya Ororo. 22 Etar
éyinan chiwa chaquin ac Jesusat chijacro. Etar teta
cat, cano cat cham bahjacro. Cham bahr Jesus jor
béjecro.

Jestus ensefia a mucha gente
(Lc6.17-19)
23 Jesus eyin chiwa yinin caquir car, Galilea ca-
jca bahndc cuitar bijacro. Bir car secuac usar uw

quin siwot bijacro. Sir cara rehquey chaquin rehc
chihtd ehcwdt bijacro. Cuercurin cat, yarquin
cat tan jacot bijacro. 24 Eyta bicayat Siria cajca
bahnac cut uwat rahra rahra Jesus yajquic chi-
hta ehcujacro. Eyta ehcwayat, uwat cuercurin
cat, cuicat ruhwuquin cat, yarquin cat, chohcuin
cat, Jesus quin rojocro. Rocayat Jesusat sicor tan
jdjacro. Bahnaquin tan wan chdjacro. 25 Jesusat
eyta siwyat, uw eyta tan chdcayat, uw rican to
bin ey quemir quiujacro. Galilea cajc cut bin,
Decapolis cajc cut bin, Jerusalén pueblo bin, Judea
cajc cut bin, Jordan rih rahray wihar bin, rican to
bin secuar Jesus chihta rahcuay béjecro.

S

ElSermon del Monte _ ]
1Uw rican to bin quiuyat, Jesusat itchacro. Istir,

cuhs yir sar bijacro. Erar cur car chihrjacro.
Chihryat,im owdr beya rabar sinquin eyin Jesusat
siwquey rahcuay yinjacro. 2 Eyta rahcuay yinyat,
Jesusat chihta uchta siwjacro:

Quiénes son los felices

(Lc6.20-23)
3 —Biyinat imdr ojcor uchta sihwayat, ohbac
itayqueyra.  “Asra Sir tamo anto cdbai

séhwatiro,” sthwaquin éyinan Ohbacro. Imar
tamo eyta sihwac rehquit, Sir cara rehquey
cuitar cara yindyqueyra.  Etar Ohbacro,
wajacro.

4’Biyin cuétara 6hbacro. Urd cuechu rehquit, Sirat
sicor tan wan chdacayqueyra. Etar oOhbacro,
wajacro.

> ’Biyin turti, tiwti, técuati chdcayat, eyin 6hbacro.
Cahujin ac turti rehquit, Sirat eyin quin cajc
bahnac wicayqueyra. Etar 6hbacro, wajacro.

6 *Biyinat Sir ub cahmar tayar bar yina racar
cuit rehcayat, bahnac ur ay yaj cun re-
hcayat, 6hbacro. Ur ay yaj cun rehquit, Sirat
cuitar yajcayqueyra, caba yajquin acu. Etar
Ohbacro, wajacro.

7 ’Biyinatan cahujin tamo cue rehquir, obir ya-
jcayatan, Ghbacro. Sirat eyin obir yajcata etar
Ohbacro, wajacro.

8’Biyin urdn tayar bar rehcayat, 6hbacro. Tayar bar
rehquit, eyin ub cuitar Sir istayqueyra. Etar
Ohbacro, wajacro.

9 ’Biyinat cahujin rahra rahra tecua ayti jacayat,
éyinan Ohbacro. Cahujin quin rahra rahra
tecua ayti rehquit, Sirat eyin Ojcoran
“eyin ajmar waquijro, ajmar sasaro,”
wacdyqueyra. Etar 6hbacro, wajacro.

10 *Biyinan ur ay yajac ques, yajcata bi yajdc
ques cahujinat ruhwuyatan 6hbacro. Ruhwu
cuar ay yajquic rehquit Sir owar cuacur
Itayqueyra. Etar 0hbacro, wajacro.

11 "Uwat as chihtd ques ba buror sisyat, ba
ruhwuyat, ba cahm icar bitara utara su-
cuar tewyat, ba ohbac itayqueyra. 12 Ba
eyta ruhwuyat, tan wan jawi. Ahni chawi.
Uwat Uchicrias Sir chihta ehcuquin ruhvr
eyta ahra uwat ba cat eyta ruhwuro. Eyta
sehwar, ba ruhwu rehquit, tan wan jawi.
Ahni jawi.



San Mateo 5:13 Xvi San Mateo 5:18

Saly luz para el mundo
(Mr 9.50; Lc 14.34-35)

13°Baan rauwan wanro. Rauwa ruwa ay re-
hquin chaquir eyta uw ur ay rehquin acu uw tac
icar ba cat eyta ur ay itata binro. Rauw bahsi bar
rehcdyatra, sicor bahsi waan acu icuri yajcajatro.
Ey icur acui batro. Ur ay bar ityat ba cat éytaan
wanicur acui batro. Rauwa bahsibar ey tiw tétaro.
Uwat sahuwataro. Rauw ay bar bi tiw ter eyta,
sahuwir eyta, ba cat ur ay bar rehcayat, Sirat ba
éytaan wan tétaro.

14°Baan oca siran wanro. Cajc uch uwat oca
siran ub cut istir eyta, baat cat ur ay yajqueyan
eyta istayqueyra. Pueblo cuhs arcutar bin ruhcuajar
eyta, ba cat uwat baat ur ay yajqueyan istiti acura
eyta ruhcuajatro. 15 Uwat vela anir car cajon
satra ruhctiro. Cuat vela anir car cuacur jacaro.
Usar itquin ac, wanquir cuanin ac cuacur jacaro.
16 Ba cat eyta jawi. Vela uw ubot cuanir eyta,
baat cat uw ubot urd ay yajwi. Eyta yajcayat
uwat istayqueyra. Istir car cuacur Sir Tet ojcor ay
wacayqueyra. Ay tewayqueyra.

Jesus ensefia sobre la ley

17°Uni bér bin sihwati jawi. Ajat bachan chi-
htan sutin acui wijac sihwati jawi. Uchicri Sir
chihtd ehcuquinat cuihsu bahjac sutin acu wijac
sihwati jawi. Chihta eya sutin acui witiro. Cuat
ey chihta cuitar ajat icar yajcata wac bahjactara
asa eyta bahndac caba yajquin acurun wijacro.
18 Ajat ba quin uni wacaro. Ahajira uch cajc cat,
cuacur aba cat im eyta cudcayat bachan chihtan
tehmo bareyra. Bahndac caba yajc ocso ajca istiy

tehmoti bahndc im eyta rehcdyqueyra. 19 Eyta
Cudcayat biyinatan Moisesat wac bahjac chihta
conu bi waca técayatan, biyinatan cahujin quin
chihtd conu bi wacan siwyatan, éyinan Sir cara
rehquey chdcayat uwa ac chiwir rehcayqueyra.
Cuat biyinatan chihtd ey yajcayatan, biyinatan caba
siwyatan, éyinan Sir cara rehquey cuitar caran cuit
rehcayqueyra. 20 Ajat ba quin uni wacaro. Baat
ura ayan Fariséoan bachan chihtdn siwquinan cuit
yajcataro. Eyta ydjtieyra, cuacur Sir quin beya
béreyra.

Jestus ensefia sobre el enojo
(Lc12.57-59)

21°Ts cohtin quin wac bahjaquey ba rahcuit, uwa
yauti jawi, wacaro. Uw yauyeyra, ey ajc tayar ques
técuayqueyra. 22 Eyta wac bahjacro. Cuatan ajatra
ba quin wacaro. Biyan imdr rabir ac turyatan,
eyta turic ques ajc tdyara técuataro. Blyinatan imdr
rab quin ahsin téwyatan, eyin cahm icara werjayin
ubot tewayqueyra. Bliyinatan rab quin “cudyinu,
cucuinu,” wacdyatan, €yinan cab oc icar beyata
Oraro.

23’Etarwan bahat Sir usar Sir tamo sehwan ac

ruwa wahnin rehca rabar séhwata Oraro. Behmat
ay bar yajac ques bah rabat ténati rehc séhwata

Oraro. 24Eyta sehwar ruwa wahnti bahwi. Ibturab
quin biwi. Ey jor sicor tan wan chawi. Tan wan
chaquir car sicor ruwa wahndy rawi.

25 ’Istiyat bah cahm icar tewin werjayin quin
ahar béyata Oraro. Eyta beya rabar werjayin quin
cuti ehchi cuar ey jor tan wan chawi. Eytair
béreyra, eyat baan werjayin at icar wic bahtaro.
Acsara werjayinat soldado at icar wicataro. Etar

soldadoat ba cdrcel icar tundtaro. 26 Eyta cudcayat
ajat ba quin wacaro. Ba bahnac tuntieyra ba
Ucajatro, wajacro, Jesusat.

Jesus ensefia sobre el adulterio

27 ’Uwat tewic baat rahcuit, “Istiy wiya
yehwjaquey jor camti jawi,” waquic rahjacro.
28 Cuat ajatra ba quin wacaro. Biyinatan wiwin
jor isar yajca racara wahityatan, €yinan Sirat ititan,
besir bar yajacro. Eyin urd icara wiwin eya besir
bar yajac éytaro. 29 Bah uba cut istir cuitar Sir
tdyara yajcatatara behma ub bar bin eyta ituwi.
Tayar yajti acu ub bar bin eyta ituwi. Cuercuran
wan ub bar binan wan rehcdyatan ay baran
tahnaqui batro. Cuatan orac cuar cab oc icar
tiw técayat, ay baran tahnacro. 30 Bah at cut butar
cuitar Sir tayar yajcdatatara, behmad atcara bar bin
eyta ituwi. Tayar yajti ac atcara bar bin eyta ituwi.
Cuercuran wan atcara bar binan wan rehcdyatan,
ay baran tahnaqui batro. Cuat orac cuar cab oc
icar tiw técayat ay baran tahnacro.

Jesus ensefia sobre el divorcio

(Mt 19.9; Mr 10.11-12; Lc 16.18)

31°Uchicri waquit: “Serat wiya yehw técayatan,
carit cuitar ‘bar yehw tejec,” cuihsur car, wiya
ey at icar wicataro,” wacaro. 32 Cuat ajatrd ba
quin uchta wacaro. Wiyat ima ra bar bin jor
besir camtieyra, raat yehw téjetro. Eyta chihtara
wiyat besir yajti cuar serat ey yehw técayat, Sirat
ititan, ser eyat wiya quin besir yajc ayro. Biyinat
cahu]m wiya yehw téjequey jor yehwyeyra Sirat
ititan, éyinat cat cahujin wiya besir yajcaro.

Jests enseria sobre los juramentos

33°Is cohtin quin Uchicri uch cat wajacro: “Bahat
Sir ub cahmar sucuar tewti jawi. Sir ub cahmar
icur yajquin waquitara, eyta wdcati yajwi,” wa-
jacro. 34Cuatan ajatra ba quin wacaro: Baatbitara
Utara yajquin cudcayat, uwat baat uni waquic istin
acuuchta watijawi: “Sir ub cahmor eyta yajquin,”
wati jawi. “Cuacur aba cahmor uni wacaro,” wati
jawi. Cuacur aba cuitar Sir ima it cudcayat, éytara
wati jawi. 35 “Cajc uch cahmor uni wacaro,” cat
wati jawi. Cajc ucha Sir imay cudcayat, éytara wati
jawi. “Jerusalén pueblo cahmor uni wacaro,” cat
wati jawi. Sir imat pueblo ey tuwjac cudcayat,
éytara wati jawi. 36 “Ajmar cuisa cahmor uni
wacaro,” cat wati jawi. Behma chihtd cuitar cuis
anara istanac bi ojca téhmojotro. Chamcara ubistan
yehn ayajatro. Eyta bira “Ajmar cuisa cahmor uni
wacaro,” wati jawi. 37 Eyta wati cuax, yajquin
cuacayatra “Thyu, eyta yajquinro,” wawi. Yajquin
bar cudcayat cat “Batro. Yajcajatro,” wawi. Uwat
ba ria rahcuin acu acsar cuit wacata rehcayatra,
Sisram chihta cuit eyta rehcaro.

Jestis enseria sobre la venganza
(Lc 6.29-30)

38 ’Uchicri wac bahjacan baat rahcuit: “Cahuji-
nat bah ub ruhwuyat, rahra cat ey uba ruhwataro.
Cahujinat bah ruhr ruhwuyat, rahra cat ey ruhra
ruhwataro.” Eyta wac bahjacro. 39 Cuatan ajatra
ba quin wacaro. Uwat ba ruhwun yehnyat, ey
quin ruhw ayti yajti jawi. Uwat atcar cut ba ac tar
ey cut bucayat, bucoy rahray wihar cat buc aywi.
40 Istiyat tayar icar ba camis siuyat, baat siricaja

cat ey quin chaw wiwi. 41 Uwat kilometro bucay
ba quin owa yehwin ahar ayitara, behmar chihta
cuitar acsar eyta cat kilometro bucdy yehw béowi.
42 Uwat ba quin icur bi racar chicayat, ey quin es
yajti wiwi. Uwat ba quin raya inic chicayat ey
witira yajti jawi.

Elamor a los enemigos

(Lc6.27-28, 32-36)

43 Uwat waquic baat rahcuit, “iwoquin sehnac
chawi. Cuat quehsibin quehsuwi.” 44 Eyta waquic
cuar ajatra ba quin wacaro. Quehsi bin sehnac
chawi. Ba ruhwuqueyin cuitar Sir ojcor conwi.
45 Eyta sehndc chdacayat, eyta conyat, ba Sir Teta
cuacur bin urdn wan rehcayqueyra. Sir Teta imat
urd ay bin acu cat, ura ay bar bin acu cat rahsa
cuan ayro. Tayar yajac eyin acu cat, tayar bar
bin acu cat riwa ayro. Etarwan quehsi bin sehnéc
chdacayat, Sir urdn wan chdcayqueyra. 46 Baatan ba
sehndc éyina sehndr yajcayat cdbai yajtiro. Etana
sehnar yajquic tehmara Sirat icur wicajatro. Ura
ay bar binat cat gobierno tayar chiquinat cat im
eyta yajcaro. 47 Baat behmdr rabin quinoa tewyat
tecutara caba yajtiro. Ba urdn ayan cahujinay
cuitra batro. Judio bar binat cat ur ay bar binat cat
eyta yajcaro. 48 Baat acsar ba cahujin eyin sehndr
yajwi. Eyin jor tewi. Sir Tetd cuacur binat urdn
ayan tahnac yajcaro. Ba urd cat éytaan wan ayan
tahnac sinwi.

6

Jesus ensefia sobre las buenas obras
1 Acsar Jesusat uw quin wajacro:

—Baat Sir tamo sihwa rabar ura ay yajwi, -
wajacro-. Cuat uwat ba istayta acui yajti jawi.
Uwatbehmaristayta acu ur ay yajcayat, Sir cuacur
binat ba tamo séhwatiro. Eyta yajcayat tehmar ba
tuna bareyra, wajacro.

2’Baat cuayin quin iran, oyan, rayan racara
wiquin sihwayat, wiquin cahmor racar wiquey
uw quin ehcuti jawi. Urd bucay binat pueblo ibit
awat cat, secuac Usara cat imat racar wicata ey is-
tayta acu ehcuro. Uwat eyin ojcor ay tewayta acu
eyta ehcuro. Etarwan uw quin ay wijac tehmar
tunic acor itajatro. Uwat ey ojcor ay tewjacan caba
tUnjacro. Sirat acsar bi tunajatro. 3 Cuat baatan
cuayin ac iran, oyan, rayan wiquin sihwayat
cahujin quin ehcuti wiwi. Behmar iwoquin quino
cat ehcuti wiwi. 4 Eta jaw wicayat uwat istiti cuar
wicaro. Istiti wiquic cuar Sirat Tetat istayqueyra.
Eyta istir eyta wijac tehmar sicor ba ac ay ya-
jcayqueyra.

Jestus ensefia a orar

(Lc11.2-4)

> ’Ba Sir ojcor conin yinyat, ura bucdy binat
condr éytara conti jawi. Eyinat secuac usar cat,
ubach watar cat uw ubot conyat imaran ayan
cuit sehwar eyta conro. Uwat ey istir ey tamo
ay sihwayta acu eyta conro. Eta jaw conyat ojcor
ajat ba quin wacaro. Eyta conic tehmar uwat
eyin tamo ay sihwajacro. Eyta conic tehmar, Sirat
acsar icri wica béreyra. 6 Cuat baatrd éytara yajti
jawi. Baat Sir ojcor conin yinyat, behmar istir
usar rauwir, quérati cay cuquir Sir ojcor, Tet ojcor
conwi. Uwat istiti conwi. Eyta conyat Sirat Tetat

istdyqueyra. Uwat istiti cuar, Sirat istayqueyra. Eyta

istir baat conic tehmar obir yajcayqueyra.

7°Sir ojcor conin yinyat, judio bar binat Sir chi-
htd sinti binat condr éytara conti jawi. Eyinat conin
ac ajca bucoy bucoy im eyta tewro. Sirat Tetat
rahcuata sihwar, bucoy bucoy im eyta tewa rabar
conro, -wajacro-. 8 Cuat baatrd éytara conti jawi,
-wajacro, Jesusat uw sécuajaquin quin-. Baat Sir
ojcor, Tet ojcor anto conti cuar, eyat bahndc itro.
Ba icur tayoctara itro. 9 Eyta cudcayat conin ac uch
wawi:

Tetu, bah cuacur aba cuitar itro.

Uwat bah tamo ay sihwataro.

10Bah uw bahnaquin acu cara yehnwi.

Cuacur aba cuitar bahnaquinat bah chihta cuitar
yajc eyta cajc uch cuitar cat uwat eyta ya-
jcataro.

11 Cuanmli cuit, cuanmi cuit is yayin acu ira wiwi.

12Tsat bah tayar yajdc sicor tayar bar chawi. Uwat
is tayar yajaquey isat sicor tan wan ténaro.
Isat tan wan tenar eyta is acu bahat cat eyta
yajwi.

13 Isat ay bar yajquin sihwayat is eyta yajti acu
siuwi. Is ay yajquin aywi. Cuat Sisrdm
cahmar is obir yajwi.

Jesusat uw quin eyta conin wajacro. 14 Acsar

wajacro:

—Uwat ba tayar yajac baat sicor bar chaquitara,
Sirat cat baat tayar yajac sicor tayar bar
chacayqueyra, -wajacro-. 15 Cuat baat cahujin
quin ténatitara, baat tayar yajac cat Sirat ba quin
chidyqueyra. Tena bareyra, wajacro.

Jests enseria sobre el ayuno

16 ’Ba bacha yajquin yinyat, ura bucdy binat
yajquir éytara yajti jawi, -wajacro-. Eyinat bach
yajcayat, ima ac cue binir chdcaro. Uwat éyinat
bach yajquic istayta acu ac cue binir chdcaro. Ajat
ba quin wacaro. Eyinat bacha yajquic tehmar,
uwat eyta yajquic caba itro. Cuat acsar ey tehmar
Sirat icuri wica bareyra. 17 Cuat baat bach ya-
jcayat, ac sucwi. Cuis anar cat Orowi. 18 Eyta
yajcayat Uwatra baat bacha yajquic ista bareyra.
Cuat Siratra bar istayqueyra. Ub cuitar istiti binat
bach yajquic istdyqueyra. Cahujinat istiti cuar eyat
istayqueyra. Eyta istir bach yajquic tehmar ba obir
yajcayqueyra.

Riquezas en el cielo
(Lc 12.33-34)

19°Cajc uch cuitar rayan oyan tana chin sécuanra
sihwati jawi. Cajc uch cuitara oya rohritat ohwro.
Sinorat ehsuro. Ohnda cat ohnro. Oyan rayan
uch cajc cutra bésinat chiwro. 20 Cuat Sirat ba
ac cuacur cutar cuit wicayta acu ur ayan cuit
chawi. Cuacur ba ac wiquin chdqueyan Ohnajatro.
Sinordt éhswajatro. Bésinat chiwajatro. 21 Cajc
uch cutar rayan oyan to sécuayat, baat ey tamoa
sthwayqueyra. Cuat cuacur cut Sirat ba quin
wiquin to sécuayat ey tamoa sthwayqueyra.

La lampara del cuerpo
(Lc 11.34-36)

22°Ba uban oca siran wanro. Oca sira acat
bahndac ubaro. Eyta cat baat ay istictara bitara

yajcatatara baatdn itro. 23 Cuat ay istiti rehquit,
bitara utara ay bar yajcataro. Etarwan ay istajar

rehcayat icur ay yajcatatara bitach istajatro. Ur icar
checum baqui chiran wanro. Ay sihwajatro.

Diosy el dinero
(Lc16.13)

24 ’Patrén bucdy bin acura cacum bitach
chdcajatro. Eyta chdcyera patron istiyrd cacmat
sehnac chdacataro.  Eyta cuar patron istiyra
quehswataro. Patron sehnaquey ajca ji béyataro.
Eyta cuaquir patron quehsuquey ajca ji béyajatro.
Eytaan wan ray behmay secua racar isé rabar Sir
chiwa bitach chdacajatro, wajacro, Jesusat.

Dios cuida a sus hijos
(Lc12.22-31)

25 ’Eyta cudcayat ajat ba quin uch wacaro. Ba
icur yahntara, icur yayintara sihwati jawi. Ba
icur owintara sihwati jawi, -wajacro-. Ira yaquic
tecut, oya owi tecut étana Sir cac cahmar yarisra
itajatro. Acsar chihta istiy cat sihwataro. Sir tamo
cat sthwataro. 26 Ruwdsira itquey tamo sithwawi.
Ruwasirat chiyra catiro. Ira cat ritiro. Ira cat
Sécuatiro. Usar carot batro. Socua cat batro. Eyta
cuar Siratan ruwdsira yayin acu wicaro, -wajacro-
. Cuatén Siratan ba ajca jian ruwasir cuit bécaro,
-wajacro, Jesusat chiwa quin-. 27 Behmar chihta
cuitatran cunajatro. Sihwa yarit catum behmar
chihtd cuitatrun acsar bitach ctnajatro. Etarwan
cuayar sihwa yatro.

28°Acsar oya ojcor wacaro. Uch sihwawi. Tihw
suw bihniquey tamo sihwawi, -wajacro-. Ey suwa
chaquey tamo sihwawi. Suwatra quéjtiro. Oya
cat cuihtiro. 29 Eyta cuar uwat itit, Griquenro.
Suwa Oriquenan oya cuitro. Ajat ba quino wacaro.

Carin oyin Salomonat oy Oriquenan etach Owtiro.
Salomonat oyan ay binan to owjac cuara, suwa
Oriquenan etach cutiro, -wajacro-. 30 Baatan Sir

tamora caba sihwatiro. Uch sihwawi. Siratan tihw
suw Oriquin Ororo. Etarwan ba acuan cuit owin

Wicataro, -wajacro-. Riy istiy tthw suw Oriquin

rehcaro. Cuatan cuanmi cuit oc icar wahnro.
Eyta cuar Sirat tthw eyan ay obir yajcuano. Sirat

tihw suwan eyta obir yajc eyrum ba uwan cuit
obir yajcdyqueyra. 31 Eyta bira icur yayintara, icur
yahntara sihwati jawi. Icir owatatara sihwati jawi.
32 Judio bar binat sihwar éytara sihwati jawi. Sir
tamo sihwati bin urdn wan chati jawi, -wajacro-.
Uwa bahndaquinat bi yayintara, bi yahntara ey tamo
sthwaro. Cuatan Sir tamora séhwatiro. Eyta cuar
bah oya cat, ira cat tayocan Sirat itro, -wajacro-.
33 Cuatdn Sir chihta yajquin tamoan cuit sthwawi.
Sir chihtd yajquin sihwayata, baan Siratan oya cat,
ira cat wicayqueyra, wajacro, Jesusat chiwa quin.

34’Cuanmi cuit ohbac itatatara, ohbac itajartara
istiti rehquit sihwati jawi. Cuanmi cuit, cuanmi
cuit icur tamo sihwantara is acam itchdcayqueyra.
Ey tamo cuanmit caba sihwataro, wajacro.

7

Nojuzguen a otros

(Lc 6.37-38,41-42)
1°Cahujin rioti jawi. Sirat ba rioti acu cahujin
rioti jawi. 2 Cuat baat rioeyra, bi ques icara riotara,
im ey ques Sirat ba técuayqueyra. Baat cahujin bita
técuatara, Sirat ba rahra cat im eyta técuayqueyra.
3-5Baan ura bucayro. Behmarat tayaran abdy ya-
jcaro. Behmarat tdyaran abay yajquic cuar cahujin

cahm icar tewro. Ay baran tahnaqui bar bi ques
tewro. Baat Uchtaan waan yajcaro. Uwat istiy
quin wacaro: “Chahru, ajat bah ub icar bin cajc
bura bijaquey uquinro,” wacaro. Eyta waquic cuar

caruc tutcuar im ub icatro. Caruc tutcuar ima ub
icar cudcayat, istiy ubicar bin cajc bur ohbacbitach

Ucajatro. Ohbac Ucajar eyta tayar ji binat éytaan
wan ay baran tdhnaqui bar ques ohbac bitach
téwajatro. Récaji im ub icar bin caruc tutcuar
bijaquey ucata binro. Im ub icar bin récaji ucata
eyta baat cat éytaan wan behmar ur ay bar yajquic
récaji tehmotaro. Eyta tehmar car, istiy quin ohbac
wacayqueyra, wajacro, Jesusat uw quino.

6 ’Sir chihtd rahcuata bin quin Sir chihtd
ehcuwi. Cuatan rahcui cun bar bin quinora ehcuti
jawi. Uch sihwawi. Uwat Sir ac yaujac ruwa bayar
quin witiro. Bayar quin wicyeyra, bayarat wiquib
sicor cOhyqueyra. Cuc raya cat tusin cac cahmor
chatiro. Ey cac cahmar chacyeyra, tusinat ques
cut sahu téyqueyra. Eytaan wan rahcui cun bar
eyin quino ehcuyeyra, ¢€yinat chihta cat ba cat
ruhwajaqui? wajacro.

Pedir; buscary tocar a la puerta
(Lc11.9-13;6.31)
7’Icur rdcartara, Sir quin ey conwi, -wajacro-
Conyat, Sirat bar wicayqueyra. IcUr racartara,
Sir cac cahm conay biwi. Eyta conay bicayat,
baat icur uroctar bar istdyqueyra, -wajacro-. Tun-
jaquey waan chicayat cat, Sirat rahcuir ba acu bar
wadyqueyra, -wajacro-. 8 Biyat conictar eyin at
icar wicaro. Biyat conay bictara éyinat itro. Biyat
tunjaquey waayta acu chictara eyin ac waacaro,

-wajacro, Jesusata chiwa quin. 9 Eyta waquir
Wajacro- Ba wacjét ba quin pan chicayat, baat
waquij quin aqui witiro. Pan wicaro. 10 Eyta cat
ba wacjat rih ruwa Chlcayat baat cumoroi witiro.
Rih ruwa wicaro. 11 Ba ura ay béar cuara, ba wacji
quin ay bi racar wiquic sinjacro. Eyta cat Siratan
Tetatdn baan racar ay bi wicayqueyra. Baat ey quin
chicayatan, ay bi wicayqueyra. Ur ayan tahndac reht
ay bi wicayqueyra. 12Baat behmar acu cahujin quin
icur yajc ay cuntara, baat cahujin acu eyta yajwi.
Eyta yajcayat bachan chihtdn caba yajcaro. Sir
chihta ehcuquin wac bahjac caba yajcaro.

Lapuerta angosta
(Lc13.24)

13 ’Querat conu bin sicar rauwin acu yaji
rauwataro. Eytaan wan Sir quin rauwin acu yaji
rauwataro. Etar ba rauwin acu yaji jawi. Ibit
Cactara cuit bi awat ben cat ura bar bécaro. Querat
cumac bi icar rauwir eyta, ur ay bar yajquic cat
éytaro. Ibit cactara cuit bi awat bir eyta, ur ay bar
yajquic cat éytaro. Ura bar yajcaro. Etar ur ay bar
yajquinan rican toro. Cab oc icar beyin binan rican
toro. 14 Eyta cuat querat conu bi icar rauwin, yaji
rauwataro. Ibit sehwi awat ben yaji bétaro. Querat
conu bi icar rauwir eyta, Sir quin ben cat éytaro.
Ibit sehwi awat bir eyta, Sir quin ben cat éytaro.
Yaji bétaro. Etar Sir jor cuacur itata bin rica birach
batro. Eyta etar Sir quin rauwin acu yaji jawi.

El drbol se conoce por su fruto
(Lc 6.43-44)
15°Sir chihtd ehcuquinir bin cahmar yaji jawi.
¢Eyinat cuw cutar ba cayar ydjcajaqui? ¢Ba quin

Sir chihta waca dyajaqui? 16 Uwat chistar ub yayar
cuitar chistar bitaratara istataro. Cachd chistarat
chistar ub ay binra chatiro. Eyta cat cacha chi bin
carucuat higuera ubra chatiro, -wajacro-. 17 Caruc
bitara bintara cat éytaro. Ub wahitro. Uba aytara,
uwat ititan, caruc cat ayro. Cuat uba ay bdrtara,
caruc cat ay batro. 18 Carucua ay biyat uban ay bar
bin chaca bareyra. Carucua ay bar biyat uban ay
bi chaca bareyra. Eyta cat uw urd bitara bintara
istin acu bitara yajctara Urowi. 19 Carucua uba ay bin
chatieyra, tac técuano. Taquir car oca cut wahna
técuano. Eyta cat uwat urd ay bar yajqueyan cab oc

icar tétaro. 20 Caruc bitara bintara ub uror cuitar
istir eyta, uwa urd cat bitar bintara, uwat bitar

yajctara wahitataro.

No todos entrardn en el reino de los cielos
(Lc 13.25-27)
21°Uwa quir binat as quin “Caru, caru,” wac-

aro. Etara waquic tecutar Sir quin cuacur itay
béyajatro. Cuat biyinatan as Sir Teta chihta ya-
jcayatan, biyinat cuacur itquey chihtd cacayatan,
éyinan cuacur itayqueyra. 22 Cdbara cab cucayat
rican to binat as quin wacataro: “Caru, Caru, bah
ajc cutisat bah chihta uw quin ehcu bahjacro. Bah
ajc cut isat cahujin sicara bin cuica si dyjacro. Bah
ajc cut isat yarquin tan jajacro,” wacataro. 23 Eyta
wacayat, ajat eyin quin waquinro: “Ajat ba istiti
binro. Ba ur ay bar yajquinu, as quin ténati quir
béowi,” waquinro.

Las dos bases
(Lc 6.47-49; Mr 1.22)

24 ’Biyatan as chihtd rahcuir yajcdyatan, eyan
Uchtaan wanro. Sera urd ji binat ubach tuway
yehnro. Etar teba ocudn acu ucar usér cuijacro.
Cuiir Ocsoran teba chdjacro. Chaquir teb ques ac
chaw, ica chaw tajacro. Quehrti acu tajacro, -
wajacro-. 25 Tuw tihryatan riy istiy riwan abay
ayjacro. Rih ey cuicar cuinjacro. Sero cat abay
cajacro. Cuinyat rih ey ubach quer ques cujacro.
Eyta cuar ubach eya ay tuwjac biro. Eyta bira
rihat cuinir cuicayatan quéhrtiro, -wajacro-. Uw cat
éytaan wanro. Biyatan as chihta rahcuir yajcayatan
éytaan wan jacayqueyra. Cudcajar rehcayqueyra, -
wajacro-. 26 Cuatdn biyatan as chihtd rahcui cuar
yajti cudcayatan eyra Uchtaan wanro. Urd bar bi-
nat ubach tuwjacro. Eyta cuar tebra ocuatiro.
At cut quejecro. Eyta tuwyatan, itchareht riwa
ayjacro. Rihan ey acor cuicdar cuinjacro. Sero cat
cajacro. 27 Rihan to cuinyat, rih canarat ubach in
bar cudjacro. Ubach quehr téjecro. Uw cat éytaan
wanro. Biyatan as chihta yajti cuacayatan éytaro.
Abdy cudcataro, wajacro, Jesusat uw quino.

28 Jesusat uw quin tew tihryat uwa ub
yehwjacro. 29 Jesusatra siwic eyra Judio bachan
chihtan siwquinat éytara siwtiro. Jesusat ajquir ay
siwjacro. Jesusat Sir ura cut siwjacro.

8

Jesus sana a un leproso
(Mr 1.40-45; L¢ 5.12-16)
1 Etar Jesus sicor cuhs yir sar bin isu waar ra-
jacro. Isu waar racayat uw quir binan Jesus owar
bejecro.

2 Etara ser istiy Jesus quin wijacro. Ser eya
ruhsuc restd cajaquey cuercurcuano. Sura ohnic
resta cajaquey cuercurcuano. Jesus quin wiquir
Jesus cac cahmar cuscara cuitara chihrjacro. Imat
“Jesusan ayro,” sehwac ehctn acu cuscara cuitar
chihrjacro. Chihrir wajacro:

—Bahatan as orac chac cuntara, eyta chaquin
acu ura chero, wajacro.

3 Jesusat sura ohnic ey at cut butajacro. At cut
butér, wajacro:

—Eyta tan cha cun rehcaro. Tan wan ituwi. Orac
chawi, wajacro.

Jesusat eyta wacayat, bar tan jdjacro. Icur bar
rehquey sicara sura bar tunjacro. Orac chajacro.

4Etar Jesusat ey quin wajacro:

—As chihta rahcwa, -wajacro-. Bahnaquin
quinoan icur ehcuti jawa, -wajacro-. Eyta cuar
sacerdote quin in biwi. Sacerdoéteat baha sura
ohnic tunchac ey istayta acu biwi. Etara cat Sir
quin wicata ey wiwi. Sir chihta ehcuquib Moisesat
icur wicata cuihsu bahjactara Sir quin ey wiwi.
Eyta yajcayat uwat baha bahnac bar orac chajac
istdyqueyra, wajacro.

Jesus sana al muchacho de un capitan romano
(Lc7.1-10)

5 Eyta waquir Jesusan acsar pueblo Capernaum
bijacro. Capernaum cucayat, soldado Cara Jesus
acam way wiquir conjacro:

6 —Caru, as cacum usar yatro. Yarat bar en
bicaro. Senotdat rénara questajacro, wajacro.

7Eyta wacayat, Jesusat wajacro:

—Ajat ey tan jacay benro, wajacro.

8 Eyta wacayat, soldado carat wajacro:

—Récaji biti jawi. Bah ayan as cuitcuano. Bah

caran tocuano. Asan bah etach batro. Bah as
usi rauwin ac bahra ayan tahnacro. Eyta bira

behma biti jawi. Cuatan cajc bira cuitar cuar, ba-
hatan as cacma tan jawi. Cajc bira cuitar cuaquir,
“Tan jawi,” wacayat bar tan jacayqueyra, -wajacro,
soldadoat Jesus quin-. 9 As cat cara chiro. Etar
ajat ey chihta cacaro. Catira bitach yajcajatro. Ajay
cacmin cat chero, -wajacro-. Cacum istiy quin
“Bahan biwi,” wacaro. Eyta wacayat, ey bar
béyqueyra. Cacum istiy quin “Rawi” wacaro. Eyta
wacayat, ey bar racayqueyra, -wajacro-. As usi
cacum quin “Uch yajwi,” wacaro. Eyta wacayat
eyat bar yajcayqueyra, wajacro, soldadoat Jesus
quin.

10Eyta wacayat, Jesusat ub yehwjacro. Etar rica
Sécuajaquin quin wajacro:

—Ajat ba quin wacaro. Romano soldado uchat
as ajcan camuran cuit séhwaro. Uni séhwaro. Is-
raélinat as tamo etach sihwatiro, -wajacro-. Ro-
mano uchan judio bar bin cuar ur icar ay séhwaro.
11 Etarwan, ajat ba quin wacaro. Uwa cajc
istiy binan bisar bisar binan Sir owar cuacur
seécuayqueyra. Rahsa raqui wihara binan, rahsa
rauwic wihara binan, erar sécuayqueyra. Secuar
car Abrahamin owar, [saaquin owar, Jacobin owar
ira yaydyqueyra. 12 Cuatan judioin Sir owdr cuacur
Seécuata bin cuar sécuatiro. Eyinan tinjac baqui
chira cuitar téyqueyra. Erar cuitar uwa abay
condyqueyra. Abdy Oyqueyra. Yaran abay rehquit
ruhra cuechwayqueyra, wajacro, Jesusat

13 Uw sécuajaquin quin eyta waquir soldado cara
quin wajacro:

—Bah sicor tan wan biwi. Ajat bah cacum tan
jacata sehwac rehquit bar tan jacayqueyra, wajacro.

Jesusat eyta wacayat owar, soldado cacim sicor
bar tan jajacro, ey ura cut.

Jesus sana a la suegra de Pedro
(Mr 1.29-31; Lc 4.38-39)

14 Jesusat eyta waquir, acsar Pedro usi bijacro.
Erar cur ititan, Pedro awiya cuhmac si yatro. Tiuir
yatro. 15 Eyta istir Jesusat Pedro dwiya eya at cut
butajacro. Jesusat butayat, tiucan bar etchacro.
Tiuir yarquey etyat eya cui yehnjacro. Cui yehnar
Jesus ac ira anir wijacro.

Jesus sana a muchos enfermos
(Mr 1.32-34; Lc 4.40-41)

16 Ttchareht rahsa rauyat uwan Jesds quin
béhjecro. Behquir cuicat ruhwuqueyin ey quin
rojocro. Rocayat Jesusat eyin ur icar bin cuica te
sijacro. Ajc tewir cuitar cuicd te sijacro. Yarqueyin
cat bahnaquin tan jdjacro. 17 Etarwan uchicrias
Isaiasat Sir ajc cut wac bahjac ahra caba yajacro.
Isaiasat wajacro: “Is resta cahmar, yaric cahmar
is siujacro,” wajacro.

Los que querian seguir a Jesus
(Lc 9.57-62)
18 Uw Jesus quemir sécuajacro. Eyta sécuayat,
Jesusat ima chiwa quin wajacro:
—Bar jaw, riw rahray, wajacro.
19 Anto beti cuat Moisés bachan chihtan siwquib
Jesus quin wiquir wajacro:

—Bah bir bictara as cat bah jor erar benro. Bah
jor sinay benro, wajacro.

20 Etat Jesusat wajacro:

—As ajca rahcwi. Sinacub cat ucar chiro.

Ruwasir cat chicha chiro. Cuatan asra camin acui
ubach batro. Asan Uw Siuquib bisari camajatro,

wajacro.

21 Etat Jesus ima chiwa istiyat Jesus quin wa-
jacro:

—~Caru, récaram as teta chin ocso tas usar itinro.
As tet yaryatan chein ey ruhcuinro. Etar bah owar
sinay benro, wajacro.

22 Etat Jesusat wajacro:

—~Cahujinatra as chihtd catiro. Cati eyan chéinan
wanro. Eyinat chein ruhcuataro. Cuat bah asi jor
récaji sinay biwi, wajacro.

Jesus calma el vientoy las olas
(Mr4.35-41; L¢ 8.22-25)

23 Etar Jesus cat, chiwa cat cand sar raujacro.
Rauwir rahray cuwin béjecro. 24 Bécayat Séroan
abay cab rehti cajacro. Séroan abdy cacayat riw
sobasoban racyan cand icar raujacro. Eyta cuar
Jesusan cané sar camro. 25 Riw sobdsoban raquian
cand icar rauyat, chiwat Jesus quehwujacro.
Quehwur wajacro:

—In yehnwa, -wajacro-. jSiwquibu! jCan0 riw
ocso bicaro! jIs bar sacataro! wajacro.

26 Jesus ajc wiquir yehnjacro. Yehndr ititan,
Séroan abay cajacro. Eyta cudcayat sero chihr
ayjacro. Riw quin wajacro:

—Soboti jawi. Catoti jawa, wajacro.

Etatan séroa bar chihrjacro. Riwa sobasob bin
sicor bar chihrjacro.

Etaran Jesusat chiwa quin wajacro:

—¢Bitara rehtan ay winica? -wajacro-. Baat Sir
tamo ay sihwati binro, wajacro. 27 Séroa chihryat,
riw sobasob chihryat chiwa eyin ub yehwjacro.
Rahra rahra wajacro:

—¢Ser ucha bitara bintara? Séroa cat riw sobasob
bin ey chihtd cuitar chihrjacro. ¢Bitara bintara?
wajacro.

Los hombres endemoniados de Gadara
(Mr 5.1-20; Lc 8.26-39)

28 Etar Jesusin riwa rahray cujacro. Gadara cajc
cujacro. Rahray cucayat, serin bucdy bin Jesus
quin rojocro. Serin eyin chein ruhcuic cuitara
itro. Eyinan cuicat abdy ruhwuro. Eyta ruhwuyat,
técuasan abayro. Eyin cahmar ayu rehquit, uwa ey
ibit awat bétiro. 29 Serin éyinat cab rehti Jesus cuit
cohwjacro. Cohwir wajacro:

—]Jesusu, bah Sir waquijro. ¢Is quin icur sehwar
racyi? Anto is tecuan cab cuti cuar (is técuani
séhwaqui? wajacro.

30 Etat owar cajc biradch bar cuitar tusina rica to
binat tihw4 ydcaro. 31 Eyta cudcayat serin eyin urd
icar bin cuicat conjacro. Jesus quin conjacro:

—Isat bah ojcor conro. Isan serin ura icar bin si
téntara, tusin urd icar rauwin ajc waawi, wajacro.

32Etat Jesusat wajacro:

—Béowi, wajacro.

Eyta wacayat, cuicd serin ur icar bin wa béjecro.
Beyar tusin sar raudjacro. Rauyat tusin rica to bin



San Mateo 8:33 XXXV San Mateo 9:3

bahndc siyo ocso tijca suca béjecro. Beyar, bahnac
riw icar sdacajacro.

33 Tusin sdcayat, tusin obir ydjquinan ayat quin-
jacro. Pueblo cuwin quinjacro. Pueblo cur car,
bahnac ehcujacro. Tusin sacajac cat serin urd icar
bin cuicd te sijac cat ehcujacro. 34 Eyta ehcwayat
pueblo itquin bahnaquin Jesus wahitay rojocro.
Eyta behquir, Jesus istir ey ojcor conjacro. Condr
wajacro:

—Usar ititi jawi. Cajc istiy sicor biwi, wajacro,
Jesus quin.

9

Jesus sana a un paralitico
(Mr2.1-12; L¢ 5.17-26)

1 Eyta wacayat, Jesusin cano sar raujacro. Cané
ey cuitar sicor riw rahray béjecro. Jesus ima
pueblo cun béjecro. 2 Cur car itchareht, uwat
cuercur Jesus quin rojocro. Cuercur ey quejtirat
cuecujaquinro. Cuercur eya caros cuitar cuar ro-
jocro. RojOc éyinat Jesus tamo sihwajacro: “Je-
susat sicor tan jacataro,” sihwajacro. Eyta sihwar
rojocro. Rocayat Jesusat uw éyinat eyta sihwajac
itchacro. Eyta istir cuercur quin wajacro:

—Sahu, ajat ba sehnacro. Cue rehti jawi, -
wajacro-. Bahat ur ay bar yajaqueyra tayar bar
chdjacro, wajacro.

3 Bachan chihtan siwquin cat ésatro. Jesusat
eyta wacayat, éyinat ur icar sihwajacro: “Jesusat
téwajar bin tewro. Sir im istir binat ima tayar
yajac sicor bar jacata binro,” sthwajacro. “Jesusatra

eyta téwajar binro,” sihwajacro. 4 Eyta sihwacan
Jesusat itchacro. Istir eyin quin wajacro:
—¢Bitararehtbauricar as tamo ay bar sihwaqui?
-wajacro-. Uch sihwawi. > Cuercurin quin “Ba-
hat ur ay bar yajaqueyra tayar bar chajacro,” wa-
cayat, chauwan cuitro. Ey quin “Cui yehnwi.
Caros yehwir usi biwi,” wacayat cat, chauwan
cuitro. Ura conu binat eyta bitdch wdcajatro. 6 Eyta
Cudcayat ajat ba quin ehcunro. Sirat asa Uw Siuquib
quin uw tayar bar chaquin ajc waajac ehcunro. Im
ura cut uw tayar bar chaquin acu ajc waajacro.
Ajat uchta yajquir cutar ba quin eyta ehcuro, wa-
jacro, Jesusat bachan chihtan siwquin quin.

Etat cuercur quin wajacro:

—~Cuercuruy, ajat bah quin wacaro. Cui yehnwi.
Caros yehwi. Sicor behma usi biwi, wajacro,
Jesusat.

7 Eyta wacdyatan cuercura cui yehnjacro. Cui
yehndr caros secuar ima bijacro. Usi cun bijacro.
8 Cuercura Jesus ajc cut yehnar bicayat uwa rican
to binat itchacro. Eyta istir ub yehwjacro. Etar
Sir ojcor ay wajacro. Sirat uw ura icar camur eyta
wijac ojcor ay wajacro.

Jesus llama a Mateo
(Mr2.13-17; L¢ 5.27-32)

9 Etar Jesus Usara bin acsar bijacro. Beya rabar
gobierno tayar chiquib itchacro. Gobierno tayar
chiquib ajca Matéoro. Mateo gobierno ubach
watara itro. Jesusat Mateo istiran, ey quin wa-
jacro:

—As jor biwi, as chiwa chaquin acu, wajacro.

“Biwi,” wacayat, Mateo yehnar Jesus owar
béjecro.

10 Etar Jesusin Mateo usi yayin sécuajacro. Go-
bierno tayar chiquin cat, ura ay bar bin cat, Je-
susin cat yayin sécuajacro. 11 Jesus eyin owdr yayin
Sécuayat fariséoinat itchacro. Eyta istir, Jesus chiwa
quin wajacro:

—¢Jesus gobierno tayar chiquin owar, ur ay bar
bin owar, bitara reht ira yaqui? wajacro.

12 Eyta waquic Jesusat rahjacro. Rahcuir wa-
jacro:

—Uch sihwawi. Uwa orac bin médico quin bitani
béyajatro. Cuat yarqueyin médicoat sacwayta acu
bécaro. 13 Sira carit cuitar wac bahjac chihta sinwi.
Sirat wajacro:

Istiyat tayar yajac ques baat rahra técuati cuar
ey cuitar sihwayatan, asan ahniro. Cuat as
tamo sihwan acu baat ruwa yauyat, as ahni
etach batro, wajacro.

Etarwan ajat orac bin cuitar wacayi ratiro. Cuat

biyinatan imarat Sir tayar yajac sihwayatan, éyinan

ajmar chiwa chaquinro, wajacro.

Le preguntan a Jesus sobre el ayuno
(Mr2.18-22; L¢ 5.33-39)

14Etar Juan uw rih sar siwquib chiwa Jesus quin
béhjecro. Behquir tayojocro:

—Isat cat, fariseo chiwat cat Sir bach cuitar ira
yatiro. Cuat bah chiwatra bach yajti itro. ¢Bitar etar
chihtd ajquir itqui? wajacro.

15 Etat Jesus imat cat, ima chiwat cat bitar etar
bach yajti itictar ehcuin acu uchta wajacro:

—Sératan wiya yehwin cudcayat, iwoquin cat,
cayin cat sécuaro. Ira cuit yayin acu sécuaro.
Ir ey yaya rabar ahni rehcaro. Ey cayinatan
iwoquinatan dhajira wiya yehwquib owar rehquit,
bacha yajcajatro. Ey racar cuécutiro. Eytaan
wan as usdr chacayat, as chiwa as jor yayataro.
Etar itchareht wiya yehwquib eya ahar siwataro.
Siuyatan ey cayin, ey iwoquin bach yajcayqueyra.
Ira yati rehcayqueyra. Ey racar cue rehcayqueyra,
-wajacro-. Wiya yehwquib ahdr siwir eyta as cat
eyta ahar questar béyayqueyra. Eyta bécayat as
chiwat ira yati bacha yajcataro, wajacro.

Eyta ehcur cuitar Jesusan ima chiwa owar re-
hcayatra bachuti itro, wajacro.

16 Eyta waquir car uwa siwin acu ehcujacro.
Chihta cahmor ey cat, awan ey cat, owarara
séhwati acu ehcujacro. Ima chihtd fariséoinay
owar chati siwin acu uchta wajacro:

—AOya cumar sejéc cuitar istiy cumar bin bahu
chaquir quejcataro. Cuatan oya sejequi ojcor
ibsoy bin quéjtiro. Eyta quéjcyera, ibsoy quej-
cyey suhrayqueyra. Suhryatan oya sejequey acsar
rachdyqueyra. Eytaan wan chihtd reécaji bi cat,
chihtd awan bi cat owdrai batro. Bucay bin tamo
sihwajatro, wajacro.

17Eyta waquir,ima chihtd awan ey sima tenti bi-
nan wan wajacro. Eyta ehcun acu uchta wajacro:

—Eyta cat cabra uma sutir questaro. Questar
sima ey sar chdacaro. Eyta cuar uma cumar bi
sar sima tenti bi chatiro. Tenti bi chdacyera, sima
semar tenracayatan, umarachataro. Rachyat, sima
ucataro. Uma cat ay bar rehcayqueyra. Cuatan sima

tenti eyra cabra uma ibsoy bi sar chacata binro.
Etatrun racha bdreyra. Sima cat Ucajatro. Eyta cat
chihta awan bi ajquitro. Cahmor bi cat ajquitro.
Eyta bira bucay bin cacajatro, wajacro.

La hija de Jairo, y la mujer que toco la ropa de
Jesus
(Mr 5.21-43; Lc¢ 8.40-56)

18 Jesusat eyta wacayat, judioin cara Jesus quin
wijacro. Cara eyat Jesus ojcor conin ac cuscar cuit
chihrjacro. Chihrir wajacro:

—As wacja cuechira bi bar yarjacro. Ajat bah
ojcor conro. Asi jor ey quin béowi. Bahat as
wacja at cut butawi. Bahat eyta butayat, eya estaji
rehcdyqueyra, wajacro.

19Eyta conyat Jesus cara jor béjecro. Jesus chiwa
cat béjecro. 20 Jesusin bécayat, wiw istiy ey questoc
bijacro. Wiw4, eya cuercutro. Ey rih cut rauwir
bara ddcero. Cab eyta dcatan abir eyat yatro. Tan
chati yara yehwro. Eya Jesus questoc be rabar
Jesus oya aca butajacro. 21 “Ajat Jesus oya buta
tecut, as sicor tan jacayqueyra,” sehwajacro. Eyta
sehwar oya aca butajacro. 22 Oya butayat, Jesus ey
wihara ac wari cuar wajacro:

—WIiwn, cue rehti jawi. Bahat sehwat, ajat bah
sicor tan jacata, séhwaro. Eyta sehwac rehquit bah
tan jacayqueyra, wajacro, Jesusat.

Eytawacayat cab rehtisicor bar tanjajacro, Jesus
ura cut.

23 Etar acsar Jesus cara usi cun bijacro. Erar
cur ititan, ricadn to binan yarjaquey racar Ocaro.
Cahujinat tird cucaro. 24 Eyta istir Jesusat eyin
quin wajacro:

—Etwi. Watar quir béowi. Cuechir eyra yartiro.
Yarti cuar bar camjacro, wajacro.

Eyta wacayat uwat Jesus buror sischacro.
25 Etar watar waajacro.  Bahnaquin watar
waacayat, Jesus chein quin raujacro. Rauwir
cuechir yarjaquey atcara yehwjacro. Jesusat atcar
yehwyat ajc wijacro. Ajc wiquir cui yehnjacro,
cuechir eya. 26 Etar uwat Jesusat chein ajc wic
ayjac chihtd bisaran bisaran ehcway yinjacro.

Jests sana a dos ciegos

27 Etar Jesus acsar bijacro. Acsar bicayat ub bar
bin cuisa bucdy bin ey questoc béjecro. Questoc
beya rabar Jesus cuit cohwjacro. Cohwir wajacro:

—David wihny, is cuayin racar jawi. Is cuayin
obir yajwi, wajacro.

28 Etat Jesus usi cur car raudjacro. Rauyat, ub bar
bin Jesus quin behjecro. Behcayat Jesusat eyin
quin wajacro:

—Baat sihwat, ¢ajat ba ub chi chacataica? ¢Ajat
ba bar tan jacataica? ¢Baat eyta sthwaca? wajacro.

—Ee. Cara, isat eyta sihwaro, wajacro.

29 Etar Jesusat eyin uban bar butajacro. Butar
wajacro:

—Ajat ba ub chi chacata sihwac etar ajat ba
cuitar yajcaro, wajacro.

30 Jesusat eyta wacayat eyin sicor ub chi
chdjacro. Ub cuitar bar istata rehjecro. Etar
Jesusat eyin quin ajc uni cuitar wajacro:

—Ajat yajac uw quinora ehcuti jawi, wajacro.

31Eyta wajac cuaquir, cajc ey cuitar Jesusat yajac
chihtd bisar bisar tewot béjecro.

Jesus sana a un mudo

32 Jesusat ub bdr eyin Groyat sicor béjecro. Sicor
bey yiror uwat Jesus quin sera ajc bar bi rojocro.
Sera eya cuicat ruhwujac etar ajc batro. 33 Ajc bar
bi rocayat, Jesusat cuicd uc téjecro. Jesusat cuica
Ucayat, ser eyat ajc chi waajacro. Eyta cudcayat,
rican to binat rahra rahra tewjacro:

—¢Unitara? Is israelin tasar istiyati uchta yajti
biro. Récaji yajti bi bar yajacro, wajacro.

34 Cuatan fariséoinat Jesus ojcor wajacro:

—~Cuica cara urd cuitar Jesusat cuicd uc técaro,
wajacro.

Jesus tiene compasion de la gente

35 Etan Jesus pueblo istiy cutar cat, istiy cutar
cat, chihtd ehcwot bijacro. Secuac usar siwjacro.
Sir cararehquey ojcor wajacro. Yarqueyin cat sicor
tan jdjacro. Cuercurin cat orac chdjacro. 36 Cajc
istiy, cajcistiy Jesus cur ititan, uwan cue quen quen
it sdcaro. Uwa biyati obir ydjcajatro. Obas cayib bar
bin ruhwur eyta uwa cat eyta ruhwuro. Eyta istir,
ruhwugqueyin racar rehquit obir yajc cun rehjecro.
37Ima chiwa quin wajacro:

—Uwan eba rijacan wanro. Eba rijaqueyan
awan semar tam rehcataro. Eyta cat uwat Sir chi-
hta rahcuir awan semar cacaro. Eba tam rehcayat
uwat bocuro. Eyta cat uwa quir binat Sir chihta
caquin rehcataro. Eyin quin ehcway beta binro.
Cuatén biyati éhcwajatro. Chihta ehcuquin birdch
batro. 38 Eyta cudcayat Sir ojcor conwi. Uw quin
Sir chihta siway si ayin acu conwi, wajacro.



San Mateo 10:1 xlii San Mateo 10:2-4

10

Jestis escoge a los doce apOstoles
(Mr 3.13-19; Lc 6.12-16)

1Jesusat ima acu chiwa doce cdjacro. Etar éyinan
ey cac cahmar behcayat, éyinat uw ur icar bin
cuicd si ayin acu ura wijacro. Yarquin cat, cuer-
curin cat tan jaquin acu ura wijacro. Urd wiquir
eyta yajquin ajc waajacro. 24 Chiwa cdjaquinan
Uchinan éyinro:
Récaji bi Simon cajacro.
Ey yahncut Andrés cat,
Santiago cat,
Juan cat,
Felipe cat,
Bartolomé cat,
Tomas cat
Mateo cat,
Santiago cat,
Lebeo cat,
Simon cat,
Judas Iscariote cat cajacro.
Simon ajcistiy cut Pedro awuro. Andrés eya Simon
tanard. Santiago eya Zebedeo waquijro. Juan
eya Santiago tanard. Mateo eya gobierno tayar
chiquib chdjaquinro. Santiago eya Alfeo waqui-
jr6. Lebeo eya ajc istiy Tadeoro. Simon eya
cananistainro. Judas Iscariote eyat itchareht Jesus
quehsi waajacro.

Jesus manda a los discipulos a predicar
(Mr6.7-13; Lc9.1-6)

> Etar cuisa doce bin quin Jesusat cahujin ajquir,
cahujin ajquir, cahujin ajquir, Sir chihtd ehcwot
beyin wajacro. Beyin cahmor eyin quin wajacro:

—Judio bar bin cajc cut beti jawi. Samaria cajc
cut cat Samaria pueblo cut cat beti jawi. 6 Cuat is-
raelin quin ehcway béowi. Israelin obas fujaquinan
wanro. Obas iwir imdr istir cayib quin rati eyta,
israélinat cat siwtira éytaan wan Sir chihta sinajatro.
Eyta cudcayat eyin quin ehcwdy béowi. 7 Encwot
becayat, “Sir cara yehnic bar cab cucaro,” wawi.
8 Eyta beya rabar yarquin sicor tan wan chawi.
Sdcajaquin sicor estaji yin aywi. Ojc ohna bequin
sicor orac chawi. Uw ur icar bin cuica si tewi.
Tayar chiti eyta racar yajwi. Baat tunti cuar ca-
mur wijacro. Eyta cudcayat acsar tayar chiti uw
obir yajwi. 9 Ba bécayat ata béowi. Oro cat, ray cat,
yera ray cat beti jawi. 10Iroc cat beti jawi. Tehmdn
ac camis bucay cat ques barcat cat teca cat beti
jawi. Cacminat canar yajquic tehmar patronat
ira wicaro. Baat cat uw quin chihtd ehcuic tehmar
rahcuiquinat ba obir yajcayqueyra. Ba obir yajcata
sehwar ata béowi. 11 Ba bi pueblo cucayat, erar
cur car Sir chihtd rahcuata eyin wahituwi. Wahitir
rahcuata eyin usi ituwi. Acsar bequic ocso tas
esar ituwi. 12 Ey usar rauwa rabar, usar itquin
quin “Sirat ba obir yajcdyqueyra,” wawi. 13 Ey usi
itquin chihtd rahcuata bintara, ba chihta cuitar
Sirat esar itquin tan wan chécayqueyra. Cuat éyinat
chihtd rahcuajartara, eyin quin seo tewti cha bahwi.
14Eyta cuara uwat ba ajca bar chacyeyra, ba chihta
rahctiyeyra ey pueblo cut uchta yajwi. Ba quescara
ojcor cajc bura béquiquey, umit béquiquey yiwo

ter bahwi. Uw éyinat ba ruhwuquey istayta ac
eyta yajwi. 15 Uwat ba eyta ruhwictara, ajat eyin
ojcor uni wacaro. Eyta ruhwujac ques, cabara
tinyat Sirat ey pueblo uw bahnayqueyra. Sodomin
Gomorrin bahnajac cuit bahnayqueyra.

Persecuciones

16 °Yaji jawi. Ba tecuas bdar bin cuar, ajat ba
técuasin tac icar ayro. Obas cohtdc tac icar ayir
eyta ba cat éytaan wan ayro. Eyta cuacayat cuaya
sinti jawi. Cumoroa cuaya sinti eyta ba cat eyta
cuaya sinti jawi. Eyta cuar tecuas cat sinti jawi.
Atcurat tecuas bar jaquir eyta baat cat eyta tecuas
bar jawi. 17 Uwa at cahm yaji jawi. Uwat baan
werjayin cac cahmar chaquir cahmi icar tewataro.
Secuac usar cat ba buquic cat bucdyqueyra. 18 As
chihtd ques uwat baan carin cac cahmar gober-
nador cac cahmar ahar beyayqueyra. Eyta bécayat
eyin quino cat, judio bar bin quino cat, as chihta
ojcor tewayqueyra. 19 Ba eyta becayat, baat eyin
cahmar rooti tewi. Bitara tewatatara, bi chihta
ehcwatatara, sihwa sdcati jawi. Baat tewic cab
cucayat, ba ur icar bow wicayqueyra. Bi ehcwata
bintara ba ur icar bow wicayqueyra. 20 Eyta wicayat
baat tewyat behmar chihtd cuitari téwtiro. Cuat
Sir Ajcan Camuran Ey chihtd cuitar tewayqueyra.
Eyat baat tewin acu ura wicayqueyra. Eyta cudcayat
rooti jawi.

21°’Uwat ima rabin yauwin acu cahujin at icar
Wicayqueyra. Ima sasa cat yauwin ac wicayqueyra.
Sasat cat ima tetin abin quehswayqueyra. Quehsur
car eyin tiwin acu cahujin aticar wicayqueyra. 22 As
chiwa chajac ques uwat ba quehswayqueyra. Eyta

Cudcayat biyinatan as chihtd waicati tan Ucayatan,
ajat éyinan siwinro. 23 Pueblo istiy cuitar ba
ruhwuyat, pueblo istiy cuitar acsar ehcway béowi.
Etar ajat ba quin wacaro. Eyta ruhwuc cahmar
quinyat, ba anto israelin pueblo bahnac cutar beti
cuat, asa Uw Siuquib cuacur bin wiquinro.
24°Sinquib eyan uran ima siwquib uran bowan
cuitra waajatro. Cacma ajcan ima carin cuitra
batro. 25 Sinquib urédn siwquib owara waacayat
cabaro. Cacma ajca carin owara chdacayat cabaro.
Uch sihwawi. Uwat as ojcor “Eya Sisram cdraro.
Eya Beelzeburo,” wacaro. Etarwan baan as chiwa
yinjac etar ba ojcor im eyta cuit tewayqueyra.

A quién se debe tener miedo
(Lc12.2-9)

26’Eyta chihtara uw cahmar ayu rehti jawi. Uch
sthwawi. Bi chihtdn uw cahmar ruhcyeyan, eyan
itchareht ydjcajareht bahndquinat istdyqueyra. Bi
chihtdn uw quin rahcua ayti cudcayatan eyan se-
mar semar bahndquinat rahcudyqueyra. 27 Ajat
ba quin chéycara cuitar bi chihtd ehcwayat, ricara
cuitar bahndquinat rahcuin acu wawi. Bi chihta
cuach cuach tewyat, bahnaquin cucaja acat co-
hwi. 28 Istiyat uw yauro. Istiyat uw sibar chaw
ajc chaw yauro. Biyat sibar eya yauwata cudcayat
ey at cahm rooti jawi. Eyat sibar yauwata cuar
uw ajcra cuaca bareyra. Eyta etar ey at cahm rooti
jawi. Cuat Sir cahm ayu rehwi. Sirat ba sibar
yauwir car ba ajc cat cab oc icar ayataro. Etar
Sir ima cahm ayu rehwi. 29 Ruwasira cuisa bucdy
bin icar ray sencillo ubisti tunro. Ruwasira aca
bar cuar, Sirat ajc waatira, cuis istiyl yara bareyra.

30 Uch sihwawi. Ba cuis anara bitatara, Siratan
itro. 31 Eyta bira uw at cahm rooti jawi. Sirat ba
sehnacan ruwasir cuitro. Eyta cudcayat Sirat ba
obir yajcayqueyra.

Los que reconocen a Jesucristo delante de la
gente

(Lc12.8-9)

32°Uw cucajd acat biyatan “Jesusan as cdraro,”
wacayatan, ajat cat rahra ey ojcor uchta waquinro:
“Eyan ajmar uwro,” waquinro, cuacur cuitar
Sir ub cahmar. 33 Cuat uw cac cahmar biyatan
“Jesusa as carai batro,” wacayat, ajat cat rahra
uchtawaquinro: “Ey ajmar uwi batro,” waquinro.
Cuacur cuitar Sir cac cahmar eyta waquinro.

Jestus es causa de division
(Lc12.51-53; 14.26-27)

34°Baat sihwat: ajat uwan cajc uch cutar tan
wan chaquin rajac sihwac oraro. Cuatan ajat ba
quin wacaro. Ajatrd uw tan wan chdcayi ratiro.
As raqui cuit uwan rahra rahra técuayqueyra, -
wajacro-. 35 Sérinat ima tet owdr rahra rahra
técuayqueyra. Wiwinat cat eyta ima ab owar rahra
rahra técuayqueyra. Wiwin cat im is6 owdar rahra
rahra técuayqueyra, as raqui cut. 36 Etarwan uwan
owar Itquinan quehswayqueyra.

37 ’Blyinatan ima tetindn, abindn sehnacan as
Cuitara éyinan as chiwa yinajatro. Blyinatan ima
sasa sehnacan as cuitara éyinan as chiwa yinajatro.
38 Biyinan as chiwa chdctara, éyinan as ques icar
uwat yauwata Oraro. Biyin as ques icar eyta
yauwata reht as ajca bar yehw téyeyra, éyinra as
chiwai chdacajatro. 39 Uwat as chihta cajac ques

cahujin yauwdyqueyra. Biyinatan yauwic cahm as
ajca bar yehw téyeyra, éyinan Sir quin cuacur itay
beya bareyra. Cuatan uwat biyin as chihtd wicati
ques yauyatan, €yinan cuacur Sir jor etiti itayqueyra.

Premios
(Mr 9.41)

40 *Biyinatan ba ajcd ji bécayat, éyinatan as ajca
jil bequir éytaro. Etar cat biyinatan as ajca ji
bécayat, as dyjaquey ajca ji bécaro. 4! Cahujinat
Sir chihtd ehcuquib ria cacaro. Sir chihta ehcuc
rehquit ria cdcaro. Biyinatan eta jaw ria cdcayatan,
Sirat ehcuquib quin tunir eyta, ey quino cat eyta
tunayqueyra. Eyta cat cahujinat ura ay bin ria
cacaro. Ura ay rehquit ria cacaro. Biyinatan eta jaw
ria cacayatan, Sirat ura ay bin quin tunir eyta ey
quino cat eyta tinayqueyra. 42 Cahujinat as chiwa
conu bin quin rih yahn acu wicaro. As chiwa etar
eyta wicayatan, Sirat ey quin tan chinti tinayqueyra.
Ajat eyta uni wacaro, wajacro, Jesusat.

11

Los enviados de Juan el Bautista
(Lc 7.18-35)
1Jesusat chiwa doce bin quin eyta waquir acsar
bijacro. Galilea cajc pueblo cuitar Sir chihta ehcun
bijacro. Siwin bijacro.

2Juan cdrcel icar cuar eyat Jesusat yajquey chi-
hta tewic rahjacro. Eyta rahcuir ima chiwa Jesus
quin ayjacro. Jesus quin tayon dyjacro. 3 Eyta ayat,
eyin Jesds quin cur wajacro:

—Isan Cristo ey yehnic acor itro, -wajacro-. Is
quin ehcuwi. ¢Bahan eyqui? ¢Isanistiy acor itataica?
wajacro, Juan chiwat Jesus quin.

4Wacayat, Jesusat wajacro:

—Juan quin ehcway béowi. Behmar ub cuitar
itqueyan cucadj cuitar rahcuiqueyan ey ehcway béowi.
5 Ub bar bin sicor ub ji chaquic itchaquey ehcuwi.
Cuercurin sicor tan wan chaquic itchaquey
ehcuwi. Uw sura ohnquin sicor orac chaquic
itchaquey ehcuwi. Cucdj bar bin cat sicor cucaj
ji chaquic itchaquey ehcuwi. Sdacajaquin sicor
estaji chaquic itchaquey ehcuwi. Chihta ay bi
eyan oya bar bin quin, ray bar bin quin ehcuquic
ehcuwi. Juan quin eyta ehcuwi. ¢ Etan rehrinatan
as tamo etiti sthiwayatan, éyinan tan wan rehcataro,
wajacro. Jesusat Juan chiwa quino eyta wajacro.

7 Eyta wacayat Juan chiwa sicor bar béjecro.
Juan chiwa bey yiror, Jesusat uw quin wajacro.
Juan ojcor uchta wajacro:

—Baan ubach bar cuitar Juan quin béjecro. Baan
Juan quin icur sihwar béjectara ajat ehcunro. Uch
wahitay bétiro. Ecatara séroat bahcabar bahco-
quey eyta uw urd cat eyta tehmoro. Eyta cuar
Juan urd éytai batro. Eyta bira baat ura tehmo
tehm bin wahitin acui bétiro. 8 Ba oyin rayin
wahitin acui bétiro. Oyin rayin pueblo cuitar itro.

Gobierno usiro. Ubach bér cuitar ititiro. ? Cuatdn
icur wahitin acu béjectara ajat ehcunro. Baatan Sir

chihtd ehcuquib wahitin sihwar béjecro. Juanan
eyro. Juan ojcor ajat ba quin wacaro. Sir chihta
ehcuquin cahujin Juan owdrai cutiro. 10 Juan ojcor
Uchicrias uchta cuihsu bahjacro:

Ajat chihtd ehcuquiban bah ben cahmor ayro. Bah
cahmor éyatan ibit 6royqueyra. Bah yehnic
cahmor uw quin ur ay chac ayayqueyra. Eyta
cuihsu bahjacro.

11Jesusat eyta waquir uchta wajacro:

—Ajat ba quin wacaro. Cahmor cat ah cat Juan
ura ayan uw bahnaquin cuitro. Cuatan yahncutra
Sir cara rehquey cutatra urd conu binan chihtan
Juan cuit chacayqueyra, wajacro, Jesusat uw quino.

12 ’Juan uw rih sar siwquib siwin yehnic
cuitar cuar ah acat tas Sir cara rehquey uwa
abay ruhwuro. Eyta cuar uw tecuas cut Sir
cara rehquey ahdar siwin yajcaro. 13 Juan anto
yehnti cudcayat récaram Sir chihtd ehcuquinat
cat, Moisesat cat ey ojcor wac bahjacro. 14 Elias
yehnata chihtd wac bahjacro. Eyta cudcayat
baatan rahcuatatara, ajat ba quin wacaro. Juan
uw rih sar siwquib eyan eyro. 15 Biyin cucaja
chitara, ey rahcwi, wajacro, uw quino.

Juicios sobre la generacion presente
(Lc 7.31-35)

16 Eyta waquir Jesusat bucoy wajacro:

—¢Ah cutar uwa icuran wantara? Ajat ehcunro.
Eyinan sasan wanro. Sasa rasd cuitar cuehsro.
Cuehswa rabar sasat cahujin quin wacaro: 17 “Isat
ahni rehquin acu tird cuhjacro. Eyta cuhjac cuar,
¢bitara reht ahni chdatiqui? Etar isat chein ruhcuir
eyta cuehschacro. Eyta cuehsi cuar bara ¢bitara
reht conti rehyi? ¢Bitara reht cuécutiqui?” wac-
aro, sasat cuehswa rabar. Ah acat uw cat éytaro.
Sasat cahujin chihta cut cuehsuti cuar tecuar eyta
aha uw cat cahujin chihta yajti cuar eyta técuaro.

18 Juan rih sar siwquib wijacro. Wiquir ira yati
bach yajacro. Bacu yahti bacha yajacro. Juanat
bacha eyta yajcayat ques baatan ey cahmi icar
tewro. Baat wacaro: “Juan ur icar cuica chero,”
wacaro. 19 Cuatdn as Uw Siuquibat bachuti ira
yacaro. Bdachuti bacu yahcaro. Ajat eyta bachuti
yacayat, baat as cahmiicar cat tewro. Baat wacaro:
“Eya atuc sinro. Bacu bunaran cuitro. Eta jaw go-
bierno tayar chiquin iworo. Ura ay bar bin iworo,”
wacaro. Baatan eyta wacaro. Ah cutar uwa sasan
wan tecuas sinro, -wajacro, Jesusat uw quino-.
Uch sihwawi. Biyinat Sir chihtd uni sihwactara,
itchareht éyinat caba sthwajac istayqueyra, wajacro.

Los pueblos desobedientes
(Lc10.13-15)

20 Etar Jesusat bahnaquin cucaja acat pueblo
cahujin itquin cahm icar tewjacro. Imat pueblo
eyin icar Sir ajc cut yarquin cat, cuercurin cat,
cuicat ruhwuquin cat tan wan chéajacro. Eyta cuar
pueblo cuitar itquin ura ay bar ey tehmotiro. Sira
tamora sihwatiro. Etar Jesusat eyin ojcor uchta
wajacro:

21 —Pueblo Corazin uwan Pueblo Betsaida
uwan conu cuac sacayqueyra. Eyinat as chihta cati
Cudcayat conu cuac sdcayqueyra. Ajat yajacan it
cuar, as chihtara rahctiro. Ajat eyin pueblo yarquin
tan chdjacro. Eyinat eyta itchac cuar, as chihtara
rahctiro. Ajat siwjaquey cucdj cuitar rahcui cuar,
ura icar chihtd catiro. Cuatan Tiro pueblo itquinra,
Sidon pueblo itquinan ur éytara batro. Ajat Tiro
cuitaratara Sidon cuitartara im eyta yajaquir
waquit, as chihta siwjaquir waquit, éyinra Uchicrias

ay bar yajquic etchac icatro. Ay bar yajac cue
rehquit oya ay bar bi chajac icatro. Oca bur imar
sibard cuitar ohjoc icatro. 22 Eyta bira cabar tinyat,
Corazinat tayar yajac ques Betsaidainat tayar yajac
ques Sirat cuit cuécwayqueyra. Cuatan Tiro uwra,
Sidon uwra etach cuécwajatro, wajacro, Jesusat.

23 Acsar Capernaum pueblo uwa ojcor wajacro:

—Capernaum uwat cudyinir sthwaro. Imar Urara
Sir quin beyata sihwaro. Sir jor cuacur beyata
sthwaro. Eyta cuar éytara beya bareyra, -wajacro-
. Cuatan éyinra cab oc icar beyayqueyra. Eyin tasar,
Capernaum pueblo cut ajat Sir ajc cut uw cuitar
yajquir eyta Sodoma pueblo cut eyta yajaquir
waquit, Sodomin ura ay bar yajquic etchac icatro.
Eyta etyat dhajira pueblo ey echi rehcata binro.
24Eyta bira cdbara tinyat Capernaum pueblo uwan
Sirat cuit cuécwayqueyra. Cuatan Sodominra etach
Cuécwajatro, wajacro, Jesusat.

Vengan a miy descansen
(Lc10.21-22)
25-26 Etar Jesusat Sir ojcor uchta conjacro:
—Siru, Tetu, bah ura ayro. Cuacur aba cuitar,
cajcan ican bahnac cuitar bah caran -cuitro.
Behma ura cuitar uwa cdjacro. Urdn ajcan cuit
binra catiro. Cuatdn sasa uran wan bin cdjacro.
Eyta caquir quino behma chihta ehcujacro. Bah
cara rehquey chihtd bahnac ehcujacro. Ura cuit
bin quinora ehcutiro. Cuatan sasa uran wan bin
quinorun bahndac ehcujacro, wajacro.
27Waquir bucoy uw quin wajacro:
—Sirat Tetat as at icar bahnac wijacro. Biyan
Sir waquijtara uwat istiti binro. Rehrati istitiro.

Cuatan Tetatrun itro. Eyta cat Tetdn rehrtara
uw bahndquinatan istitiro. Cuatdn wacjatran Tetan
itro. Ajatrun rehrtara itro. Wacjatan biyin quin
ehcwayat, éyinat cat Tetd itro. Sira itro, -wajacro-

28 Biyinan owat séojactara éyinan as quin rowi.
As quin rocayat, ajat eyin tan jac dyinro. 29 Asan
behmar cara chawi. As chihta sinwi. Asan tecuas
batro. Etar baat asan ba cara chacayat, ba ur
icar tan wan chdquinro. 30 Asan caran chécayat ba
cuaca bareyra. As chihtd sinin chauwa tahnaqui
batro, wajacro, Jesusat.

12

Los discipulos arrancan espigas en el dia de des-
canso
(Mr 2.23-28; Lc 6.1-5)

1 Itchareht ydjcajareht tan jaquin riy cuanyat,
Jesusin ritut ques tiw béjecro. Eyta becayat, Jesus
chiwa yayi rehjecro. Yayi rehcayat ritut que-
hwir cucua cohjocro. 2 Eyta cohcayat fariséoinat
itchacro. Istir técuajacro. Jesus quin wajacro:

—¢Bah chiwat bitara reht eyta quehuca? ¢Bitara
reht tan jaquin ricara candr yajqui? ¢Bitara reht
bach auqui? wajacro.

3 Etat Jesusat wajacro:

—Behmarat cat Sir carit itro. Sir carit cuitar
Davidat yajac ojcor wacaro. David cat ima chiwa

cat yayi rehjecro. Eyta rehquit 4 Sir usar raujacro.
Rauwir pana Sir ac chajaquey cohjocro. Pan eya
sacerdotein imdr istir binat cohtaro. Cahujinat ey
coOhjotro. Sir chihtat eyta cohti jawi, wacaro. Eyta
cuar éyinatra cohjor bin cohjocro. 3 Sir carit cuitar
sacerdoteinat yajc ojcor cat wacaro. Behmarat ey

itro. Sacerdoteinat tan jaquin ricara bach auro.
Eyinat bach yajti Sir usi canar yajcaro. Eyta auic
cuar, Sir tayar batro. ¢ Etar ajat ba quin wacaro.
Ahuch cab cutar caraistiy yehnjacro. Yehnjaquey
ajcan uran Sir uUsian tahnacro. 7 Sirat carit cuitar
wacaro: “Baat cahujin cuayin ac ay rehcayat, asan
ahnian cuitro. Cuat as tamo sehwan ruwa yauyat
ahni etach batro,” wacaro. Baat ey chihta rah-
jaquir waquit, urd ay bin cahmiicar tewti jacataro.
Cuayar tewtijacataro. 8 Canar yajtiricar cuitar icur
yajcatatara Sirat as yehn ayjacro. Asa Uw Siuquib
eyta waquin yehn ayjacro wajacro, Jesusat.

El hombre de la mano seca
(Mr 3.1-6; Lc 6.6-11)

9 Eyta waquir Jesusin acsar béjecro. Beyar se-
cuac usar raujacro. 10 Rauwir ititan, atcar cuer-
curin ésatro. Eyta cudcayat fariséoinat Jesus quin
tayojocro. Jesusat wajac ques ey cahmi icar tewin
sehwar ey quin tayojocro:

—Ba quin tdyoro. Bachan chihtan chac bahjac
cutar baat ititan: canar yajti ricar ¢yarquey tan
jacataica? tayojocro.

11 T4yoyat Jesusat wajacro:

—Ba obas istan bin tan jaquin ricar cutar iscan
ocso tijcayat, baat sicor bar ucayqueyra. Tan jaquin
ricar cuanic tacat iscan sar bahtiro. 12 Behmaray
obas ajca ji rehquit Ucaro. Eyta cat uwan ajcan cuit
béyataro. Etarwan tan jaquin ricar cutar cat uw
obir yajcata binro, wajacro.

13 Etar cuercurin quin wajacro:
—Bah atcara cuercur ey yehw tewi, wajacro.

Eyta wacayat, cuercuran ima Aatcara yehw
tewjacro. Eyta yehw tewyat atcara orac waajacro.
Rahray atcara eyta orac chdjacro. 14 Eyta cudcayatra,
fariséoinat rahra rahra Jesus rioy yinjacro. Jesus
yauwin riojocro.

Una profecia acerca de Jestis

15 Eyta rioyat, Jesus cajc ey cutar bin acsara
béjecro. Acsar becayat rican to binan ey owar
béjecro. Beya rabar yarquinan cuercurinan
bahndquinan tan jacot bijacro. 16 Jesusat uwa
tan chaquir eyin quin wajacro:

—Ajat bar tan jajaquey cahujin quin ehcuti jawi,
wajacro.

17 Eta jaw Isaias Sir chihtd ehcuquibat ey ojcor
cuihsu bahjacro. Eyta cuihsu bahjaqueya caba
yajacro. Isaiasat wajaquinro:

18 Sirat wacaro. As chiwa cdjaquey ojcor wacaro:
“Ajat ey sehnacro. As ur icar ey racatro.
Ey ur icar cat ajmar Ajcan Camuran Eya
chaquinro. Eyta chacayat eyat cajc istiy cajc
istiy uw cucajd acat Sir tayar yajacan ahra
tayar bar chaquic chihtd ehcwayqueyra.
19 Eya tecuasi batro. Ajc tecuas cuitar co-
hwa bareyra. Ubach watar eyat ajc tecuas
tewa bdreyra. 20 Eyat emtard quehu biquic
bahnac quehuti cuar sicor ay Oroyqueyra.
Oca tin biquic bahnéc tin ayti jacayqueyra.
Eytaan wan uwat ur ay yajquit cat bahnac
caba yajti bin eyat técuati cuar eyin cuitar
wacdyqueyra. Uw bahndquinat ey chihtd
cuitar ur ay yajc 0cso eyta yajcayqueyra.

21 Eyta cudcayat, judio bar binan ey wic acor
itayqueyra,” wacaro, Sirat.

Acusan a Jesus de tener el poder del demonio
(Mr 3.19-30; Lc 11.14-23; 12.10)

22 Bécajareht uwat Jesds quin cuicat
ruhwujaquey rojocro. Cuicat ruhwuyat eya ub
batro. Tewic cat téwajatro. Jesus quin rocayat
Jesus ura cut sicor tan jajacro. Tan jacayat, ub
ji, cuw ji orac chdjacro. 23 Eyta tan jacayat, uwa
bahnaquin ub yehwjacro. Etar rahra rahra
wajacro:

—¢Uyan David bOmcara sicar bintara? ¢Cara
ayjaquin éyitara? wajacro.

24 Eyta wacayat, fariséoinat rahjacro. Eyta
rahcuir wajacro:

—~Cuica cara ajca Beelzebu ura cut camur cut
Jesusat cuica uc si ayro, wajacro.

25 Eyta sihwar tewjacan Jesusat itchacro. Etar
eyin quin wajacro:

—Satanasat uw ur icar bin ima Satands uc tétiro.
Bi gobierno wahwur rahra rahra tec quejcayat,
ey gobierno bar bahnataro. Eyta cat puéblotara
cayintara im owar bin rahra rahra tec quejcayat,
bar sdcataro. 26 Eyta cat Satands chiwa bucay
wahwuyat rahra rahra tecuay yinyat, Satanas
imdr owdar bahnataro. 27 Cuatdn Beelzebu ajc cut
ajatran cuica uc te siquir waquit, ¢ba chiwatra bi
ajc cut uc te sic sthwaqui? Baat ititan, ¢bi chihta
cuitar uc te siqui? Baatan itro. Etar behmar
chiwat ba urd wahitdyqueyra. Urd wahitir cahm
icar tewayqueyra, -wajacro, Jesusat fariséoin quin-

28 Eyta cuar Sir ura cut ajat cuicd uc si ayat

uch sihwawi. Sir cara rehquey ba ubot yehnjac,
séhwawi, wajacro, Jesusata.

29 Etar acsar wajacro:

—Uwat chihchir cuit bijiya usi bin ohnora bes
yajquin sihwayat, récaji cara eyan questataro.
Questati bitach bes ydjcajatro. Cuat questar cuitar,
bahnac ohbac bes yajcataro.

30’Biyinan asi jor bdrtara, éyinra asan quehsuro.
Eyta cat biyinatan as cuitar chihta ehcuti re-
hcayatan, éyinatan uw quin as chihtd cac aytiro.
31Etarwan ajat ba quin wacaro. Uwat bitara Utara
Sir tayar yajcayat, Sirat sicor tayar bar chacataro.
Bitara utara ahsin tewyat Sirat sicor tewti bin eyta
bar chécataro. Cuatan Sir Ajcan Cdmuran Ey ojcor
ahsin tewyat, tayar chi chdcayqueyra. 32 Biyatan
asan Uw Siuquib cahmi icar ahsin téwyatan, eyat
Sir tayar yajcaro. Eyta cuar eyta tayar yajcyeyra
Sirat sicor tayar bar chdcataro. Biyinatan Sir Ajcan
Camuran Eya ojcor ahsin téwyatan, eyta tewyat cat
Sir tayar yajcaro. Eyta cuar Sirat tayar eyra batra
chatiro. Bur cut suw cut tayar chi rehcayqueyra,
wajacro, Jesusat.

El drbol se conoce por su fruto
(Lc 6.43-45)
33°Cdrucua ay biyat uba ay bi chdcaro. Carucua
ay bar biyat uba ay bar bi chacaro. Carucua bitara
bijitara istin ac caruc ub wahitro. Eytaan wan ajat
ay yajac sihwactara, Satands chihtd cuitari, Sisram
chihtd cuitari ey yajac sihwati jawi. 34 ;Bitara re-
hquit ahsin tewqui? Baan cumoroan wanro. Baan
ricman wanro. Eyta rehquit ahsin tewro. Uwa ura
bitaratara cuw cuitar cat im eyta tewro. 35 Ura ay

binat ura ay rehquit chihta ay bi tewro. Ura ay
bar binat cat ura ay bar rehquit chihta ay bar bi
tewro. 36 Ajat ba quin wacaro. Cdbara tinyat uwat
tayar yajac ques técuataro. Técuayat, uwat sihwati
tewjdc ques Sirat ajc tecuas cut tdyotaro. 37 Baat
ahsin téwtitara ba técuati jacayqueyra. Cuatan ahsin
tewjactara Sirat ba bar técuayqueyra, wajacro.

La gente mala pide una sefial milagrosa
(Mr8.12; Lc 11.29-32)

38 Ttchareht bachan chihtdn siwquinat cat,
fariséoinat cat Jesus quin wajacro:

—Siwquibu, Sir im istir ajc cut, camur cut ya-
jcata bi is ub acat yajwi. Isat Sirat bah ayjac
sihwayta acu eyta yajwi, wajacro.

39 Waquit Jesusat wajacro:

—Ah uch cutar uw ur ay batro. Sir tamo
sihwatiro. Eyta rehquit éyinat Sir ura cut, camur
cut bahnac yajcata ehcun acu as quin yajc ayro.
Sirat as ayjactara, aytitara istin acu as quin eyta yajc
ayro. Eyta yajc ayic cuar ajat éytara yajtiro. Eyta
yajti cuar, uchicri Sir chihtd ehcuquib Jonasat Sirat
ayjac ehcur eyta, ajat cat eyta ehcunro. 40 Jonasan
rih ruwa cumac bi tan sar bay cuanjacro. Bay
cuanyat estaji waajacro. Eyta cuaquir eyta asan
Uw Siuquib cat ica tan sar bay cuaninro. 41 Cabar
tinyat, Ninive uwat ah uch cutar uw cahm icar
tewayqueyra. Ah uch cutar uwat tayar yajdc
ehcwayqueyra. Cahmor Uchicrias Jonasat eyin quin
Sir chihtd ehcujacro. Etar éyinat chihtd cajacro.
Ura ay bar ey bar tehmojocro, -wajacro, Jesusat-
. Cuatan asan ajcan uran Jonads cuitro. Eyta cuar,
ajat waquic rdhctiro. Ah Uwatra catiro. 42 Etar

Uchicrias chaucat yajaquey sihwawi. Chauc eyan
uwa cara chdjaquincuano. Cajc istly binro. Cajc
istiy cut bin Salomdn chihta rahcuay rajacro. Sa-
lomon uran cuit etar ey chihta sinin ac rajacro,
-wajacro, Jesusat-. Cuatdn asan ura Salomon
cuitro. Eyta cuar, ah uch cutar uwat ajat waquic
rahctiro. Eyta bira chauca éyatan uchin cahmi
icar tewataro. Cabar tinyat, Uchinat tayar yajac
ehcwataro, wajacro, Jesusat fariséoin quin, bachan
chihtan siwquin quin.

El espiritu malo que regresa
(Lc 11.24-26)

43 Waquir car Jesusat bucoy wajacro:

—~Cuica uw ura sar bin uquir ayatan, cuica eyat
bi cut itatatara uroy bicaro. Uw bar cuitar wahitay
bicaro. Tan jaquin ac wahitay bicaro, -wajacro-

Eyta cuar bisari itajatro. Bir cuti tan chacajatro.
44 Bisari itajar rehquit ima ur icar séhwaro: “As
sicor benro. Asa birara bin uquir rajactara as sicor
erar rauway benro,” séhwaro, -wajacro-. Eyta
sehwar bicayat, rajac cut cur itit, uw eyan ohbacro.
Ey ur icar istiyl batro. Uw eyan ubach uw bar
bin éytaro. Uw eyan ubach uw bar cuar bahnac
Orojocan wanro. 45 Cuicat ay Orojoc istir cuicd
cahujin ucay bicaro, -wajacro-. Bucoy cuica cuisa
cucui bin ucay bicaro. Cuatan cuic éyinra técuasan
cuit binro. Etar eyin roquir, sera ur icar behquir
abdy ruhwuro. Récaram tdhnaqui ruhwutiro. Cu-
atan bucoy cuitatra cuit ruhwuro, -wajacro-. Ah
uch cutar uw cat eyta cuit ruhwataro, wajacro,
Jesusat.

Lamadrey los hermanos de Jesus
(Mr 3.31-35; Lc 8.19-21)

46 Jesusat uw quin tewyat icar im ab cat, ra-
bin cat watar béjecro. Bequir Jesus jor tewin acu
chijacro. 47 Eyta chicayat ser istiyat Jesus quin
ehcujacro. 48 Eyta ehcwayat Jesusat ser ey quin
wajacro:

—¢As abinan, rdbinan rehrinan éyinca? wajacro.

49 Eyta waquir ima atcara ima chiwa wihara
yehw tewjacro. Tewir wajacro:

—Uyinan as abindn rdbinan wanro. 50 Biyinatan
as Tetd cuacur bin chihta rahcyatan, éyinan as
abindn, rabinan as chitindn wanro, wajacro.

13

Elejemplo del sembrador
(Mr 4.1-9; Lc 8.4-8)

1 Eyta waquir ey ricara Jesus usar bin acsar
bijacro. Bir, riw cajc cut chihrjacro. 2 Eyta
chihryat uwa rican to bin ey quemir sécuajacro.
Eyta sécuayat Jesus cano icar raudjacro. Rauwir
chihrjacro. Cand ey riw cut chdjacro. Eyta cuar
uwa bahnaquin riw cajc awat itchacro. 3 Eyta
Cudcayat Jesus riw cut cand cuitar cuaquir uw
siwjacro. Jesusat chiht istiy, chiht istiy siwin acu
icur bi ojcor tewjacro. Siwin acu uchta wajacro:

—Ser istiy cucud cuiay bijacro. 4 Cucu eyan at
cut cuic cuic cuijacro. Eyta cuicayat, cucu cahuji
ibit awat tijcajacro. Eyta tijcayat ruwasirat ey
ydjacro. > Eyta cuijacan, cucu cahuji wisu arcut
tijcajacro. Tijcayat in bar yehnjacro. Ica ata bar
etarin yehnjacro. 6 Yehnyat cat, cunyat cat, ribirat

sarac tiwjacro. Siya usOn bar rehquit tinjacro.
7 Eyta cuic cuic cuicayat cucua cahuji cacha tac
icar tijcajacro. Eyta tijcayat cacha tihwdan abay
yehnjacro. Cacha tihwa abdy yehnyat, cachat
sehwjacro. 8 Eyta cuic cuic cuicayat cucu cahuji
icanticbi cuitar tijcajacro. Etar eyra ay yehnjacro.
Ehchi yehnjacro. Etar uban ehchi chéjacro. Istiy
eyran uban cien cuit chdjacro. Istiy eyran uban
sesenta chdjacro. Istiy eyran uban treinta chajacro,
wajacro.

9Etaran eyta waquir, acsar Jesusat wajacro:

—Cucajd ji binatra ey rahcwa, wajacro.

Elporqué de los ejemplos
(Mr4.10-12; L¢ 8.9-10)
10 Eyta wacayat ey chiwat ey quin wajacro:
—]Jesusu, bahat uw siwin ac uwat yajquic
bucoyan bucoyan ehcuro. ¢Eyta ehcur cuitar
siwtieyra, bitaraca? wajacro.
11 Tdyoyat wajacro:
—Behmarat Sir cara rehquey chihta ay

rahcuataro. Cahmor istiti bi rahcuataro. Cuatan
cahujinat ay rahcti acu tewro. 12 Biyinatan ay

rahcyatan, Sirat eyin cuit siwayqueyra, ay rahjac
etar. Etar chihtdn cuit sinayqueyra. Cuatan
biyinatan ay rahcti cudcayatan, chihta conu rahjac
ey sicor bar eti téyqueyra. Bar tan chinayqueyra, -
wajacro-. 13 Ajat eyta sehwaricur bi ojcor tewquey
cuitar siwro. Cahujinat ub cuitar istata cuar, ay
istiti rehcayta acu eyta siwro. Eyinat cucach
cuit rahcuata cuar, ur icar rahcti acu eyta siwro.
14 Uchicria Isaias Sir chihtd ehctuquibat wac bahjac
ahra uw éyinat yajcaro. Isaiasat uchta wajacro:

Baat rahcuir car, cucaja cuitar rahcui cuar ura
cuitra rahcua bareyra.

Baat istic cat, ub cuitar istic cuar ur cuitatra ista
béreyra.

15Uch uwa ura bar rehjecro.

Cucaj cuitar cat rahcuajar rehjecro.

Ub cuitar cat istajar rehjecro.

Eyta barir waquit, ub cuitar wahitir istataro.

Cucaja cuitar rahcuir ay rahcuataro.

Ura ji rehquir cacataro.

Eyat caquir ura tehmoyqueyra.

Eyta tehmoyat, Sirat imar tayar bar chacayta acu
condyqueyra, wajacro.

16 Eyta waquir wajacro, ima chiwa quino:
—~Cahujinra eyta cuar ba dcamra ay rehcaro. Ba

uba cuitatra ayitchacro. Ba cucaja cuitatra ay rah-

jacro. 17 Ajat wacaro. Uchicri Sir chihta ehctquinat

cat, urda ay binat cat eyta ista racar rehjecro. Rican

to binat it cun rehjecro. Baat itquey ista racar

rehjéc cuar etach istitiro. Ba cucaj acat tewquey

éyinat rahcua racar rehjéc cuar, etach rahctiro. Cu-

atan baatrun bar rahjacro. Bar itchacro, wajacro.

Jesus explica el ejemplo del sembrador

(Mr4.13-20; L¢ 8.11-15)

18’Cucud cuic cuic cuijac ojcor waquir cuitar bi
chihtd siwjactara ay rahcwi. 19 Cucud ibit awat ti-
jcajaquey wacayat, ibit awat wacayat, uw cahujin
ojcor tewro. Uw éyinatan Sir chihta cucaja cuitar
rahcui cuar, ur icara catiro. Rahcyat Sisrdmatan
chihtd ey quin cac dytiro. Bow cac técaro. 20 Cucud
wisu arcut tijcajaquey wacayat, wisu ey wacayat,
uw cahujin ojcor tewro. Uw éyinat Sir chihtd

rahcro. Rahcuir ahni cacaro. Eyta cuar ayra catiro.
21 Ay cati rehquit, itchareht waca técaro. Sir chihta
ques uwat ruhwdayatan, uwat técuayatan, éyinat chi-
hta waca técaro. 22Cucud cachdtacicartijcajaquey
wacayat, cacha tac icar wacayat, uw cahujin ojcor
tewro. Uw éyinat chihta rahcui cuar iran oyan
rayan cuit racatro. Ey racar rehquit Sir chihta
tamo sihwati eti técaro. Ura ay fititiro. 23 Cucua
ica tic bi cuitar tijcar uba cuit chaqueyan wacayat,
ica tic bi wacayat, uw cahujin ojcor tewro. Uw
éyinat chihta ay rahcro. Rahcuiran, ura istanac
waacaro. Urdn ay chdcaro. Etar cahujin éyinra
ura ayan cuitro. Cahujin éyinra uran etach cutiro.
Cahujin eyin cat ura ayan owaraqui batro, wajacro,
Jesusat chiwa quin.

Elejemplo de la maleza entre el trigo

24 Jesusat siwin acu uwat yajquic uchta ehcu-
jacro:

—Sir cara rehquey Uchtaan wanro. Ser istiy ima
chi cuit ritut cucuad ay bi rijacro. 25 Eyta ric tihrir
sera cat chiwa cat chéycara cuitar usi camjacro.
Chéycara cuitar cami yiror quehsi binat chi ey
cuitar tthwa ay bar bi cucu cui téjecro. Ritutdn wan
cuar tihw cucu cui téjecro. Tihw cucud cuiir, cajc
istiy bijacro. 26 Itchareht ydjcajareht yehndr ritut
uba chac rajacro. Ritut yehnjac ititan, tthwa ey
catum uba chac racaro. 27 Ey istir, cacmindat cara
quin behquir wajacro: “Caru, bahatan cucu ay bi
rijacro. Eyta cuar ¢bitara etar ttihwa cat yehnqui?”
wajacro. 28 Wacayat wajacro: “As quehsi binat
tihw cucu cuijacro,” wajacro.

“¢Bahat icur racarica? (lsat tihwa ey reécaji
cuachinica?” wajacro. 29 “Batro.  Eytara
cuachti jawi. Eyta cudchyeyra, tihw cat ritut cat
cuachdyqueyra. 30 Ritut cat, tihwd cat im eyta
chaw jawi. Ritut jaw, tihwa jaw tam rehcayqueyra.
Ehsuc cab cuc ocso tas im eyta chaw jawi. Etar
ehsuc cab cucayat, ajat ehsuquin quin waquinro:
‘Ibtu tihwa cuachwi. Cuachir questawi. Questar
oca cut wahnin ac ajquir jawi. Cuat ritutra ira usi
socua cuitar sécuawi,” waquinro,” wajacro.

Jesusat eyta ehcujacro.

Elejemplo de la semilla de mostaza
(Mr4.30-32; Lc 13.18-19)
31 Etar Jesusat siwin acu uwat yajquic ojcor
uchta ehcujacro:
—Sir cara rehquey cutar uchtaan wanro.
Bitaratara ajat ey ehcunro. Sir cara rehquey cutar

mostaza cucuan wanro. Uwat mostaza cucud chi
cuit ricaro. 32 Cucud eyan conuan bahndc cuit bin

cuaquir chdjareht cuit cunro. Cunyat ectar jiruwat
ey cuicara taha cut chicha tuwro. Sir cararehquey
cat ey cucudn wanro. Mostaza cucuan conu bi
cuar yehndr cuit cunir eyta Sir cara rehquey
cutar uwa récaji ricd conu cuar itchareht éytaan
wan uwan cuit rehcayqueyra, wajacro.

Elejemplo de la levadura

(Lc13.20-21)
33Bucoy Jesusat Sir cara rehquey ojcor wajacro:
—Sir cara rehquey uchtaan wanro. Buc

réhqueyan wanro. Uwat eba tajcro. Tajquir sar buc
rehquey conu chacaro. Chaquir rihnoro. Rihnoyat
eba bahnac buc rehcaro. Sir cara rehquey cat buc

réhqueyan wanro. Buc rehquey conu chaquic
cuar itchareht bahnac buc rehquir eyta Sir cara
rehquey cutar uwa récaji rica conu cuar itchareht
cuit rehcayqueyra, wajacro.

Eluso que Jesus hacia de los ejemplos
(Mr4.33-34)

34 Jesusat ricd quin uwat yajquic ojcor ehcur
cuitar siwjacro. Eyta ehcutira siwtiro. 35 Eyta
ehcwayat Sir chihta ehcuquibat wac bahjac caba
yajacro. Sir chihtd ehcuquibat Uchicrian uchta wac
bahjacro.

Ajat cuw cutar uwat yajquic ojcor ehcur cuitar
siwro. Récaji cajc cuanjac acat echi ah
tas cuar uwat anto istiti bi ajat eyta ehcur
cuitar siwinro, wajacro.

Jesus explica el ejemplo de la maleza entre el
trigo

36 Jesusat eyta siwir rica sicor imdr usi dyjacro.
Eyta ayir ima cat im usi raujacro. Rauyat ima
chiwa cat ey acor behquir wajacro:

—Isatoracrahcuayta acu tihwa ay bar bi chi cuit
rijac chihta siwi, wajacro.

37Wacayat wajacro:

—Rura ay bi riquib asan eyro. As Uw Siuquiban
eyro. 38 Chi eyan cajquey teyey eyan eyro. Rura ay
biyan Sir sasan eyro. Tihwa ay bar biyan Sisram
chiwan eyro. 39 Quehsi binat tihwa ay bar bi
rijdqueyan Sisram ey ojcor wacaro. Cudcayat ehsuc
cab cuqueyan cdabara tinyat eyan eyro. Ehsuquinan
Sir cuacur cacmin éyinan eyro. 40 Tihwa ay bar
bi secuar wahnar eyta, cabar tinyat cat im eyta
jacayqueyra. 41 Asa Uw Siuquibat cuacur cacmin

cajc uch cutar ayayqueyra. Usar behquir Sir cara
rehquey tac icar bin ura ay bar yajaqueyin secuar
sidyqueyra. Ay bar yajc dyqueyan bahndc sidyqueyra.
42 Sitrun cab oc icar wahna téyqueyra. Cab oc icar
uwan abdy Oyqueyra. Yaran abdy rehquit ruhra
cuechwdyqueyra. 43 Etar Sir chihtd yajquin éyinan
rahs sir éytaan wan rehcayqueyra. Sir jor Tet chor
carin itir eyta itayqueyra, -wajacro-. Biyinan cucach
chitara, chihta ey rahcwi, wajacro.

Elejemplo del tesoro escondido

44°Sir cara rehquey uchtaan wanro. Rayan to
bin uwat chi cut ruhjacro. Erar ruhcyat itchareht
yajcajareht ruhjaquin sacajacro. Etar ser istiyat chi
cut canar yajcayat raya ey itchacro. Istir cat ahni
rehquir sicor to ruhjacro. Chi ey cajc ey wahn
sehwar ruhjacro. Etar ima ojc sar oyan, cajcan,
at ruwan bahnac rajacro. Rar car ray ey secuar
cuitar chi ey cajc ey wahjacro. Cajc jaw ray jaw
wahjacro. Cajc cut ray ruhjac ey wahn ac icar
bi bahnac yarsa tehmotaro. Eytaan wan Sir cara
rehquey cuitar beyin tehmar icuran biyan yarsa
bahnac bahtaro.

Elejemplo de la perla de mucho valor

45 °Sir cara rehquey uchtaan wanro. Cuc ray,
cucdj ray waquibat perla ehchi bi secuan sehwar
bisar bisar yajcot bicaro. 46 Eyta yajcot bicayat,
perla ubisti ehchian to bi itchacro. Cuc rayan
ehchian to bi itchacro. Ehchian to rehquit acan
tahnacro. Eyta istir ima ojc sar icuran biyan
bahnac rajacro. Rar car ey ray cuitar perla ey
wahjacro. Cuc raya ey wahjacro. Perla eya Sir
cara rehqueyan wanro. Perla echi bi wahn ac

icuran biyan bahnacyarsa tehmotaro. Eytaan wan
Sir cararehquey cuitar beyin tehmaricuran biyan
bahnac yarsa bahtaro.

Elejemplo de lared

47°Sir cara rehquey Uchtaan wanro. Atarraya
cumac biyan wanro. Atarraya yacur rih sar
chdcaro. Rih ruwa siin acu chdcaro. Eyta chacayat
ajc bahndc cdcaro. Rih ruw cat, ricum cat cdacaro.
48 Chaquir atarraya ey bahndc cuinyat, uwat yacur
cajc cut uquin ruc rocaro. Yacur cajc cut cur car
rih ruwa ay eyan ajquir ruca sar sécuaro. Cuat
ricumra ajquir ab sicaro. 49 Cabar tinyat cat im
eyta yajcayqueyra. Uwat rih ruwa ajquir, ricim
ajquir chaquir eyta Sir cuacur cacmindt cat uw cat
eyta chacayqueyra. Yajcata bi yajac bin ajquir, ura
ay bar bin ajquir chdcayqueyra. 50 Eyta chaquir ura
ay bar bin cab ocicar wahna téyqueyra. Cab ocicar
uwan abdy Oyqueyra. Yaran abdy rehquit ruhra
cuechwayqueyra.

Tesoros nuevosy viejos

>1Eyta waquir Jesusat eyin quin tdyojocro:

—¢Chihta eya bahndac bar rahcyi? wajacro.

—Ee, bar rahjacro, wajacro.

52 Etar Jesusat wajacro:

—Bachan chihtan siwquinat Sir cara rehquey
chihtd sinjactara, Uchtaan wanro. Ubach cayiban
wanro. Ubach cayibat ima cajon tan sar bin ibsoy
bi cat, quescarir bi cat ucaro, -wajacro-. Eytaan
waan bachan chihtan siwquinat Sir cara rehquey
cat sinjac etar chihta yahncut bi cat récaji bi cat
siwayqueyra, wajacro.

Jestis en Nazaret
(Mr 6.1-6; Lc 4.16-30)

53 Etar Jesusat uwat yajquic ojcor ehcur cuitar
siw tihrjacro. Eyta siw tihryat acsar bijacro. 54 Bir
car ima pueblo cut cujacro. Ima pueblo cut cur
car, secuac usi siwin raujacro. Jesusat siwyat, rica
to binat rahjacro. Rahcuir ojc sijacro. Ojc siquir
rahra rahra wajacro:

—Sera eyat eyta siwquey ¢bi cut sinjactara? ¢Bi
ura cuitar ub bar bi sicor ub chi chaqui? ¢Bi
ura cuitar cuicat ruhwujaquey sicor tan chaqui?
55 Uya tetd tabla 6roquibro. Uy aba Mariaro. San-
tiago cat, José cat, Judas cat, Simon cat ey rabinro.
56 Ey chitin usara is owdr itro. Eyta etar ¢bi urd cut
eyta yajqui? wajacro.

57Eyinat Jesus ria yajtiro. Etar Jesusat eyin quin
wajacro:

—Uw bahndquinat Sir chihtd ehcuquib ajca ji
bécaro. Cajc bahndac cutar itquinat ajca ji bécaro.
Eyta cuaquir ehcuquin imdr cajc cut itquinatra,
imar usi itquinatra ajca ji bétiro, wajacro.

58 Eyta cudcayat Jesusat Sir ajc cutar ricd to binra
tan chatiro, uw éyinat ey tamo ay sihwati etar
yarquin birach bar bin tan chdjacro.

14

La muerte de Juan el Bautista
(Mr 6.14-29; Lc 9.7-9)

1 Ttchareht ydjcajareht uw bahndquinat Jesus
ojcor tewjacro. Uwat tewican rey cara ajca
Herddesat rahjacro. 2 Eyta rahcuir Herodes eyat
Jesus ojcor ima chiwa quin wajacro:

—Uya Juan Bautistaro. Juan chinjac cuar, sicor
estaji yehnjacro. Eyta cudcayat ajc cutar, camur
cuitar bitara utara ay yajcaro, wajacro.

3-5Récaji Juanat Herodes cahmiicar tewjdquinro.
Herddesat ima raba Felipe wiya ajca Herodias si-
wir yehwjdquinro. Eyta siwir yehwjac ques Jua-
nat tewjaquinro: “Bahat yéhwajar bi yéhwyatan,
Sir tayatro,” wajadquinro. Eyta tewyat, Herddesat
ima buté Herodias racar rehquit, Juan caquin
soldadoin ayjaquinro. Carcel icar tun ayjaquinro.
Eyta tunir Juan yau ay cun rehjecro. Eyta re-
hquic cuar, uw ayot yautiro. Uwat Juan itit,
Sir chihtd ehcuquibro. Eyta sihwayat, uw ayot
yautiro. 6 Itchareht, ydjcajareht, Herodes yehnjac
ricara cuanyat fiesta yajacro. Gobierno carina,
soldado carina, Galilea uwa carina, iran cuit yayin
secuajacro. Etatan Herodias wacja wiwara rauwir
eyin cac cahmar quinjacro. Quinyat Herodes ahni
rehjecro. 7 Eyta ahni rehquir Herddesat cahbara
quin wajacro:

—Bahan ay quinjacro. Bah quinjac tehmar ¢ajat
bah quin bi wicataca? Ehchi quinjac tehmar bah
icur racaratara as quin wawi. Wacayat ajat bah
quin wiquinro. Ajat Sir ub cahmor wacaro. As quin
bahat bi chicayatan, ajat ey wiquinro, wajacro.

8 Eyta wacayat cahbdr im abat tan téjecro. Tan te
rabar wajacro:

—Juan Bautista cuisa chiwi, wajacro.

Eyta tan técayat, cahbarat Herodes quin wa-
jacro:

—As ac Juan Bautista cuisa cuic ter rowi. Juan
uw rih sar siwquib cuisa cuic ter rowi, -wajacro-.

Cuis ey cuiquir baycur cuitar usar rowi, wajacro.

9Juan Bautista cuisa cuiquin wacayat, Herodes
cue rehjecro. Cue rehjéc cuar, uwa ub cahmor, Sir
ub cahmor icdr racaratara, ey wiquin wajaquinro.
Eyta chihtara witira bitadch ydjcajatro. Etar eyta
roquin wajacro. 10 Soldado cdrcel beyin in dyjacro.
Juan cuisa cuiquir roquin dyjacro. 11 Etar cuisa
cuijacro. Cuiquir baycur cuitar rojocro. Roquir
cahbara quin wijacro. Etar cahbarat acsar aba
quin wijacro. 12Juan Bautista eyta yauyat, ima chi-
wat ey chein ucay behjecro. Uquir beyar ruhjacro.
Ruhcuir car Jesus quin behquir ehcujacro.

Jesus da de comer a cinco mil hombres
(Mr 6.30-44; Lc9.10-17; Jn 6.1-14)

13 Juan Bautista yaujac tewic rahcuir, Jesds uw
bar cuit bijacro. Candé sar rauwir uw bar cuit
ajquir bijacro. Jesus uw bdar cuit bijac chihta uwat
rahra rahra tewjacro. Eyta téwican rica to binat
rahjacro. Rahcuir ey questoc béjecro. Pueblo istiy
cut bin uwan, istiy cut bin uwan choni béjecro.
14 Jesus riw cajc cut cur, cano sar bin riw cajc cut
waajacro. Waar itit, d&caman rican to sécuajacro.
Eyta istir eyin tamo sehwar cue rehjecro. Eyin
tac icar ydrqueyin cat tan jdjacro. 15 Itchareht
yajcajareht tin bicayat, ima chiwat Jesus quin wa-
jacro:

—Isan ubach bar cuitatro. Usatra uw ititiro.
Ahra bar tin bicaro. Eyta bira uwa sicor aywi.
Pueblo cut beyin aywi. Imar yayin acu ira wahy
aywi, wajacro.

16 Etat Jesusat chiwa quin wajacro:

—~Cajc istiy béyatai batro. Behmarat ira wiwi,
wajacro.

17Etat wajacro:

—Icri wicajatro. Is pan éstacro. Rih ruwa cat
bucatanro. Isat icri wicajatro, wajacro.

18 Etatan Jesusat eyin quin wajacro:

—Pan cat, rih ruwa cat as quin rowi, wajacro.

19 Eyta waquir uw quin banar cuitar chihr
ayjacro. Etar Jesusat pan esi bi cat, rih ruwa
bucay bi cat at cut yehwjacro. Yehwir cuacur
wahitchacro. Pan yehwir, Sir quin “Bah ur ayro,”
wajacro. Eyta waquir pan cotchacro. Cotir ima
chiwa at icar wijacro. Uw owar tahwun wijacro.
Wicayat, tahwujacro. 20 Tahwuyat bahndquinat
yajacro. Uw bahnaquinat yarsa yajacro. Yaya
tihryat, ira cdjcaran sicor sécuajacro. Sécuajaquey
chocha doce ehnchacro. 21 Serin ira ydjaqueyinan
sawujacan cinco milro. Wiwin cat, sasa cat sawuti
sérina sawujacro.

Jesus camina sobre el agua
(Mr 6.45-52; Jn 6.16-21)
22 Etar Jesusat ima chiwa quin wajacro:
—~Cano cuitara riw rahray as cahmor béowa,
wajacro.
Eyta waquiran, uw bahnaquin quin “As bar bi-
caro,” wajacro. 23 Eyta waquir Sir ojcor conin acu
Cubara cuitar im istir bijacro. Itchareht cOnajareht

tino cuitar im istitro. 24 Cuat cand riw ubutro. Riw
ubut cuar, cand biquic acam wihar séroan bitac

bitiro. Riw cat ay bar soboro. Séroat canoan rahr
owdr bujacro. 2> Eyta cudcayat sishur cohwyat
Jesus eyin ques caquin rajacro. Ica cuitar sahu

sahu bir eyta, Jesus rih arcutar eyta sahu sahu
rajacro. 26 Eyta racayat ima chiwat itchacro. Rih
arcutar raquicitchacro. Eytaistir ojc sijacro. Abay
roojocro. Eyta roor car cohwjacro.

—iChein ajca racaro! cohwjacro.

27 Eyta cohwyat, Jesusat eyin quin wajacro:

—Rooti jawi. Ojc siti jawi. Asro, wajacro.

28 Wacayat Pédroat wajacro:

—~Caru, uni bahtara, as quin rih arcut bah quin
bi aywi, wajacro.

29 —Rawi, wajacro.

Wacayat Pedro cand sar bin waajacro. Waar,
rih arcutar sahu sahu bijacro, Jesus quin cuwayta.
30 Rih arcutar be rabar ititan séroan abdy cacaro.
Eyta istir roojocro. Roocayat, riw icar bahr bi-
jacro. Bahr bicayat cohwjacro:

—iCaru! jAs uwi! wajacro.

31 Cab rehti Jesusat at cut Pedro yehw céjacro.
Yehw caquir wajacro:

—Bah urd conuro. Ajat bah siwata séhwata bin
yajacro, wajacro.

32 Etar eyin owdr cand sar raudjacro. Jesus
cano sar rauyat owar, séroan cab rehti chihrjacro.
33Etar cano sar éyinat ey tamo sihwajacro. Ey quin
wajacro:

—~Uniro. Bahan Sir waquijro, wajacro.

Jesus sana a los enfermos en Genesaret
(Mr 6.53-56)
34 Acsar cané cuitar béjecro. Genesaret cajc cut
cujacro. 35 Erar cucayat, uwat ititan, eyan Jesusro.
Eyta istir cajc bahndc ey cuitar Jesus wijac chihta

ayjacro. Eyta ayi cut yarquin bahnaquin rojocro.
36 Roquir Jesus quin conjacro:

—¢Bah oya butan ajc wadtaica? wajacro.

Etar biyinat butajactara, eyin bar tan jajacro.

15

Lo que hace impuro al hombre
(Mr 7.1-23)

1 Etar fariséoin cat, bachan chihtdn siwquin
cat Jesus quino béhjecro. Pueblo Jerusalén bin
béhjecro. 2 Ey quin cur wajacro:

—Baha chiwat werjayat bacha chajac auro.
¢Bitara rehquitca? ¢Bitara rehquit at um sucti ira
yaqui? wajacro.

3 Eyta wacayat Jesusat wajacro:

—Behmarat werjay chihta yajquin sihwar, Sir
chihtd cati ruhwuro. ¢Bitara rehtqui? ¢ Uch
sihwawi. Siratra wajacro: “Bah tetin ajca ji béowi.
Bah abin ajca ji béowi. Biyatan ima tet cahm
icar, ima ab cahm icar ajc ahsin téwyatan, eyta
tewic ques icar yauwi,” wajacro. S Eyta cuar ba
fariséoinat ba bachan chihtan siwquinat wacaro:
“Biyinat uchta wacayat, ‘Tetu, Abu, ajat bah wicata
bin, Sir quin wiquin yajc chajacro,” wacayat, baat
waquit, eyin tetin abin ajcd ji bétitara bitarach ba-
tro,” wacaro. 6 Etarwan behmar chihtd yajc ayin
acu uw quin Sir ima chihtad tehmo ayro. 7 Ba ura
bucay binro. Isaias Uchicria Sira chihta ehcuquibat
ba urd bucay bin ojcor waquir cuihsujacro. Uchta
Uchicri uni bi cuihsujacro:

8 Uch uwat cuw cutaran “Sira ur ayro,” wacaro.
Eyta cuara urd icatra Sira tamo sihwati itro.

9 Eyinat Sir tamo sihwan waquic cuaquir
batro. Cahujin quin Sir chihta siwic waquic
cuar, uw imar chihta siwro.
Jesusat fariséoin quin, bachan chihtan siwquin
quin eyta wajacro.

10Eyta waquir uw secuan acu chijacro. Eyta chiir
eyin quin wajacro:

—Uch rahcwi. Rahcuir cawi, -wajacro-. 11 Uwat
cac icar yaquey cuitatrum urd ay batra rehca
bareyra. Cuat uwat cac icar bin tewquey cuitatrun
urd ay bar chacaro, wajacro.

12 Etat ima chiwat ey quin behquir wajacro:

—Bahat wajac ques fariséoin turjacro. ¢Eyinat
bah ruhwajaqui? wajacro.

13 Etat Jesusat chiwa quin wajacro:

—Uw éyinan caruc yehnjacan wanro. Carucuan
biyan cuacur as Tetat riti cuar, im istir yehnjactara,
carucua eyan burbar cuachdyqueyra. Eytaan wan
uw éyinat cat imar chihta uw quin yajc ayjac re-
hquit, cab ocicar téyqueyra. 14Eyinria catijawi. Ub
bar biyat istiy ub bar bi beyar eyta, éyinat cat eyta
Sir chihtd istiti cuar, cahujin quin siwin wacaro.
Ub bar biyat istiy ub bar bi ator bécayat, imar buc
Oowdr iscan icar yau sdcayqueyra. Eytaan wan eyin
cat, chiwa cat cab oc icar téyqueyra, wajacro.

15 Etat Pédroat wajacro:

—Bahat ehcujac chihta is quin siwi, isat orac
rahcuayta acu.

16 Etat Jesusat wajacro:

—¢Ba cat urd barqui? 17 Uwat cac icar icur
yactara atuc cut tiw bucchir cut tiw bicaro. Etar
wisir sicaro. Urd sehwa cutra rauwa bdreyra. Baat

eyta sinata bin yajcaro. 18 Cuatan uwat cac icar
bin bitara tewictara urd sar bin im eyta sihwar
tewro. Etarwan uwat ay bar tewyat, ima ura ay
bar rehcaro. 19 Uwat urd sar ay bar sthwaro. Eyta
ay bar sihwar car, uwa yauro. Wiwa jor besir
yajcaro. Yehwti isar yajcaro. Cahujin ohnor bes
yajcaro. Carin cac cahmar cahujin cahmi icar
sucuar tewro. Cahujin ojcor téwajar bin tewro.
20 Eyta yajcayat Sir ub cahmar tayar yajcaro. Ura
ruhwuro. Cuat atum sucti cudcayat bitarach batro.
Atum sucti cuat, ur icar ruhwa bdreyra, wajacro,
Jesusat.

Una mujer extranjera que creyo en Jesus
(Mr 7.24-30)

21 Etar Jesus erar bin acsar bijacro. Tiro cajc
cut, Sidén cajc cut cun bijacro. 22 Erar cucayat,
wiwarac Jesus quin rajacro. Canaan uw Tiro cajc
cut bin wiwarac rajacro. Wiquir cohwjacro:

—ijCaru, David wihnu! As racar cue rehwi. As
wacja cahbara bin cuicat ruhwuro, wajacro.

23 Waquit Jesusat ey quin ténatiro. Cuat chiwat
Jesus quin wajacro:

—Eyat is cut seo cohwro. Sicor im usi aywi,
wajacro.

24 Eyta wacayat, Jesusat wiw ey quin wajacro:

—As israelin quin siwin ayjacro. Eyinan Sir
sasa cuar ey chihtd iujacro. Eyta cudcayat israélina
siwinro. Cuat cahujinra siwtiro, wajacro.

25 Etat wajacro:

—Caru, as cuitar wawi. As obir yajwi, wajacro.

26 Etat Jesusat wajacro:

—Pan sasat cohtd binan siwir bayar quin
Wicajatro, -wajacro-. Sasdy bin bayar quin witi
eyta, ajat Israel ac ay yajcata bi cahujin ac ey
yajcatai batro. Ajat bah uw cuitar yajcatai batro,
wajacro.

27 —FEe. Eyta cuaquir bayar cayibat pan co-
hcayat, pan cac bura ic icar tijcaro. Eyta tijcayat
bayarat yehwir cohcaro, -wajacro-. Eyta chihtara
as cuitar conu yajwi, wajacro.

28 Etatan Jesusat ey quin wajacro:

—~Chaucu. Ba urd icar sehwat, ajat bah cuitar
yajcata, séhwaro. Bahat eyta sehwac etar, ajat bah
cuitar yajquinro, wajacro.

Eyta wacayat owar Jesus cajc istiy cuar im ura
cut ey cahbara tan wan chdjacro.

Jesus sana a muchos enfermos

29 Etar Jesus erar bin acsar rajacro. Galilea riw
cajc awat rajacro. Raquiran cubara icar wiquir
itchacro. 30 Eyta ityat ricd to binan ey quemir
Sécuajacro. Uw éyinat cuercurin cat, chohcuin
cat, ub bar bin cat, ajc bar bin cat rojocro.
Cahujin yarquin rojocro. Roquir, Jesus quescara
ojcor chdjacro. Eyta chdcayat, Jesusat istiy cat,
istiy cat, istiy cat bahnaquinan ima urd cut tan
jdjacro. 31Jesusat urd cut tan jacayat, bahnaquin
ub yehwjacro. Eyinat ititan, ajc bar binatan Jesus
ura cut sicor ajc chi tewro. Cuercurin Jesus ura
cut sicor Oracro. Quescara bar bin chohcuinan
Jesus ura cut sicor ques cut sahu sahu bicaro. Ub
bar binatan Jesus ura cut ub cuitar wahitro. Eyta
istir Jesus tamo ay sihwajacro. Ub yehwjacro. Uw
éyinat wajacro:

Jesus da de comer a cuatro mil hombres
(Mr 8.1-10)

32Uwa eyta sécuayat, Jesusat ima chiwa chijacro.
Chiir eyin quin wajacro:

—Ajat uw rica cuitar séhwaro. Eyin is owar bay
cuanjacro. Ahra éyinat icur ydyajatro. Ajat eyin ira
yati sicor usi ay cun batro. Eyta dyeyra, yayat bar
sdcayqueyra, wajacro.

33 Etat ima chiwat wajacro:

—Usar ubach batro. Uwa ititiro. Uwat yayin acu
icri pan bisari istajatro. Batro. Rican to rehquit, bi
Wicajatro, wajacro.

34Etat Jesusat ima chiwa quin wajacro:

—¢Baan pana bitaca? wajacro.

—Pana cucuiro. Rih ruwa cat birach batro,
wajacro.

35 Eyta wacayat Jesusat uw ricd quin ica sar
chihr dyjacro, wajacro. 36 Etar Jesusat pan cucuil
eyan, ruw eyan caquir wajacro:

—Siru, bahat is ira wicaro. Bah ur ayro, wajacro.

Eyta waquir, pana cotchacro. Cotir car, uw quin
tahwun ima chiwa aticar tahwujacro. Etar chiwat
acsar uwa bahnaquin quin tahwujacro. 37 Etar
bahnaquinat yaris cohjocro. Cohr car yayar car
ira cajcar ey sicor sécuajacro. Ira cajcar sécuajacan
chocha cucui binan cuin tas sécuajacro. 38 Ira
cOhjoquin sawujacan serin cuatro milcuano. Wiwin
cat, sasa cat sawutiro. 39 Etar Jesusat uwan sicor
usi dyjacro. Ayir ima chiwa owar cand cuitar
rauwir, cajca Magdala cun béjecro.

16

Los fariseosy los saduceos piden una sefial mila-
grosa
(Mt 12.38-40; Mr 8.11-13; Lc 12.54-56)

1 Riy istiy fariséoin saducéoin Jesus quin béjecro.
Jesus quin cur wajacro:

—Is cac cahmar Sir ura cut, camur cut bahnac
yajcata ehcun acu ey yajwi. Isat cuacur Sir imat
bah ayjac chihta istayta acu eyta yajwi, wajacro.

2Etat Jesusat wajacro:

—Rahs bar rau bicayat, baat waquit: “Aba
buway tin bicaro. Etatan cuanmit ay cuanataro,”
wacaro. 3 Chicrias cuitar cat “Abd buwdy cuan
racaro,” wacaro. “Bowaram cat abayro. Etar-
wan riwa ayataro,” wacaro. Baatan bowaram cat,
sero cat ub cut istir, riwa dyatatara, riwa ayajartara,
sihwar itro. Baatan eyta itro. Cuat asa rehrat
dyjactara istin acu ura batro. Baat Sir chihta récaji
ehcu bahjac itro. Ah cat Juan rih sar siwquibat
yajac cat, ajat yajquic cat itro. Eyta ub cuitar istic
cuar, Sirat as ayjac sihwatiro. 4Ba ur ay bar binro.
Sir tamo sihwatiro. Baat Sir ura cut, camur cut
bahndc yajcata ehcun ac as quin yajc ayro. Sirat
dyjactara, Sirat aytitara, istin acu as quin eyta yajc
ayro. Eyta yajc ayic cuar, ajat éytara ydjtiro. Eyta
yajti cuar Uchicri Jonasat Sirat ayjac ehcur eyta ajat
cat eyta ehcunro. Eyta yajquir cuitar Sir ajcan
uran istayqueyra, wajacro.

Eyta waquir eyin cham bahr car acsar bijacro.

Lalevadura de los fariseos
(Mr 8.14-21)

> Etar Jesus chiwa owar riw rahray béjecro.
Rahray cur itit, pana beti tan chinjacro. 6 Eyta
Cudcayat Jesusat eyin quin wajacro:

—Yaji chawi. Cuaya sinti jawi. Fariséoin sa-
ducéoin buc réhquiban butati jawi, wajacro.

7Eyta wacayat chiwat rahra rahra wajacro:

—Isat pan roti etar, eyta wacaro, wajacro.

8 Eyta rahra rahra tewyat, Jesusatitchacro. Eyta
istir wajacro:

—Uwinu, ba ura conu binro. Baat sihwat, ;ajmar
ura cut yarsa yayina wicajarca? ¢Bitara reht pan
bahjac ojcor rahra rahra tewqui? 9¢Bauricar anto
istitica? Pan estac cuar, ajat serin cuisa cinco mil
yaris yayayta acu wijacro. Eyta wicayat ira cdjcara
chocha bita bin cuinjactara, ey chihtd sihwawi.
10 Bucoy cat pana cucui etan cuar, ajat serin
cuisa cuatro mil yaris yayayta acu wijacro. Eyta
wicayat baat chocha bita bin cuinjactara, ey chihta
sihwawi. 11 ;Bitara reht as chihtd orac rdhctiqui?
Ajat pan Ojcotra watiro. Fariséoin saducéoin buc
réhquiban butati jawi, wajacro.

12 Eyta wacayat, bow yajquitan, Jesusat pana
buc réhquiban 0jcotra watiro. Cuat fariséoinat sa-
ducéoinat siwquey ojcor wajacro.

Pedro declara que Jests es el Cristo
(Mr 8.27-30; Lc 9.18-21)
13Ttchareht bécajareht, Jesusin Cesarea de Filipo
cajc cut cujacro. Ey cajc cut cur car Jesusat ima
chiwa quin tayojocro:
—Uwat waquit, ¢Asa Uw Siuquiban rehrca? wa-
jacro.
14 Etat éyinat wajacro:

—~Cahujinat waquit, bahan Juan uw rih sar
siwquib yarjaqueyro. Cahujinat waquit, bahan
Uchicri Elias bijaquin sicor wijacro. Cahujinat
waquit bahan Jeremias yarjaquey Oraro. Uchicrias
Sir chihta ehcuquib yarjac istiy Oraro.

15 Etar eyin quin wajacro:

—Baat waquitra, ¢asan rehrca? wajacro.

16 Eyta tayoyat Pédroat wajacro:

—Bahan Cristoro. Cuacur Sir ima waquijro, wa-
jacro.

17Etar Jesusat ey quin wajacro:

—Simonu, Jonas wacju, bah ahni itro. Behma
urd cuitari eyta séhwatiro. Cahujinati ehcutiro.
Cuat ajmar Tetd cuacur binat bah urd icar chihta
ey Wijacro, -wajacro-. 18 Ajatdn bah quino wacaro.
Bah ajcan Pédroro. Ajcan Pedro waquitra, aca
ojcor wacaro. Is uwat ac arcutar ubach tuwir
eyta, bah chihtd cuitar cat uwa quir bin eyta
as chiwa yindyqueyra. Yinir chiwa cahujin owar
rehcadyqueyra. Ajat eyta rehc ayinro, -wajacro-.
Eyta yinyat Sisraminat eyin cuaca bareyra. 19 Ajat
Sir cara rehquey cuitar bahan cara yehn ayinro.
Eyta cudcayat cajc uch cut bahat ictur yajquin ajc
waatitara, cuacur cat ajc waa bareyra. Cajc uch cut
bahaticuryajquin ajc wadtatara, cuacur catim eyta
ajc waayqueyra, wajacro.

20 Etar chiwa bahnaquin quin wajacro:

—Istiy quinoi as ojcor ehcuti jawi. Asan Cristo
cuar ehcuti jawi, wajacro.

Jesus anuncia su muerte
(Mr8.31-9.1; Lc 9.22-27)

21 Etar yahncut Jesusat ima chiwa quin bucoy
uchta wajacro:

—Asa Jerusalén bétaro. Erar cucayat judio
werjayinatan, sacerdote cdrinatan, bachan chi-
htan siwquinatan as ruhwayqueyra. Ruhwur as
yauwayqueyra. As yauyat bay cuanyat sicor estaji
yehninro, wajacro.

22 Eyta wacayat Pédroat ey ajquir beyar wajacro:

—Batro, batro. Baha eyta cuaca bdreyra, -
wajacro-. Eytara tewti jawi. Bah eyta cuacyeyra,
ay batro. Sirat eyta yajc ayti bah siwayqueyra,
wajacro.

23 Etat Jesusat Pedro quin wajacro:

—Baha Satands uritro. Bahat as quin Sir chihta
yajc ayti siwata yajcaro. Eytara siuti jawi. Eytara
tewtl jawi. Bahat eyta tewyat uw chihtd cuitar
tewro. Sir chihtd cuitatra éytara téwajatro, wa-
jacro.

24 Etat chiwa quin wajacro:

—Biyinan as chiwa yin cuntara, imar chihtara
sthwati jacataro. Imar chihtd cut yajti cuar as
chihtd yajcataro. As chiwa chaqueyin as ques icar
uwat yauwata Oraro. Biyin as ques icar eyta
yauwata tacat as wacati ajca ji bécayat, eyin as
chiwa chdcataro, -wajacro, Jesusat-. 25 Cahujinat
imar yauwic cahmar roocayat, as chihta cacajar
Oraro. Biyinatan eyta cati cudcayatan, eyin sdcataro.
As ajc rahcti reht sacataro. Cuatan as chihta ques
uwat cahujin yauwata Oraro. Biyinan as chihta
ques yauyatan, ajat eyin siwayqueyra. Siuyat eyin Sir
jor cuacur itayqueyra. 26 Uw cahujinat raya cat, oya
cat, cajca cat cuit sécuata Oraro. Eyta secua cuar, im

eyta cab oca icar beta Oraro. Eyta bécayat ¢bahnac
chiwajaca? Raya cat, oya cat, cajca cat chiwro.
Ima ajca cat chiwro. Eyta cuacayat ray cat, oya cat,
cajc cat icur acui batro. Ey cuitar ba siwajatro, -
wajacro, Jesusat-. 27 As Uw Siuquiban cuacur bin
sicor wiquinro. Cuacur cacmin owdar behquinro.
Sir as Tetay wan beo beo tan cut wiquinro. Eyta
wiquir car uw istiyat, uw istiyat bitara yajactara
tUnayqueyra. Ay bar yajactara, técuayqueyra. Cuat
ur ay ydjaquin cuitar wacdyqueyra. 28 Ajat ba quin
wacaro. Asan Uw Siuquib ajmar cara yehnic ocso
tas usdr itquin cahujin sdacati itayqueyra, wajacro,
Jesusat.

17

La transfiguracion de Jesus
(Mr 9.2-13; Lc 9.28-36)

1 Etar teray cuanyat, Jesusin cubar icar béjecro.
Pedro cat, Juan cat, Santiago cat béjecro. Etan
béjecro. 2 Erar cur Jesus arjacro. Aryat acan
rahsi sir éytaro. Oya cuasdy wan beo beo chdjacro.
3 Ey acat Uchicrias cohtin Moisés cat, Elias cat waa-
jacro. Waar car Jesus jor tewjacro. Rahra rahra
tewjacro. 4 Eyta tewyat Pédroat Jesus quin wa-
jacro:

—Werjayu, isan usaran yarisro. Bahat racartara,
ajat chohcha bay tuwinro. Istiy bah acu, istiy
Moisés acu, istiy Elias acu tuwinro, wajacro.

5 Eyta wacayat icar, bowaramat eyin ehy6 cay
tunjacro. Eyta cudcayat, bowardm tan sar Sirat
wajacro:

—Uchan as waquijro. Ajat eyan sehnacan
cuitro. Eyan as ac ayan cuitro. Ey ajc rahcwi. Ey
chihta cawi, wajacro Sirat.

6 Eyta wacayat Pédroin cabatao bahu chéjacro.
Ojc siquir cabatao bahu béjecro. 7 Eyta cudcayat
Jesusat eyin butajacro. Butar wajacro:

—Cui yinwi. Ojc siti jawi, wajacro.

8 Eyta wacayat Pédroin yinir itit, cahujinra batro.
Jesus im istitro.

9Etar isu wihar sicor béjecro. Beya rabar; Jesusat
eyin quin wajacro:

—Baat cubar icar itchdqueyan ehcuti jawi. As
chinir sicor yehnic ocso tas cahujin quin ehcuti
jawi, wajacro.

10 Etat éyinat Jesus quin wajacro:

—Bachan chihtan siwquinat wacaro: “Cristo
yehnin cahmoran Eliasan ibtu wicdataro,” wacaro.
¢lcrat eyta waqui? wajacro.

11 Etat Jesusat wajacro:

—Uni wacaro. Elias ibtu wicataro. Cristo wiquin
cahmor bahnéc oron wicdtaro. 12 Cuatan ajat ba
quin wacaro. Elias bar wijacro. Eyta wijac cuar,
uwat rehrtara istitiro. Istiti rehquit, éyinat ruhwu
cun rehquit ey ruhwujacro. Ey ruhwur eyta as Uw
Siuquib cat eyta abdy ruhwayqueyra, wajacro.

13 Eyta wacayat, chiwat rahcuit, Juan Bautista

ojcor wacaro. Juan uw rih sar siwquib ojcor
wacaro.

Jesus sana a un muchacho epiléptico
(Mr 9.14-29; L¢ 9.37-43)



San Mateo 17:14 Ixxxiii San Mateo 17:20

14 Eyin isur behquir itit, uw ricén to sécuajacro.
Behcayat ser istiy Jesus acam bijacro. Bir cuscar
cuitar chihrir wajacro:

15 —Caru, as wacja obir yajwi. As wacja bucoy
cat bucoy cat chinata enro. Cac sar orjir waacaro.
Bucoyan bucoyan eyta enro. Bucoyan bucoyan oc
icar cat, rih sar cat, yau yatro. 16 Ajat ey ba chiwa
quin rojocro. Eyinat as wacja tan jacata sehwar
rojocro. Eyta sehwar roquit cat, éyinat tan chatiro,
wajacro.

17Eyta wacayat Jesusat wajacro:

—Ah cutar uwat Sir tamo sihwatiro. Chihta uni
bi tehmoro. As ba owar Uchicri itchacro. ¢As chihta
cuitar yajcata bin baat bitat sinin yajca? Baat sinti
Cudcayat, ¢ajat caban bita siwataca? -wajacro-. Bah
wacja usar as quin rowi, wajacro

18 Eyta wacayat ser eyat ima wacja rojocro.
Roquir Jesusat cuica quin tec ajc cut wajacro:

—Cuicuy, sah ey ura sar bin yehnar biwi, wa-
jacro.

Eyta wacayat, cuica sah ey tan sar bin Jesus
chihta cut wa bijacro. Etar sah cab rehti bar tan
chéjacro.

19 Ydjcajareht, Jesusan ima chiwa owdr imara
becayat éyinat Jesus quin tayojocro:

—¢lcrat isat cuicd ey Ucajar rehyi? wajacro.

20 Etat Jesusat eyin quin wajacro:

—Baat Sirat bar ucata sihwati rehquit, Ucajar re-
hjecro. Ajat ba quin wacaro. Mostaza cucud conu
cuar, CUmacan cuit cunro. Baat cat Sir tamo conu
eyta sihwayat, Sir quin chicayat tehmar cuit ya-
jcataro. Rirar quin baat wacayat, “Riraru, usar bin
yehnar cajc istiy béowi,” wacayat, rirard yehnar

béyqueyra -wajacro-. Sir chihtd cut baat bahnac
yajcataro. Yajcajatrun bi batro. 21 Cuica eyta bin Sir
ojcor condr cuitar ira yati bach yajquir cuitar, uc
teta binro, wajacro.

Jesus anuncia otra vez su muerte
(Mr 9.30-32; Lc 9.43-45)

22 Y4jcajareht, bécajareht sicor Galilea cajc cut
Sécuajacro. Eyta sécuayat Jesusat ima chiwa quin
wajacro:

—Asan Uw Siuquib cahujin at icar wicayqueyra.
23 Eyta wicayat, éyinat as bar yauwdyqueyra. Yauyat
bay cuanyat sicor estaji yehninro, wajacro.

Eyta wacayat im chiwa ur icar cue rehjecro.

Elpago del impuesto para el templo

24Eyinan acsar Capernaum pueblo béhjecro. Be-
hquir Sir usi tayar chiquinat Pedro quin cur wa-
jacro:

—Judio uwa istiyat cat, istiyat cat, Sir ubach
oron ac raya bitac istiy tunata binro. ¢Ba siwquibat
tuntiqui? wajacro.

25 Etat Pédroat wajacro:

—Eyat tuntira yatiro, wajacro.

Etar Pedro awan usi bijacro. Usi cucayat Jesusat
ey quin wajacro:

—Simonu, bahat ititan, ¢cajc uch cutar carinat
rehr quin tayar chiqui? ¢Rehr quin impuesto raya
chiqui? ¢Imdr sasa quin chiqui? ¢Cahujin quin
chiqui? Bahat ititan, ¢rehr quin chiqui? wajacro.

26 —Cahujin quin chicaro, wajacro.

Etat Jesusat wajacro:

—Etarwan imar sasat tunatai batro, -wajacro-.
27Eyta cuarisat uw tec chi cunbatro. Eyta cudcayat

bah riw cut biwi. Ruwa yajquic sicari tewi. Rih
ruwa récaji uquey cac sar wahituwi. Ey cac sar ray
istiy istayqueyra. Ray eya cuitar bah tayar cat, as
tayar cat tunwi, wajacro.

18

cQuién es el mds importante?
(Mr 9.33-37; Lc 9.46-48)

1Etaticar ima chiwat Jesus quin wajacro:

—¢Sir cara rehquey cuitar is sicar rehran caran
cuit chacataca? wajacro.

2 Eyta wacayat, Jesusat sah istiy ima quin
chijacro. Sah ey wicayat, Jesusat imar tac icar
chdjacro. 3 Chaquir eyin quin wajacro:

—Ajat ba quin uni wacaro. Ba ura tehmowi.
Sasd uran wan chawi. Sasa uran wan chatieyra,
¢Sir cara cuitar baan rauw ayti siwajaqui? 4 Biyatan
ima tamo cuit séhwati chdcayatan, biyatan sah uch
ur eyta chdcayatan, eyan Sir cara rehquey cuitar
caran cuit chécataro. 3 Blyinat as chiwa chajac
rehquit, sah uchta bi ajca ji bécayat, éyinat as cat
ajca ji bécaro, wajacro, Jesusat.

Elpeligro de caer en pecado
(Mr 9.42-48; Lc 17.1-2)
6°Sasa cahujin conu cuar as tamo ay sihwaro.
Biyinatan sasa eyin quin Sir tayar yajc dyatan, eyin
acu ay baran tahndac rehcataro. Eyan anto tayar
yajc ayti cuat, chinjaquir waquit yarsaro. Imat sasa
quin tayar yajc ayti yacur ocso tijcaquir waquit
ay baran etach batro. Anab ub tayar yajc ayquib
ima cucu ques acat questar car riw ocso tijcaquir
waquit ay baran etach batro, -wajacro-. 7 Cajc

uch cut itquin conu cuac sdcayqueyra. Uw quin
Sir tayar yajc ayata rehcayat cuero. Cahujinat
uw quin Sir tayar yajc dyayqueyra. Eyta cuar
rehrat eyta yajc ayictara, ey conu cuac sdcayqueyra,
-wajacro-. 8 Ba at cut Sir tayar yajcata Oraro.
Ques cut Sir tayar yajcata Oraro. At cut tayara ya-
jcata rehquictara atcara cuijaquir eyta jawi. Ques
cut tayara yajcata rehquictara quescara cuijaquir
eyta jawi. Tayar yajti acu eyta jawi. Cuercuran
wan, atcara bar binan wan Sir jor cuacur ityatan
ayro. Quescara bar binan wan cuar, Sir jor cuacur
ityatan ayro. Cuat orac cuar, cab oc icar técayatan
ay batro, -wajacro-. 9 Ba ub istiy cut wahitir cuitar
Sir tayar yajcata oraro. Ub istiy ey cut tayara yajcata
rehquictara, ub ey Ujaquir eyta jawi. Uquir te
sijaquir eyta jawi. Tayar yajti acu eyta jawi. Ub
istandc bin, cuercuran wan cuar, Sir jor cuacur
ityatan ayro. Cuat ub bucdy orac bi cuar, cab ocicar
técayat ay batro, wajacro, Jesusat ima chiwa quin.

Elejemplo de la oveja perdida
(Lc15.3-7)

10 °Sasa uchta bin tamo cuayin sihwati jawi.
¢Sirat ba técuajaqui? Ajat ba quin uni wacaro.
Sir cacmindt sasa uch obir yajquinan cuacur Sir
jor, as Tet jor rehquit eyin cuitar wacaro. 11 Asa
Uw Siuquibat uw iujaquin siway wijacro, wajacro,
Jesusat.

12°Uch sihwawi. Sera obas cuisa cienro. Obas
bequit istiy sicar bin cuis istandc lujacro. Serat
obas ey uroy bicaro. Obas cahuji cubara icar cham
bahr iujaquey uroy bicaro. 13 Eyta uroy bir obas
iujaquey ityat ahnian cuit rehcaro. Obas cahuji {uti



San Mateo 18:14 Ixxxvii San Mateo 18:19

eyin ityat ahni etach batro. 14 Cuactr as Sira Teta
cat urd éytaro. Sasa uchta bi cuis istanaqui iu cun
batro, wajacro.

Como se debe perdonar al hermano
(Lc17.3)

15°Bah rabat bah ac ay bar yajcayat, ey quin
biwi. Ey quin ajc uni cuitar wawi. Bahat rab im
istir yehw chiir tewi. Eyta tewyat rahcuata oraro.
Eyta rdhcuayat ey jor sicor iwoyqueyra. 16 Cuatan
eyat bah ria rahcti rehcayat, bah owar cahujin cat
béowi. Cuis istiytara, bucaytara, béowi, rab quin.
Eyin owar becayat, cuisa bucayin, bayin éyinat
rabat waquic ey rahcudyqueyra. Cuisa bucay bay
binat rahcyat, cahujinat uni sihwataro. 17 Cuisa
bucay, bay binat ajc uni cuitar waqui cuar rabat
rahcti cudcayatra, Jesus chiwa owar bin quin rabat
tayar yajac ehcuwi. Etar owar binat ey quin ajc
uni cuitar wacdyqueyra. Eyta wacayat eyat owar
bin chihta rahctitara, ey quin ténati jawi. Judio bar
bin quino ténati eyta rab ey quino cat eyta ténati
jawi. Roma gobierno tayar chiquib quino ténati
rehquir eyta, rab ey quino cat eyta ténati jawi,
wajacro.

18°Ajat ba quin uni wacaro. Uwa cajc uch cut
icur yajcata cuat baat ajc waati jacayatan, cuacur
aba cut Sirat cat im eyta ajc waa bareyra. Cuat icur
yajquin ajc wadctara, cuacur aba cut Sirat cat im
eyta yajquin ajc wadyqueyra, -wajacro-. 19 Bucoy
cat ba quin wacaro. Ba cuisa bucdy binat tan owar
chaquir, Sir ojcor ajc istdn cut conyat, cuacur as



San Mateo 18:20 Ixxxviii San Mateo 18:28

Tetat ajc ey rahcudyqueyra. Rahcuir eyin cuitar ya-
jcdyqueyra. 20 As chiwa cuisa bucdatantara béatantara
bisara sécuayat, as cat eyin owar chaquinro, wajacro.
21 Eyta wacayat, Pédroat ey acat wajacro:
—Caru, as rabat as bucoyan bucoyan tayar yaj-
cayat, ¢ajat sicor icar bita ténata binca? ¢lcara siete
ténata binca? wajacro.
22 Eyta tayoyat, Jesusat wajacro:

—Icara cucui étani batro. Cuat icar setenta
por siete, icar cuatro cientos noventa sicor ténata

binro, wajacro.

Elejemplo del siervo que no quiso perdonar

23 Eyta waquir Jesusat acsar wajacro:

—Sir cara rehquey uchtaan wanro. Cara reyat
ima cacmin cat, chiwa cat tayar bitatara istin ac
sawun séhwajacro. 24 Eyta sawuyat cacum istiy
ey chijacro. Cacum eyat cara quin tunata tayaran
cuantiro. Cacum eyat millones de pesos tayatro.
Rayan sawu bahnajar bi tdyatro. 25 Tayar ey bitach
tunajatro. Eyta tunajar rehquit, carat ey tayar ques
cacum ey cahujin quin ran wajacro. Ey ima cat, ey
wiya cat, sasd cat, oya cat, cajca cat ran wajacro.
Tayar ques eyta ran wajacro. 26 Eyta wacayat,
cacum eyat cara cac cahmar cuscar cuitar chihr-
jacro. Eyta chihrir cue rehquir abay conjacro:
“Caru, as cuayaro. As obir yajwi. Ray tehmarasrati
jawi. Ajat semar bah quin bahnac tuninro,” wa-
jacro. 27 Eyta wacayat, carat ey racar cue rehjecro.
Eyta rehquir cahujin quin ran bin siujacro. Tayar
ey cat sicor tayar bar chdjacro.

28 ’Etatra cacum ey acsar bijacro. Sicor usi be
rabar ser istiy itchacro. Ser eyat cacum ey quin

tayara doscientos pésosro. Eyta cuar cacmat ser ey
tayar ques técuajacro. Turir car cucud cat caquir
ahnujacro. “As tayar tunwi,” wajacro. 29 Eyta wa-
cayat ser eya cacum ey cac cahmar cuscara cuitar
chihrjacro. Chihrir ey quin wajacro: “Récaji as
técuati jawi. Ajat bah tayar bar tuninro,” wajacro.
30 Eyta wacayat cat ria catiro. Ria cati cuar, ser
eya carcel icar tun ayjacro. “Tayar bahndac tun
tihric acat tas carcel icar chawi,” wajacro. 31 Carcel
icar chacayat, chiwa cahujinat cacmat eyta yajquic
itchacro. Eyta istir cue rehjecro. Etar cara quin
ehcway béjecro. Ser istiya ey owar técuajac ehcway
béjecro. 32 Eyta ehcwayat carat cacum ey chijacro.
Eyta chicayat ocsor wijacro. Wicayat carat ey quin
wajacro: “Bah ura ahsinro. Bahat tayara yajacan
ajatan tayar bar chajacro. Bahat as ojcor conyat
tayar bdar chéjacro. 33 Eyta cudcayat bahat cat acsar
sera istiy obir yajcata binro. Ajat bah obir yajquir
eyta, bahat ser istiy eyta obir yajcata bin yajacro.
Eyta cuar bahat ser ey ruhwujacro,” wajacro.
34 Eyta waquir cuit turjacro. Eyta yajac rehquit,
cacum ey carcel icar chdjacro. Tayar bahndac tunic
ocso tas chdjacro, -wajacro-. 35 Eta jaw as cuacur
Tetat im eyta yajcataro. Baat behmar rabat tayar
yajac ba ur icar sicor tena cun bar séhwayat, Sirat
ba cat eyta técuataro, wajacro, Jesusat.

19

Jestus ensefia sobre el divorcio
(Mr10.1-12; Lc 16.18)
1 Jesusat eyta wac tihrir, Galilea cajc cut bin
acsar rajacro. Judea cajc cut Jordan rih rahray

rajacro. 2 ]Jesus jor rica to bin rojocro. Esar be-
hquir Jesusat yarqueyin cuercurin sicor tan jajacro.
3 Esar fariséoin Jesus quin béjecro. Fariséoin Jesus
ura wahitin ac tayojocro:

—Wiyat ay bdar yajcayat, ¢uwat wiya yehw
tétaica? ¢Moisesat bachan chihtdn cuihsu bahjac
cuitar eyta yehw ten acu ajc waaca? wajacro.

4Etat Jesusat wajacro:

—¢Baat Moisesat cuihsu bahjac chihtd istitiica?
Eyat uchta cuihsu bahjacro: “Récaram Sirat sera
cat, wiwd cat chdjacro. > Eyta cudcayat serat wiya
yehwir, tet cat, ab cat bahtaro. Wiya jor itataro.
Buca jor itir istandc waacaro.” ¢ Etarwan yehwir
bucay bini batro. Sir chihta cuitar istanac waac-
aro. Eyta bira ser eyan, wiy eyan uw chihta cuitar
yehw teti jacataro, wajacro.

7Eyta waquit fariséoinat wajacro:

—Eyta cuar Moisesat uchta cat cuihsu bahjacro:
“Wiya yehw ten sihwayat, récaji carit cuihsur wiya
wiquir car yehw tétaro,” wajacro. Eyta cudcayat,
¢Moisesat eyta cuihsu bahjac ey icrat cuihsu bahyi?
wajacro.

8 Etat Jesusat wajacro:

—Baat ur ay bar yajquic et cun bar etar, wiya
yehw ten ojcor eyta wajacro. Cuat récaram wiya
yehw teti acu waquir chdjacro. 9 Ajat ba quin
wacaro. Biyatan ima wiya yehw ter car, istiy jor
yehwyat, Sirat ititan, wiwa bes yajcaro. Eyta cuar
ima wiyat cahujin owar isar yajquic ques yehw ter,
istiy jor yehwyat ay bar étai batro, wajacro.

10 Eyta wacayat Jesus chiwat ey quin wajacro:

—Eytatara, wiya yehw teti acutara, récaji wiya
yehwti wan ayan cuitro, wajacro.

11Etat eyat wajacro:

—Uw bahndquinatra ey chihtd cdcajatro.
12 Cahujinra wiya yéhwajar yinjac rehquit, wiya
yehwti rehcaro. Cahujinra uw cahujin chihta
cuitar wiya yéhwajar rehquit, wiya yehwti
rehcaro. Cahujinra Sir cara rehquey sehnac
rehquit, wiya yehwti rehcaro. Eyta cudcayat
biyinan ey chihtd cuitar itatatara, eyta ituwi,
wajacro.

Jesus bendice a los nifios
(Mr10.13-16; Lc 18.15-17)

13 Etar uwat sasd Jesus quin rojocro. Jesusat at
cut butayta acu rojocro. Eyin cuitar conayta acu
rojocro, Jesus quin. Etatra ima chiwat uwa quin
taniric tewjacro. Uchta wajacro:

—]Jesus quin sasa roti jawi, wajacro.

14 Jesusat eyta tewic rahcuir, ima chiwa quin
wajacro:

—Sasa rocayat, siuti jawi. Imar rocayqueyra.
Roquin ajc waawi. Sasdat Sir tamo sihwar eyta
uwat Sir tamo eyta sihwayat, Sir cara rehquey
cuitar cuwataro, wajacro.

15 Eyta waquir, Jesusat im dtcara sasd cuis ator
chajacro. Eyta chaquir wajacro:

—Siratan baan ay obir yajwi, wajacro.

Eyta waquir acsar rajacro.

Unjovenrico habla con Jestis
(Mr 10.17-31; Lc 18.18-30)
16 Etar Jesus quin sibij istiy wiquir tayojocro:

—Siwquibu, ¢ajat ay bi icar yajcataca, cuacur Sir
jor itin acu? wajacro.

17Etat Jesusat wajacro:

—¢Bitara etar as quin ay bi ojcor tayoqui? Is-
tandc bin uran ayro. Bahat Sir jor it cuntara, Sir
bachan chihtan cuihsu bahjaquey wacati ay yajwi,
wajacro.

18 Etat serat tayojocro:

—¢Sir bachan chihtan bi yajcataca? wajacro.

Eyta tayoyat, Jesusat wajacro:

—Uw yauti jawi. Yehwti bi jor isar yajti jawi.
Bes yajti jawi. Cahujin cahm sucuar tewti jawi.
19 Tetin, abin ajca ji béowi. Behma ura cut behman
sehndc eyta cahujin cat eyta sehnac chawi, wa-
jacro.

20 Eyta wacayat, sibiji eyat wajacro:

—Ajat ey chihtd bahnac yajcaro. ¢;Ajat caba
yajquin acu acsar ajat icdr yajcataqui? wajacro.

21Etat Jesusat wajacro:

—Bahat caba yaj cuntara uch yajwi. Bah oya cat,
cajc cat bahnac rawi. Rar car, rayan oya bar bin
quin tahwuwi. Eyta rar car, rayan oya bar bin
quin tahwuc tehmar, Sirat cuacur ba acu cuit yajc
jacayqueyra. Etar asijor chihtd sinay biwi, wajacro.

22 “Bahndc rawi,” wacayat, sibijiat rahcuir, cue
rehjecro. Ima oyan, rayan, cajcan cuit rehquit, cue
rehjecro. Eyta rehquir car bar bijacro.

23 Sibiji bi yiror Jesusat chiwa quin wajacro:

—Ajat ba quin uni wacaro. Oyin rayin Sirat
imar siwata sthwatiro. Oya chi, ray chi rehquit
imar chihta cutar siwin sihwaro. Etar eyin Sir
cara rehquey cutar rauwajatro, -wajacro-. 24 Ajat

ba quin wacaro. Sir cara rehquey cuitar rauwin

acu carinat bahnac cham bah cun batro. Camello
caballoir binro. Camello sicar ucar icar bitach
rauwajatro. Camello sicar ucar icar rauwajar eyta

oyinrayin cat Sir quin bitach rauwajatro. Eyta cuar
camello sicar ucar icar rauwin yajquir waquit
canar etach batro, wajacro.

25 Eyta wacayat, chiwat ojc siquir ub yehwjacro.
Ub yehwir wajacro:

—Eytatara ¢Sir quin cuacur rehri rauwajarica?
wajacro.

26 Eyta wacayat, Jesusat eyin wahitir eyin quin
wajacro:

—Uw urd cuitar bitdch radwajatro. Eyta cuar
Sir ima urd cut bahndc yajcataro. Sir urd cut Sir
ima cara rehquey cut ratwajatro. Sir ura cuitar

cat uwat Sirat Slwata sihwataro. Etar Sir ima cara
rehquey cut rauwataro, wa]acro

27Etar Pédroat Jesus quin wajacro:

—Isan bah chiwa chaquin acu bahnac cham
bahjacro. Eyta cham bahjac tehmar ¢is quin icur
wiquina? wajacro.

28 Eyta tayoyat, Jesusat wajacro:

—Ajat ba quin uni wacaro. Cajcan teyan
bahnacan sicor ibsoy chacayqueyra. Ibsoy
chdcayatan, asan Uw Siuquib bahnaquin ayin
acu caran cuit yehninro. Cajc ibsoy chacayat,
as caran cuit yehnyat, baan as chiwan rehquit,
carin banco doce cuitar itayqueyra. Eyta ita rabar
baan israelin urd istdyqueyra. Israelin bomcar
doce bin chiwa cohnd bijaquin ur istayqueyra.
29 Biyinat as chiwa chaquin acu Ubachtara, rdbintara,
chitintara, tetintara, abintara, sasdtara, cdjctaracham

bahjdctara, eyin acu cuit wicayqueyra. Bucoy cat,
bucoy cat icar cien wicayqueyra. Acsara cat Sir
jor cuacur it dyayqueyra. 30 Ah ricara cuar quir
bin carin rehquir, cajcan teyan tehmar car ibsoy
chacayat, éyinan chiwa chacayqueyra. Cuat chiwan
carin rehcayqueyra, wajacro, Jesusat.

20

Elejemplo de los trabajadores

1°Sir cara rehquey uUchtaan wanro. Ser istiy
chicrias jat cacmin cacay bijacro. Ima chi cut canar
yajcayta acu chiwa cacay bijacro. 2 Uw quin cur
car, wajacro: “Riy istiy rudc tehmar denario ubisti
tuninro,” wajacro. Eyta waquir cdjacro. Eyta cat
caquir dyjacro, ima chi cut. 3 Itchareht rahsa ura
cahm jat, ser eyat rasa cur itit, uwan cay batro.
4Icri yajtiro. Eyta istir eyin quin wajacro: “Baat
cat as chi cut canar yajcdy béowi. Ajat cayar yajti
tuninro,” wajacro. Eyta wacayat acat uw eyin
cat chi oc béjecro. 5 Itchareht rahsa urd jat cat,
rahsa buia jat cat, bucoy rasa cur itit, uwan cay
batro. Eyta istir eyin cat caquir ayjacro, chi oc.
6 Itchareht rahsa cubar ruhr cut jat cat, bucoy
rasa cur itit, uwan cay batro. Eyta istir eyin
quin wajacro: “;Bitara etar baan icur yajti itca?”
wajacro. 7 Eyta wacayat wajacro: “Isan istiyati
canar yajquin cati etar, icur yajti itro,” wajacro.
Eyta wacayat, eyat wajacro: “Ba cat as chi cut
canar yajcdy béowi,” wajacro. 8 Itchareht rahs
rauyat, ser eyat cohcarcam quin wajacro: “Chiwa
chiwi. Chiir car tayar tunwi. Ubara ojcor cajac
eyin récaji tunwi. Cuat récaji cajac eyin uUbara

ojcor tunwi,” wajacro. 9 Etar rahsa cubar ruhr
cut jat raujac eyin cat istiy quin, istly quin, istiy
quin denario Ubisti tinjacro. 10 Eyta cudcayat récaji
cdjaquin behquir sihwajacro: “Denario ubisti cuit
tunata,” sihwajacro. Eyta sihwac cuar, eyin quino
cat denario ubistan tunjacro. 11 Eyta tunyat, pa-
tréon quin ehrujacro. 12 Ey quin wajacro: “Ubara
ojcor cdjaquinatra birdy ruodtiro. Cuat isatra chicrias
cuat tui tas ruojocro. Ribiran abay cuar isat eyta
ruojocro. Eyta cuar eyin quino cat, is quino cat,
im eyta owara tunjacro. Is cayar yajacro,” wa-
jacro. 13Eyta wacayat eyin ubisti bin quin wajacro:
“Chahru, ajat bah cayar yajtiro. Bahat récajian
riy istiyd rudc tehmar denario ubisti tunin tew
chdjacro. 14 Bah ray ehruti cuar cawi. Eyta caquir
Cuécuti jawi. Ajmar chihta eyta tun cun rehquit,
bah quin tunir eyta, ubara ojcor cajac quino cat
eyta tunro. 15 Ray eya ajmar ojc sar binro. Eyta
bira ajmar ojc sar bin etar ajmar chihta cuit tunro.
¢Bahat ajay sicara es yar winica? Ey sihwawi. Ey
sihwar usi cuécuti béowi,” wajacro, serat cacmin
cucajd acat. 16 Etatan uch sihwawi. Ubara ojcor
cajac éyinan récaji chacayqueyra. Cuat récaji cajac
éyinan Ubara 0jcor chacayqueyra.

Nuevamente Jestis anuncia su muerte
(Mr 10.32-34; Lc 18.31-34)

17 Etar Jesus Jerusalén cuwin bijacro. Erar beya
rabar chiwa doce bin Jesus owar imara béjecro.
Imar beya rabar eyin quin wajacro:

18 —Uch rahcwi. Isan Jerusalén cun bécaro, -
wajacro-. Jerusalén cucayat, as Uw Siuquib sac-
erdote carin at icar, bachan chihtan siwquin at

icar chdcayqueyra. Eyin at icar chdcayat, €yinat ajat
Sir tayar yajac wacayqueyra. Eyta waquir car as
yauwin wacdyqueyra. 19 Eyta waquir as judio bar
bin at icar wicayqueyra. As buror sisin acu, as
buquin acu, as yauwin caruc ojcor quejquin acu
eyta wicayqueyra. Etar as yauwi cuar, bay cuanyat
estaji yehnayqueyra, wajacro, Jesusat.

Lo que pidio la madre de Santiago y Juan
(Mr 10.35-45)

20 Bécajareht Zebedeo sasd aba Jesus quin ra-
jacro. Sas owar Jesus quin rojocro. Ab eyat ima
sasa cuitar waquin sehwar rojocro. Eyta sehwar,
Jesus quin conin cuscara cuitar chihrjacro. 21 Eyta
conin chihryat Jesusat ab ey quin wajacro:

—¢lcur racar rehquit eyta chihrqui? wajacro.

Etat ab eyat wajacro:

—Bahat récaji wac bhahwi. As sasa bucay bin bah
owdar uw ayata wawi. Bah behmad cara rehquey
cuitar uw ayin yehnyat, as sasa bah cuic rahray
cuitar, cuic rahray cuitar, itin ac ajc waawi. Récaji
eyta wac bahwi, wajacro.

22 FEtat Jesusat eyin quinoan ab quinoan wajacro:

—Baatan urd bar tewro. Baat istiti cuar chicaro.
Asauwat yauwm yajcaro. ¢{As yauwin yajquir eyta

ba cat eyta yauwin yajcayat, ba cat yar yajcataica?
wajacro.

Eyta wacayat éyinat wajacro:

—Is cat eyta ruhwatatara, is cat bar yar yajcataro.
Is cat bar tan ucataro, wajacro.

23 Etar eyin quin wajacro:

—Ba cat eyta ruhwdyqueyra. Cuat biyin as
cuic rahray wihar cuic rahray wihar itatatara, ajat

wacatai batro. Biyin carin yinin acu, ajat wacatai
batro. Cuatan Sirat biyin acu waquir chajactara,
éyinan eyta yinata binro, wajacro.

24 Eyta tewic chiwa ucasi binat rahjacro. Eyta
rahcuir rabin bucdy bin acu turjacro. 25 Turyat
Jesusat ima chiwa chiir wajacro:

—Baat cat judio bar bin carinat bitara yajctara
ey itro. Judio bar bin cdrinat imar chihtd uw
quin yajc ayro. Eyin carin cuit binat cat tecuas
cuitar imar chihtd uw quin yajc ayro. 26 Eyta cuar
bara carin eyta bini batro. Ba biyinan carin yin
cun sihwactara, eyin cahujin acu cacminan wan
chawi. 27 Biyinan carin cuit yin cun sihwactara,
éyinat bahnaquin cuitar yajcataro. 28 Ajatan eyta
yajcaro. Asan Uw Siuquib uw ayin acui ratiro. Cuat
uw cuitar yajquin acu rajacro. Uwat tayar yajac
tayar bar chaquin acu as chinin rajacro.

Jesus sana a dos ciegos
(Mr 10.46-52; Lc 18.35-43)

29 Etar Jesus Jericé pueblo tiw acsar rajacro.
30 Acsara racayat ub bdr bin cuisa bucdy binan
ibit awat chajacro. Jesus ey ibit awat racayat, ub
bar bin éyinat Jesus raquic rahjacro. Eyta rahcuir,
cohwjacro:

—Caru, David wihnu, is tamo séhwawi. Is cuitar
wawi, wajacro.

31Eyta cohwyat, uwat eyin quin tan irujacro:

—Ajc chin jawi, wajacro.

Eyta wacayatwan cuit cohwjacro:

—~Caru, David wihnu, is cuayin tamo séhwawi,
wajacro.

32Eyta cohwyat Jesusat rahcuir biti inic itchacro.
Itir eyin yehw chiir wajacro:

—¢Ajat ba cuitar icur yajcataica? ¢lcur racarica?
wajacro.

33 Eyta wacayat wajacro:

—Caru, is uba sicor orac chawi, wajacro.

34 Eyta wacayat, Jesusat cuayin eyin tamo
séhwajacro. Sehwar eyin uba butajacro. Jesusat
butayat cab rehti eyin ub ji chajacro. Etar eyin
Jesus chiwa chaquin ac ey jor béjecro.

21

Jesus entra en Jerusalén
(Mr11.1-11; L¢c 19.28-40; Jn12.12-19)
1Jesusin Jerusalén intac rocayat, Betfagé pueblo
cuitara béjecro. Betfagé puébloan Olivo tera cui-
tatro. Esar bequir Jesusat ima chiwa bucay bin
quino wajacro:
2 —Pueblo acatar erar cahmor béowi, -wajacro-
. Eraran cur car, asanica sah ji questa chdajaquin
istdyqueyra. Eyta ityat ricudr cat as ac rowi. 3 Baat
roquin yinyat, uwat ey ques téwyatra, uchta wawi:
“Carat inic chicaro. Biray rehti sicor roquin wac-
aro.” Eyta wawi.
4Jesusat chiwa quin eyta yajquin wajacro. Uchi-
crias Sir chihta ehcuquibat eyta yajcata récaji ehcu
bahjacro. Ehcu bahjac eyta bahnac caba yajacro.
Uchta ehcu bahjacro:
> Jerusalén pueblo itquin quin wawi. Wahituwi.
Ba cara ba quin wiquin racaro. Tecuas bar

bin racaro. Asanica cutar waar car racaro.
Owa yehwic asanica sah cutar racaro.

Uchicri Sir chihtd ehcuquibat eyta cuihsu bahjacro.
6 Jesus ima chiwa bucdy bin beyar, Jesus imat
wajac eyta yajacro. 7 Eyinat asanica sah cat,
ab cat rojocro. Roquir asanica icar cutara imar
oya chajacro. Oya chdcayat, Jesusa asanica cutar
waajacro. 8 Asanica cutar waacayat uw rican to
binat imar oya ibt awat asujacro. Asuyat owar
cahujinat sincuachir bin cay quehu siquir, ibt
awat chdjacro. 9 Cohcarcadm béquinat cat, questoc
béquinat cat rican to binat cohway yinjacro:

—David wihnu, bahat is siwayta acu conro. Sir
ajc cut rajacro. Siran ayro, tew cohwjacro, Jesus
quin.

10 Eyta cohw becayat, Jesusan Jerusalén pueblo
icar radjacro. Rauyat erar itquin bahndéquinat icar
yajctara wahitchacro. Wahitir tayojocro:

—¢Uyarehrca? wajacro.

11 Eyta wacayat cahujinat wajacro:

—Uya Jesusro. Sir chihtd ehcuquibro. Uya
Nazaret pueblo bin Galilea cajc cut binro, wa-
jacro.

Jesus purifica el templo

(Mr 11.15-19; Lc 19.45-48; Jn 2.13-22)

12Jesusan Jerusalén pueblo icar rauwir, Sir usar
radjacro. Ey usar rauwir itit, uwat at cut ruwa
wahr car, sicor racaro. Cahujinat ray tehmoro.
Eyta istir ray tehmodc mesa ab cuijacro. Atcur
raquin banco ab cuijacro. 13 Ab cuia rabar wajacro:

—Sir carit cuitar Sirat wajaquey uchta cuihsu
bahjacro: “Uwat as ubach ojcor wacayqueyra: ‘Ey
cutar Sir ojcor conin acu waquir chdajacro, as
usi eyta awdayqueyra,” wacaro, Sirat. Sir carit

cuitar eyta cuihsu bahjacro. Eyta waquic cuar, ba
bésinan esar itay raujacro, wajacro.

14 Eyta wacayat im ésara ub bdar binan,
chohcuindn, cuercurinan, Jesus acor behjecro.
Eyta behcayat, Jesusat ima ura cuitar ub bar
binan, chohcuinan, cuercurinan tan chajacro.
15 Eyin tan chdcayat, sasat Jesus ojcor cohwa rabar
wajacro:

—Sir imat David wihna bar ayjacro, tew cohw-
jacro.

Sir usi icar eyta cohwjacro. Jesusat ima
urd cuitar uw tan jacayat sacerdote cdarinat cat,
bachan chihtan siwquinat cat itchacro. Sasat eyta
cOhwiquey cat rahjacro. Rahcuir tirjacro. 16 Turir
Jesus quin wajacro:

—¢Bahat sasat cOhwiquey rahctica? wajacro.

Etat Jesusat wajacro:

—Rahcti tew cat, ajat bar rahcro. ¢Baat Sir
carit cuitar cuihsu bahjac istitiica? Sir carit cuitar
wacaro:

Siru, Caru, bahat buwachcuarin quin, sasa quin,
behm ojcor ay cohw ayjacro, wacaro.

¢Baat ey chihtd istitiica? wajacro. 17 Eyta waquir

Betania pueblo camay bijacro.

Jesus maldice a la higuera sin fruto
(Mr 11.12-14, 20-26)

18 Cuanmi cut chicrias Jesus sicor Jerusalén
pueblo bijacro. Bijacan ibt awat cudcayat yayi
rehjecro. 19 Etar cat ibit cajc awat higuera caruc
itchacro. Eyta istir ub chdjactara, ques acor wahi-
tay bijacro. Ques acor cur itit, ub batro. Cahy
imaro. Eyta rehquit Jesusat wajacro:

—Siru, caruc ey bucoy ub chac ayti jawi, wa-
jacro.

Eyta wacayat caruc ey cab rehti yarjacro.
20 Yaryat Jesus ima chiwat itchacro. Eyta istir
ub yehwjacro. Ub yehwir Jesus quin wajacro:

—¢Uniqui? ¢caruc ey cab rehti icrat yaryi? wa-
jacro.

21 Eyta wacayat, Jesusat wajacro:

—Ajatba quin wacaro. Baatan ur istan cut “Sirat
uchta yajcata,” sthwa rabar Sir quin conyat, Sirat
behmarat conquey yajcataro. “Sirat ydjcajar Oraro,”
sihwati cuaquir Sirat behmarat conquey yajcataro.
Ajat higuera caruc yar ayir eyta, baat cat eyta
yajcataro. Acsar cat rirar uch ojcor “Siru, rirar ey
yacur icar tewi,” wacayat, eyta téyqueyra. 22 Ura
istdn Sirat wicata eyta sihwa rabar Sir quin icur
racar conyat, Sirat bar wicayqueyra, wajacro.

La autoridad de Jesus
(Mr11.27-33; L¢ 20.1-8)

23 Ibt awat eyta tewir acsar Jerusalén pueblo
cuitar béjecro. Cur car Sir usar uw quin chi-
hta siway yehnjacro. Eyta siwyat icar sacerdote
carinat cat, judio werjayinat cat Jesus quin behquir
tayojocro:

—c¢Bahat yajquey rehra chihta cuitar yajqui?
¢Bah quin rehrat eyta yajc ayi? wajacro.

24 Eyta wacayat, Jesusat wajacro:

—Ajat cat ba quin cat tdyonro. Tayoyat ajat ba
quin icur tayoctara ey ehcuwi. Baat as quin ey
ehcwayat, ajat rahra cat ba quin behmarat tayoc
ey ehcunro. 25 As quin récaji uch ehcuwi. ¢juanat bi

chihtd cuitar uw rih sar siwyi? ¢Sir chihta cuitari,
uw chihtd cuitari rih sar siwyi? wajacro.

Eyta wacayat, sacerdote cdrinat cat, judio wer-
jayinat cat imar owar rahra rahra tewjacro.

—Isat “Sir chihta cuitar yajacro,” wacyeyra, Je-
susat is quino wacata oraro: “Eytatara, ¢ey chihta
bitara reht catica?” wacata Oraro, Jesusat. 26 Eyta
cuar isat “Uw chihta cuitara rih sar siwjacro,”
Wacyeyra, ¢uw ricd is acu tec yinajaqui? Uwat
sthwatan: “Juanan Sir chihtd ehcuquib rehquit,
uw rih sar siwjacro,” sthwaro, uwat. Eyta sihwac
etar isat uw chihtd cut siwjac wacyeyra, ¢is acu tec
yinajaqui? wajacro.

27 Etar Jesus quin wajacro:

—Isat istitiro, wajacro.

Eyta wacayat, Jesusat wajacro:

—Ajat tdyoyan baat as quin ehcuti etar, ajat cat
ba quin ehcutiro. Ajat bi chihta cuitar yajquictara
ehcutiro, wajacro.

Elejemplo de los dos hijos

28 Eyta waquir bucoy cat wajacro:

—Baat uch sihwawi. Ser ubistiyay sasa cuisa
bucayro. Sah istiy quin wajacro: “Bahat ah ricara
as chi cut rudy biwi,” wajacro. 29 Eyta wacayat sah
eyat wajacro: “Asra bitiro,” wajacro. Eyta waquic
cuar, awan chiht istiy sehwar bijacro. 30 Sah ey
quin tewir eyta istiy quino cat im eyta tewjacro.
Ey quino cat “chi cut rudy biwi,” wajacro. Eyta
wacayat sah eyat wajacro: “Ihyu, bar bétaro,”
wajacro. Eyta waquic cuar bitiro.

Jesusat eyta ehcujacro. Eyta ehcur car wajacro:

31—Eyta cudcayat baat itit, { wacja biyatan ima tet
chihta yajcyi? wajacro.

Etat sacerdote carinat, judio werjayinat wajacro:

—Cahmor ayjac éyatan tet chihta yajacro, wa-
jacro.

Etat Jesusat quin wajacro:

—Ajat ba quino uni wacaro. Gobierno tayar
chiquin cat, wiwin isarin cat, Sir cara rehquey
cuitar cuwdtaro. Ba cuti cuat eyin cuwadtaro.
32Juanat bitara itatatara siwjac tacat, baatrd ey chi-
htd rahctiro. Cuatan éyinatra rahjacro. Gobierno
tayar chiquinat cat, wiwin isdrinat cat rahcuir eyin
ura ay chajacro. Ur ay bar yajquic tehmojocro.
Eyinat tehmojoc baat itchac cuar, behmar ura
tehmotiro. Juan chihtd rahctiro. Baat ur ay bar
sinican etitiro. Eyta chihtara, ba cuti cudcayat, eyin
cuwataro, wajacro. Jesusat sacerdote carin quin,
judio werjayin quin eyta wajacro.

Elejemplo de los trabajadores malvados
(Mr12.1-12; L¢c 20.9-19)

33 Eyta waquir bucoy cat wajacro:

—Ajat tewic rahcwi. Sir chihtd siwin acu ajat
uwat bitara utara yajquic cut ehcunro. Riy istiy
serat ima cajc cut ub yaquic chistar rijacro. Riquir
ey ruhracat ac quer yajacro. Eyta yajquir ub ey
sawin acu, rihar ey uquin acu ac cumac bin tan
0s0 iscan cuihjacro. Iscan cuihir cat cuacracat rira
Orojocro. Rir ey cuitar cuar chistar ub bes yajti acu
uron acu Orojocro. Etar bahndc yajc tihrir, chistar
cat cajc cat cahujin at icar bahjacro, ruon acu.
“Uba ey tihryatisat wahwunro,” waquir bahjacro.
Eyta waquir, cajc istiy itay bijacro. 34 Itchareht,

yajcajareht chistar ub tihric cab cujacro. Ub tihric
cab cucayat, ima cacmin ub riquir bahjac cajc
cut ayjacro. Chistar ub imay acat ey ucay ayjacro.
35 Cacmin ayat eyin behjecro. Eyin behcayat ruén
chac bahjac éyinat cacmin ruhwujacro. Cacm is-
tiyrd bujacro. Istiyra yaujacro. Istiyra ac cut
saujacro. 36 Eyta cudcayat cacmin chiwan cuit
ayjacro. Imdy acat ey ucay ayjacro. Eyta ayir
behjecro. Behcayat eyin cat ruhwujacro. 37 Ubar
ojcor im wacjéy ayin séhwajacro. “Uw éyinat as
waqulij etar ajcd ji béyayqueyra,” sehwar ayjacro.
38 Ayat bijacro. Erar cucayat uw éyinat cajc cayib
wacja eyitchacro. Istir éyinat rahra rahra wajacro:
“Cayib wacja bar racaro. Uy yaryat cayib cajc eyra
bi acui cha bahjatro. Eyta chihtara ey yauwataro.
Eyta yauyat, cajc eyrun isay chaquinro,” wajacro.
39 Eyta waquitrun, wacj ey chistara ques bin ew
uquir téjecro. Uquir técayat yaujacro, wajacro,
Jesusat.

40 Eyta waquir uw quin tayojocro:

—Baat sihwat, ¢cajc cayib wiquir, uw eyin ac
bitara yajcataqui? wajacro.

41 Eyta tdyoyat, éyinat wajacro:

—Cajc cayibat uw eyin séhwati tiwayqueyra.
Bahnac sadcayqueyra. Eyta tiwir cat, cajc eyra
cahujin at icar wicayqueyra. Chistar ub es yajti bin
at icar wicayqueyra. Cayib acat wicata bin at icar
Wicayqueyra, wajacro.

42 Etar Jesusat wajacro:

—¢Sir carit cuitar tewic uch istitiica? Sir carit
cuitar wacaro:

Ac ubach tuwquinat ac cumac bi ubisti ay bar

sihwar, te sijacro. Eyta te sijac tacat, ac ey

sicor yehw roquir acoso tebir chajacro. Sir

imat eyta yajacro. Isat eyta ititan, ayan cuit

yajacro.
Sir carit cuitar eyta wacaro. 43 Etarwan ajat
ba quin wacaro. Sirat ima gobierno ba at icar
bin siwayqueyra. Eyta siwir uw istiy at icar
Wicayqueyra. Sir chihtd cuitar ura ay yajcata bin
quin wicayqueyra, wajacro. 44 Ac ey arcutar biyan
yau yaryatan, eyan bahnac quehu téyqueyra. Cu-
atan ac eya biyan arcutar tijcayat, bahnac sec
téyqueyra, wajacro, Jesusat.

45 Jesusat eyta tewyat, sacerdote carinat cat,
fariséoinat cat rahjacro. Rahcuir ititan, imar ojcor
tewro. 46 Imar ojcor tewic istir Jesus questar be
cun rehjecro. Eyta cuar uwa rica to bin ayot Jesus
catotiro. Uwat Jesusan Sir chihtd ehcuquib sehwar
etar eyin ayot catotiro.

22

Elejemplo de la fiesta de bodas

1 Etar Jesusat bucoy uwat bitara utara yajquey
ehcuro. Eyta ehcur cuitar Sir chihta siwro. Siwin
acu wajacro:

2—Sir cara rehquey Uchtaan wanro. Cara reyat
ima wacjat wiya yehwic cuitar fiesta yajquin
Orojocro. 3 Eyta oror cuitar uw chiin acu ima
cacmin ayjacro. Récaji secuan acu cdjaquin quin
secuan chiin acu cacmin dyjacro. Chic cuar rotiro.
4 Roti etar cacmin cahujin bucoy dyjacro. Cacmin
quin wajacro: “Uw récaji fiesta cuitar roquin acu
cdjaquin chiay béowi. Ajatbahndc 6rojoquey ehcway
béowi. Vaca cat, toro cat, obas sibara wijaquey

cat yaujac ehcuwi. Bahnac bar orojoc ehcuwi.
Eyin roquin ac ey ehcuwi,” wajacro. > Eyta wa-
cayat cacminat ehcway béjecro. Eyinat ehcwayat,
uwat chihta rahcti ruhwujacro. Rahcti cuar ac-
sar béjecro. Istiya ima chi cut bijacro. Istiya
pueblo istiy oya ray bijacro. 6 Cuat cahujinat cara
rey cacmin caquir tajacro. Cahujinat cacmin tiw
téjecro. 7 Cacmin eyta ruhwuyat, cara rey turjacro.
Eyta turir, ima soldddoin dyjacro. Ayat soldadoinat
biyinat cacmin tiwjactara, eyin cat rahra tiw téjecro.
Biyinat ruhwujdctara eyin pueblo cat, ubach cat
bahndc wahnda téjecro. 8 Etar ima cacmin quin
wajacro: “As wacja wiya yehwic fiesta bahnac
Orojocro. Eyta cuar uwa roquin chijaquin ura ay ba-
tro. Ur ay bar rehquit, usar rauwajar binro. 9 Eyta
chihtara ba carretera awat uw wahitay béowi. Er-
ara beyar uwa chiwi. Cuisa bita bin istictara, as
wacji wiya yehwic fiesta cuit roquin ac chiwi,”
wajacro. 10 Eyta wacayat, cacmin ibta awat uw
wahitay béjecro. Uwa bita bin istictara, eta bin
chijacro. Chijaqueyin ur ay bin cat, ur ay bar bin cat
Sécuajacro. Eyta secuar fiesta yajquin ubach tan sar
rican to sécuajacro.

11 Eyta sécuayat, cara reyat cat uw wahitay usar
radjacro. Rauwir ititan, ser istiya eyan oya fiesta
cuitar owata bin éwtiro. 12 Eyta istir ser ey quin
wajacro: “Chahru, ¢bitara reht fiesta cuitar owata
bin oya owtiqui?” wajacro. Eyta tayoyat ser eya
ajc chin chajacro. 13 Etar cara reyat ima cacmin
quin wajacro: “Ser eya questawi. Quescara cat,
atcara cat cay questawi. Cay questar car watar
uc tewi. Tinjac baqui chira cuitar uc tewi,”

wajacro. “Erar técayat, ey bar Oyqueyra. Erar
yara abay rehquit ruhra cat cuechwayqueyra,” -
wajacro, Jesusat-. 14 Sirat uwan to bin ima chihta
rahcuayta acu chicaro. Eyta cuar Sir imat birdy bar
bin ima chiwa yinayta acu cdcaro. Eyta cudcayat
uc tejec éyinan abdy Oyqueyra. Yaran abay rehquit
ruhra cat cuechwdayqueyra, wajacro, Jesusat.

Elasunto de los impuestos
(Mr 12.13-17; Lc 20.20-26)

15 Eyta wacayat, fariséoin quir béjecro. Fariséoin
quir beyar, Jesus riojocro. Imat waquic ques
ruhwin acu owdr cuat riojocro. 16 Rior car
fariséoinat imdr chiwa Jesus quin tayoy dyjacro.
Herddesin chiwa cat ayjacro.  Jesusat bitara
wacatatara istin acu tayoy dayjacro. Jesus imat
waquey cuitar cayar yajquin sihwar tayoy ayjacro.
Eyta ayat, éyinat Jesus quin wajacro:

—Siwquibu, isat bah ititan, bahat uw cayar
yajtiro. Bahat Sir chihta tehmoti ehcuro. Uw
cahm ayu batro. Bahat séhwatan, uw cara cat,
chiwa cat owdraro. 17 Eyta cudcayat is quin ehcuwi.
Behmat séhwatan, romano carareyatis quin tayar
chicayat, ¢isat tUnataica, tUnajarica? ¢Sir chihta cu-
tar tunin ajc waaqui? Cara César gobiérnoat ray
chicayat, ¢ tUnataica? wajacro.

18 Eyta wacayat, Jesusat eyin ura itchacro. Jesus
imat waquic ques rion acu tayoc itchacro. Eyta
istir eyin quin wajacro:

—¢Bitara reht ba urad bucady wayi? ¢Bitara reht
ajat bitara wacdtatara istd racarica? -wajacro-. 19As
acat ray tewi, ajat wahitin acu. Bi ray cutar ey
tayar tunictara as acat tewi, wajacro.

Etar wacayat €yinat raya ey acat uquir tewjacro.
20 Etat Jesusat eyin quin tdyojocro:

—Baat ititan, ¢raya cuitar rehr ajc cuihsuyi?
¢Rehr aquir chacyi? wajacro.

21 Eyta tdyoyat éyinat wajacro:

—Romano rey aquir chéjacro, wajacro. Ey ajc
cuihsujacro, wajacro.

Etar eyin quin wajacro:

—Eyta chihtara romano gobierno cara acu
tunata ey ima ajc cuihsujaquin ray cut tunwi.
Etar cat Sir acu yajcata bin ey cat yajwi, wajacro.

22 Eyta rahcuir, ojc siquir ub yehwjacro. Etar
Jesus bin béjecro.

La pregunta sobre la resurreccion
(Mr 12.18-27; Lc 20.27-40)

23 Im ey ricara cuitar saducéoin Jesus quin
béhjecro. Saducéoinat sihwat, uw sdcajaquin Sicotra
estajl yinajar sthwaro. Saduceo éyinat Jesus quin
tayon acu wajacro:

24 —Siwquibu, Moisesat chihta is quin ehcun
cuihsu bahjacro. Uchta wac bahjacro: “Uwa
sasd bar cuar chinata Oraro. Chein wiya bahta
Oraro. Eyta bahyeyra ima rabat yarjaquey wiya
jor yehwata” wac bahjacro. Yehwir yarjaquey
acu sasa cohnataro. Rab yarjaquey acu cohnataro.
Yarjaquey wiya ojc cut sasa cohnataro. Isat eyta
yajquin acu Moisesat cuihsu bahjacro, -wajacro-

25 Eyta cudcayat is uw tac icar rdbinan cucui
ojcor tayonro. Rab eyin rab cahmor bijat wiya
yehwjacro. Yehwir sah bar cuar yarjacro. Eyta
Cudcayat, yarjaquey rabat chein wiya bdahjaquey

yehwjacro. Yehwir ey cat, sah bar cuar yar-
jacro. 26 Ey yar yiror, rab bawoyat chein wiya
yehwjacro. Yehwir, ey cat sah bar cuar yarjacro.
Eytaan rab cucwoy tas bahnaquinat yehwir, sah
bér cuar sdcajacro. 27 Rabin bahnaquin sah istiti
sacay cutar chajareht, chein wiya cat ubar ojcor
yarjacro. 28 Eyta cudcayat, sdcajaquin sicor estaji
yinatair waquit, ¢sdcajaquin wiya ey sicor cat bi
rabay jacataca? -tdyojocro, Jesus quin-. Ey wiw eyan
rabin cucui binat yehwjacro, wajacro, Jesus quin.

29 Eyta wacayat Jesusat wajacro:

—Baat urd bar tewro. Baat Sir carit cut
bitara wactara istiti rehquit ura bar tewro. Baat
Sir camur chi sihwati rehquit ura bar tewro.
30 S4cajaquin sicor estaji yinyat, éyinat wiya
yehwa bdareyra. Chauninat cat ra cuaca bareyra.
Etara éyinan Sir cuacur cacmin itir eyta itataro.
31 Cuatdn sdcajaquin sicor estaji yindtaro. Sir imat
ba quin eyta ehcu bahjacro. Baat istiti cuar, Sirat
wajaquey uchta cuihsu bahjacro. 32 Abrahamin,
Isaaquin, Jacobin sacajac cuar Sirat wajacro:
“Asan Abrahamin acu, Isaaquin acu, Jacobin
acu Sitro,” wajacro. Sira chein acui Sir batro.
Estaji bin acu Sitro.

33 Eyta wacayat uw ricd to binat rahjacro. Chi-
htd ey rahcuir, ub yehwijacro.

Jesusat eyta tewyat acat saducéoin ajc sacajacro.

Elmandamiento mds importante
(Mr 12.28-34)
34 Saducéoin Jesus acat ajc sdcajac chihtd uwat
tewyat, fariséoinat rahjacro. Eyta rahcuir owar

sécuajacro. 35 Secuar eyin owdr bin bachan chihtan
siwquinat Jesus urd wahitin acu tayojocro:

36 —Siwquibu, Moisés chiht istiy, chiht istiy
bahjac sicar ¢biyan ayan cuitca? wajacro.

37 Eyta tayoyat wajacro:

—Uchan ayan cuitro: “Bahat Siran sehndc
chawi. Bah ura istan cuitar, ajc istan cuitar, bowa
cuitar sehndc chawi.” 38 Chihtd eyan récaji biro.
Ayan cuit biro. 39 Ey yahncut bi cat eyan wanro.
“Behmad urd cut behman sehnac eyta cahujin cat
eyta sehndc chawi.” 40 Chihtd eyan caba yajcayat,
Moisesat chihta bita cuihsu bahjactara, bahnac
caba yajcaro. Sir chihta ehcuquinat chihta bita
ehcu bahjactara bahndac caba yajcaro.

¢De quién es hijo el Cristo?
(Mr 12.35-37; Lc 20.41-44)

41 Eyta waquir, fariséoin owar sécuajaquin quin
Jesusat tayojocro:

42 —;ssirat Cristo ayquey tamo baat icur
sthwaqui? Baat sihwatan, srehra wihnacd?
wajacro.

Etat fariséoin owar sécuajaqueyinat wajacro:

—Cristoan David wihnaro, wajacro.

43 Etat wajacro:

—Eyta cudcayat, ¢Bitara etar Davidat Sir Ajcan
Camuran Eya chihtd cuitar ey ojcor “cara” waqui?
Davidat uchta cuihsu bahjacro
44 Sirat ajmar cara quino wajacro: “Asi jor ba-

han cara chaquic acor ituwi,” wajacro, Sirat.
“Ajat bah quehsi bin bahnaquin burbar ya-
jquic acor ituwi,” wajacro, Sirat ajmar cara
quin.

45 Davidat “ajmdr cara” waquic cuitar Cristo ima
cara ehcuro. Eyta ehcujac cuar baat Cristoan

“David wihna” wacaro. L
46 Eyta wacayat eyin bahnaquin ajc sacajacro.

Etar yahncutra istiyati ey ura istin acu tayotiro.

23

Jesus acusa a los fariseos y a los maestros de la
ley

(Mr 12.38-40; Lc 11.37-54; 20.45-47)

1 Etar Jesusat ricd sécuajaquin quino cat, ima
chiwa quino cat wajacro:

2—Bachan chihtan siwquinat cat, fariséoinat cat
bachan chihtdn uw quin siwin ac waquir chdjacro.
3 Eyta chihtara éyinat siwquey rahcwi. Eyta cuar
éyinat yajquir éytara yajti jawi. 4 Eyinat uw quin
bachan abay bi yajc ayro. Uwan ey bachat
cuacaro. Uw owat cuaquir eyta, eyin bachat cat
eyta cuacaro. Eyinat uw quin bach yajc ayic cuar,
imdratra queni ydjtiro. 5 Eyinat icur bi yajcayat,
uwat imar tamo ay sihwayta acu eyta yajcaro.
Uwat imar tamo sihwayta acu Sir chihta ahntarir
cuitar cuihsur ub cara acat questaro. Cuic awat
cat questaro. Eyin oya ques ubar cuitar sohma-
som owWro, uwat ey wahitayta acu. 6 Secuac usar

bancoan ehchi cuitar chihra racatro. Fiesta cuitar
cat bancoan ehchian cuit bi cuitar chihra racatro.
7Rasa cuitar uwat imar quin ay tena aya racatro.

Imar quino “siwquibu,” waca aya racatro.

8 ’Eyta cuar baatrd uw quin behmdr ojcor
“siwquib” awu ayti jawi. Ba acu siwquib istanro.
Ba bahndquinan rahra rahra rabinro. Ba acu Siran
Tetan istanacro. Eya cuacur itro. Eyta cuacayat

baat cajc uch cut itquin ojcor “tetd” awuti jawi.
10 Ba acu cara istanro. Ba cara Cristo asan eyro.
Eyta cudcayat, behmadr ojcor “cara” awu ayti jawi.
11 Biyat cahujin cuitar icuran biyan yajcayatan,
eyan cdraro. 12 Biyinat imdar ojcor “asan caran
toro,” sihwayat, eyta sihwaqueyin Sirat cuayan
wan chacayqueyra. Eyta cuar biyinat imar ojcor
“asan chiwaro,” sihwayat, Sirat eyta sihwaqueyin
carinan cuit chacayqueyra, wajacro.

13’iBachan chihtdn siwquinu! jFariséoinu! Ba conu
cuac sacayqueyra. Ba urd bucayro. Baatan uw quin
Sir cara rehquey icar rau aytiro. Behmar Sir cara
rehquey icar rautiro. Etar cat biyinatan Sir cara
rehquey icar rauwin yajcayat, baat eyin quin rau
aytiro.

14’]Bachar1 chihtan Siuninu' iFariséoinu! Ba conu
cuac sacayqueyra. Ba urd bucayro. Baat sacajaqum
wiya bahjaquey cayar yajcaro. Baat usar bin eyin
ohnor icur bi siuro. Eyta siwic cuar, uwat ba ur
ay sihwayta acu Sir ojcor conyat in cona bahntiro.
Eyta rehquit Sirat ba cuit cuécwataro, wajacro.

15 ’iBachan chihtdn siwquinu! iFariséoinu! Ba
conu cuac sdcayqueyra. Ba ura bucayro. Baatan
cuis istanac binat ba chihta cécayta acu siwot
bécaro. Bisaran, bisaran, cajc cutar, yacur cuitar
siwot bécaro. Eyta bécayat uwat ba chihta cacaro.
Uwat ba chihtd cajac rehquitrun, cab oc icar
Cudcayqueyra. Ba cab oc icar cudcata eyta eyin cat
eyta cuit cuac sacayqueyra.

16°Ba conu cuac sdcayqueyra. Baatan chihtd sinti
cuar uw quin siwro. Baan ub bar binan wanro.
Baan ub bar binat istiy ator béyaran wanro. Baat

tan sihwatan uchtaro: Uwat sucuar tewti istin ac
uchta wacaro: “Sir Usara oro chdjaquey cahmar

uni wacaro.” Eyta waquic cuara sucuar tewyat
Sir tdyatro. Cuatén istiyat waquit: “Sir ubach
cahmar uni wacaro.” Baat séhwatan, eyta waquic
cuara sucuar tewyat bitarach batro. Ba tanra eyta
sihwaro. 17 Baat eyta sihwac cuar ura bar sihwaro.
Istiti rehquit eyta sihwaro. Baat sihwat, ¢biyan
ayan cuitqui? ¢Sir Ubachtara, Orotara, biyan ayan
cuitqui? Oroa Sir usi chdcayat, ay rehcaro. Sir
ima Oroan wan rehcaro. Cuat Sir usi chatieyra,
ayan etach batro. Etarwan Sir usian Oroi ayan

cuitro. 18 Baat tan sihwatan Uchtaro: Uwat su-
cuar tewti istin ac uchta wacaro: “Sir usar yera

acara icar chajac ruwa cahmar uni wacaro,” wa-
cata sihwaro. Eyta waquic cuara sucuar tewyat
Sir tayatro. Cuatan istiyat waquit, “Sir usar yera
acar cahmar uni wacaro.” Baat séhwatan, eyta
waquic cuara sucuar tewyat bitarach batro. Ba
tanra eyta sihwaro. 19 Baat eyta sihwac cuar, ura
bar sihwaro. Istiti rehquit eyta sihwaro. Baat
sihwat, ¢biyan ayan cuitqui? ¢Acartara, ruwa ey
arcutar chajaqueytara, biyan ayan cuitqui? Ruwa
acar arcutar chacayat, ay rehcaro. Ayan Sir ima
ruwan wan rehcaro. Cuat acar arcutar chatieyra,
ayan etach batro. Etarwan yera acar eyan ruwa
ayan cuitro. 20 Etarwan uwat “Sir usar yera dcara
cahmar uni wacaro,” wacayat, yera acar im istir
Ojcori watiro. Yera acar ji, ruwa ji ojcor wacaro.
21 Eyta cat uwat “Sir ubach cahmar uni wacaro,”
wacayat, Sir ubach im istir djcori watiro. Sir ubach
ji, Sir ima ji ojcor wacaro. Ubach ji, ubach cayib
ji ojcor wacaro. 22 Eyta cat uwat “Cuacur aba

cahmar uni wacaro,” wacayat, cuacur abd im istir
Ojcori watiro. Cuacur aba ojcor ji, Sir banco ojcor ji,
Sir ima ey cutar itic ojcor ji tewro.

23 ’iBachan chihtan siwquinu! jFariséoinu! Ba
conu cuac sacayqueyra. Ba urd bucayro. Baat
ir icar aquibo chaquic cat sawur ucasi bi sicara
Ubisti, ucasi bi sicara ubisti Sir quin wicaro. Ey-
taan caba wic cuar bachan chihtan ayan cuit eyan
waca técaro. Baat uw cayar yajcaro. Uw cuitar
cat yajtiro. Ba urd bucayro. Baat Sir quin eyta
wicata binro. Eyta cuar chihtd ayan cuit bi cat
Wwacati yajcata binro. Uw cat cayar yajti itata binro.
Uw cuitar yajcata binro. Ur istdn chacata binro.
24 Baan ub bdr binat ibit ehctiiquinan wanro. Baat
chihtd conu bi yarsa yajcaro. Eyta cuar, chihta
ayan cuit eyra yajtiro. Baan uchan wanro. Uwat
rihar icar cuiyach tijcayat ucaro. Eyta uc cuar,
caballora uti cuar yaya sicaro.

25’iBachan chihtdn siwquinu! jFariséoinu! Ba conu
cuac sacayqueyra. Ba ura bucayro. Baat baycur
cat, toca cat cuitchiney rest ey sucro. Cuitchiney
ay sucuic cuar, Usotra suctiro. Uwat ba tamo ay
sihwayta acu baat atum rest ey sucro. Eyta cuar
baat uw cayar yajcaro. Bes yajcaro. 26 Fariséoinu,
baub bar binan wanro. Baycuran tocan usor récaji
sucuata eyta ba cat récaji eyta ur ay eyta chawi.
Eyta chacayat uw ub cahmor cat ay chacayqueyra.

27’1Bachan chihtan siwquinu! Faris€éoinu! Ba conu
cuac sadcayqueyra. Ba urd bucayro. Baan chein
ruhjac dwata cuasayan ehchi orojoqueyan wanro.
Chein awat eyta Oroyat, ub cut ititan, Oriquenro. Eyta

cuar tan satra chein cararan toro. Chein resta cat
toro. 28 Ba cat éytaan wanro. Ub cut ba ititan, ay

binan wan itro. Eyta cuar ba tan satra, ura ay
batro. Chihta bucayro.

29 ’iBachan chihtdn siwquinu! jFariséoinu! Ba
conu cuac sacayqueyra. Ba urad bucayro. Baatan
chein awat oOroro. Cahmor Sir chihtd ehcuquin
chein awat Ororo. Uchicrias ura ay bin sdcajaqueyin
chein awat driquen roro. 30 Eyta oro rabar wacaro:
“Isan cahmor cohtin itic acat itchaquir waquit, co-
htinat ur ay bar yajac eyta isat éytara yajcajar binro.
Isat Sir chihta ehcuquin yauwajar binro.” wac-
aro. 31 Cohtinat Sir chihtd ehcuquin yaujac wa-
cayat,baatdn behmar cahmicar tewro. Behmaran
Sir chihta ehcuquin yauquin bomcatro, wacaro.
32 Etarwan ba cohtindt récaji yajcdy yinjaquey
baatan im eyta yajc bahnwi.

33 ’Ricmind, ba cumord sasan wanro. Baan
cab oc icar beti ac bitdch sera wadjatro. Cab
oc icar bétaro. 34 Eyta chihtara ajat ba quin Sir
chihtd ehcuquin &yinro. Uran bowan to bin cat,
siwquin cat ayinro. Eyta cuar, ajat eyta ayatan,
baatan as chihtad ehcuquin cat, urdn bowan to bin
cat, siwquin cat tiwayqueyra. Cahujinra caruc
ojcor quejcayqueyra. Cahujinra ba secuac usar
bucayqueyra. Cahujinra pueblo istiy cut, pueblo
istiy cut ruhwun acu quehw beyayqueyra. 35 Eyta
yauyat, eyta ruhwuyat baat tayar ji rehcayqueyra.
Ur ay bin cahmor tiwjaquin tayar cat ba acam
rehcadyqueyra. Abel ay bar yajti cuar yaujacro.
Abel yauwi cuitar cuar ur ay bin istiy cat, istiy cat
Zacarias ocso tas eyta tiwjacro. Zacarias Berequias
wacjird. Zacarias Sir usi cudcayat yaujacro. Ruwa
wahnic acar ecsar cudcayat Sir ubach querat cac



San Mateo 23:36 cxXvVi San Mateo 24:1

cahmar cuacayat uwat Zacarias yaujacro. Ur ay
eyin bahnaquin tiwjaqueyin tayara ba acam re-
hcdyqueyra. 36 Ajat ba quin wacaro. Ur ay eyin
tiwjac tayar ah cutar itquin acam rehcayqueyra,
wajacro.

Jesusat bachan chihtan siwquin quin, fariséoin
quin eyta wajacro.

Jesus llora sobre Jerusalén
(Lc 13.34-35)

37 Eyta waquir car wajacro:

—TJerusaléninu, Jerusaléninu, asan ba racar cue
rehcaro. Baat Sir chihta ehcuquin cat bucoy bu-
coy istiy cat, istiy cat tiwro. Chihta ehcuquin Sirat
ba quin ayat, baat eyin ac cut tiwro, -wajacro-.
Jerusaléninu, ajat baan racatro. Sisbur ahna abinat
ima sasa ectar cahmor secuar eyta, ajat cat ba eyta
secua racar rehjecro. Ajat bucoy bucoy ba eyta
secua racar rehjecro. Eyta cuar baat as chihta
catiro. Etar asan ba racar cue rehcaro. 38 Eyta
Cudcayat Sirat ba uwra ajca bar eti ten yajcaro.
39 Ajat ba quin wacaro. Ahra yahncut baat as
bucoy ista bareyra. Sir chihtd racar rehc ocso tas,
baatan asa istd bareyra, wajacro, Jesusat judioin
quino.

24

Jesus dice que el templo serd destruido
(Mr 13.1-2; L¢ 21.5-6)

1 Jesusat judioin quin eyta waquir, Sir usi bin
watar waajacro. Waar cat beya rabar Jesus quin
ima chiwat wajacro:

—Sir ubach Oriquenro. Wahituwi, wajacro.

2Eyta wacayat Jesusat wajacro:

—Sir ubach eyta tuwjac ojcor uch sihwawi. Ajat
ba quin uni wacaro. Ac ubach tuwjaquey bahnac
quihu sacayqueyra. Acan arar tas tas chajaquey
Ubistii chati quihwayqueyra, wajacro.

Seriales antes del fin
(Mr 13.3-23; Lc 21.7-24; 17.22-24)

3 Eyta waquir cuitar Olivo terd cuitar cujacro.
Erar cur chiwat Jests ima quin tayojocro. Cahuji-
nat rahcti cuar tayojocro:

—Is quin récaji ehcuwi. ¢Bahat tewquey bitat cab
cuwataqui? Bahat tewjac ojcor bar cab cuquey isat
istin acu uw acam bitara rehcatatara, is quin ey
ehcuwi. Isat récaji istin acu ehcuwi. ¢Ba wiquin
cahmor, cabar tinin cab cucayat, uw acam bitara
rehcataca? wajacro, ima chiwat Jesus quin.

4 Eyta tayoyat, Jesusat wajacro:

—Yaji jawi. Ajat tewquey cab racayat suwat
ba cayar ydjcajaqui? 5 Uwat imdr ojcoran “Asan
Cristoro,” wacdayqueyra. Uwan to binat eyta wacay
yindyqueyra. Eyinat “Sirat as ayjac,” waquic cuara,
imar chihta siwayqueyra. Eyta waquir cuitar uw
ricd to bin cayar yajcayqueyra. 6 Cajcan birar urar
tec quejn chihtd tewic rahcuayqueyra. Usar cat
tec quejn chihtd rahcudyqueyra. Eyta rahcui cuar
rooti jawi. Eyra im eyta rehcata waquir chdjacro.
Eyta tec quejquic cuar ruwdr ojcor rehcata eyi
batro. 7 Cajc istiy uwan istiy uw owar, istiy uw
owar tec quéjqueyra. Gobiérnoan rahra rahra tec
quéjqueyra. Cajc istiy, cajc istiy cuitar yayan uti siti
rehcayqueyra. Thyara cat birar, urar yiwlyqueyra.

8 Eyta rehcayat anto récaram rehcata bin éytaro. Ey
yahncutwan cuit rehcayqueyra.

9 ’Uwat ba as chiwa chajac ques
quehswayqueyra. Eyta quehsur ba cahujin at icar
wicayqueyra. Ruhwun acu yauwin acu wicayqueyra.
10 Eyta ruhwuyat ayot cahujinat as chihtd waca
téyqueyra. Eyta waca técayat, serat ima iwoquin
quehsi wadyqueyra. Quehsi waar car, quehsi
bin at icar chdcayqueyra. 11 Uw ricdn to binat Sir
chihtai bar ey ehcun yindyqueyra. Eyta yinir, uwan
to bin cayar yajcayqueyra. 12 Etat owdr ur ay baran
acsar, acsar yajcayqueyra. Eyta cudcayat uwan

rahra rahra sehndc itchacan wacar sehnac bar
rehcdyqueyra. 13 Etat owdr biyinatan Sir chihtd

Wacati tan Ucayatan, Sirat éyinan Siwayqueyra.
14 Etat owar Sir cara rehquey chihtd cajcan
bitatara bahndc cuitar ehcwayqueyra. Uw istiy
quin, istly quin, istiy quin, bahnaquin quin
ehcwayqueyra. Eyta ehcu tihryat, ruwar ojcotrun
cabara tindyqueyra.

15 Etat owar baatan uchta istdyqueyra. Istiyat
Sir usi abdy ruhwayqueyra. Sir ima istir querat
icar bachuti rauwayqueyra. Uwan rauwajar bin icar
rauwayqueyra. Uchicrias cuat Sir chihtad ehcuquib
Danielat eyta rauwayta ojcor récaji cuihsu bah-
jacro. Biyatan carit uch tacdyatan ey chihta yaji
rahcwi. 16 Sir usi rauwajar bin icar rauyat ruhcuay
biwi. Raujac chihtd rahcuir, Judea cajc cut itquinra
cubar icar ruhcuay quinwi. 17 Biyinan ubach ar-
cutar rehcdyatan, éyinan usar tan oso oya ucay
rauti quinwi. 18 Biyinan chi cut rehcdyatan, éyinan
siricaja ucay usi beti quinwi. 19 Wiwin istir bar

eyin cat cuechu cuac sacayqueyra. Sasd sut ojcor
bin abin cat cuechu cuac sdcayqueyra. 20 Sir ojcor
uchta conwi, -wajacro-. “Bara cut cat tan jaquin
ricara cat quinic cab cuan ayti jawi,” Sir ojcor
eyta conwi. 21 Sir usi ruhwayat owaran cuechu
cuac sacayqueyra. Récaji Sirat cuan ayjac cuar, aha
cat tas cudcayat eytay cudtiro. 22 Uwan eyta cuac
Sdcayatan, Sirat conu chihr ayayqueyra. Sirat et
aytieyra rehrati sera wadjatro. Eyta cuar Sir imay
cdjaquin sehnac rehquit, et ayayqueyra.

23’Uwatan ba quin “Cristo usatro,” wacdyatan,
Uwatan “Cristo Uratro,” wacdyatan, ey ria cati
jawi. 24 Etat ba cayar yajquin acu istiy cat,
istiy cat, quir bin yindyqueyra.  Yinir “Asan
Cristoro,” wacdyqueyra. Cahujinat “Asan Sir chi-
hta ehciquibro,” wacdyqueyra. Eyinat eyta waquic
cuar Cristo queney batro. Etar istiti bi icur bar
Sicara bitara utara yajcayqueyra. Sirat cajaqueyin cat
cayar yajcatair waquit cayar yajcayqueyra. 25 Baat
récaji ey istayta acu ba quin ehcuro. Eyta etar yaji
rahcwi.

26 'Uwat ba quin “Cristo urar ubach bar cui-
tatro,” wacayat, ria cati jawi. Erar wahitay beti
jawi. Ba quin “Wahituwi. Ubach tan sar ay istajar
quen ruhjacro,” wacayat, ria cati jawi. 27 As Uw
Siuquib sicor wicayat owar uchtaan wanro. Cuir
cuasoyat uwat itro. Rahr owar rahs raquic wihar
itquinat cat, rahs rauwic wihara itquinat cat ub
cuitar itro. Eytaan wan as wicayat, cajc bahnac
cuitar itquinat istdyqueyra.

28 ’Chein bisara jdcayat, erar bacasit
quiwayqueyra.

Como vendrd el Hijo del Hombre
(Mr 13.24-37; L¢ 21.25-33; 17.26-30, 34-36)

29 °Uw ruhwu cab bahni cuitar rahs waa
bareyra. SihyoOr cat waati rehcayqueyra. Cuacur

ub cat aba cuitar bin tijcdyqueyra. Cuacur aba
cuitar bahnéc yiwoyqueyra. 30 Etat cuacur aba
wahititan, as wiquic cab cujac chihta istayqueyra.
Uw bahndquinat istdyqueyra. = Eyta istir cona
sdcayqueyra. Etat asa Uw Siluquiban istadyqueyra.
Bowardm tan cutar raquic istayqueyra. Uran to
raquic istdyqueyra. Rahs churotan wan Sir churot
chi wan beo beo raquic istdyqueyra. 31 Etar ajat
cacmin cuacur bin ayinro. Ayir éyinat rubar cuhr
cutar uw Sir imay sécuayqueyra. Cajcan teyan
bitatara bahndac cutar bin sécuayqueyra.

32 Higuera caruc sucoc cab cuquic sihwawi.
Baatan higuera carucua cay sucoyat, rita cuquic
itro. Higuera caruc cuicara sucoyat, rita cuquic
itro. 33 Eytaan wan, ajat wacye bahnéac eyta re-
hcayat, cabara tinic cab cuquic istdyqueyra. Cabar
bar tinic istdyqueyra. 34 Ajat ba quin wacaro.
Ah cut itquin bahnaquin sdcati cuar, ajat wa-
cye eyta rehcayqueyra. 35 Cuacur aba cat, cajcan
teyan bahnac bahnayqueyra. Eyta cuar as chihtan
bahnac queni iuti im eyta chdacayqueyra. Bahna
bareyra, wajacro, Jesusat.

36°Asa Uw Siuquib cat bitat sicor wicatatara, istiy-
ati istitiro. Rahsa bita jat wicdatatara istiyati istitiro.
Sir cuacur cacmindt cat istitiro. As Sir ima wacjat

catistitiro. Tetimatrun itro. 37 Récaram Noé itic cab
rehquir eyta, asa Uw Siuquiban racayat cat, éytaan

wan rehcdyqueyra. 38 Récaram etat owaran riw
anto cajc bahndac cutar uhru tas cuinti cudcayat,

uwat istitiro. Uwat imar sdcajar sihwar ohbac
itchacro. Eyta ita rabar ira yajacro. Bacua yah-
jacro. Wiya cat yehwjacro. Cahbarin cat yehwin
ac ajc waajacro. Noein riwa arcutar beyin usar
rauwic ocso tas eyta yajacro. 39 Noein riwa arcu-
tar beyin ubach icar rauyat, istiyati imar cudcatai

bow béhtiro. Riw uhra tas cuinic ocso tas uwat
bow béhtiro. Riwat eyin sacan yehwic cab cuc ocso

tas bow béhtiro. Asa Uw Siuquib racayat cat, ima
éytaan wan bow behti wicdyqueyra. 40 Etat owdr
sera bucdy binat chi cut canar yajcaro. Canar
eyta yajcayat Ubistira ajmardy béyinro. Cuatan
istiyrd beti bahnro. 41! Wiwin bucdy binat anab
tajcro. Tajcyat, Ubistira ajmaray béyinro. Cuatan
istiyrd beti bahnro. 42 Asan bitat wicatatara baatan
istitiro. Eyta bira as wiquic cahmor sihwatira ititi
jawi. 43 Uch sthwawi. Ubach cayibat besin bitajat
wicatatara istir waquit, camti itata binro. Bésinat
bes yajti acu camti itata binro. 44 Eyta bira asa
Uw Siuquib bar wicata sihwa rabar ituwi. Eytair
béreyra ¢as racayat baat bow behti réhcajaqui?

Elsiervo fiel y el siervo infiel
(Lc12.41-48)

45 ’Biyan cacum ay bintara ajat ey ehcunro.
Cacum ay binat carat ayquey wacati bahndac yaj-
caro. Cacum eyta bin patronat bahnac obir ya-
jcayta acu cac bahcaro. Cac bahcayat cacum
eyat cacmin cahujin quin ira wicaro. Ira wiquic
cuitar cab cucayat, cacmin cahujin ac ira tahwuro.
46 Eyta cac bahr cutar patrén cajc istiy bijacro.
Itchareht sicor wijacro. Sicor wiquir ititan, cacum
eyat bi yajcata wac bahjactara ay yajcay raujactara



San Mateo 24:47 cxxii San Mateo 25:5

eywan ayro. Cacum ey ohbac itayqueyra. 47 Ajat
ba quin wacaro. Cacum eyra patronat cacmin
cara cuit yehn ayayqueyra. Icuran biyan bahnacan
cacum ey at icar wicaro. Obir yajcayta acu wicaro.
48 Cuatdn cacmd ay bdr binat uchta séhwaro.
“As cara in wicajar bijacro,” séhwaro. 49 Eyta
séhwayeyra cacmin ruhway yehnata Oraro. Imara
iran, bacuan bdachuti, atuc sinata 6raro. S50 Simat
yehwquin owar atuc sinata 6raro. Eyta ruhwuyat
icar, atuc sinyat icar, cara wicata Oraro. Patron
in wicajar séhwayat icar wicata Oraro. Bow behti
Cudcayat wicataro. 51 Wiquir ititan, cacim ay bar
yajcaro. Eyta yajquic ques abay bucayqueyra. Ura
bucay bin owar Cuecwayqueyra Eyta cuécwayat,
eyta bucayat abay Oyqueyra. Yaran abdy re-
hquit ruhra cuechwayqueyra, wajacro, Jesusatima
chiwa quino.

25

Elejemplo de las diez muchachas

1 Etar Jesusat acsar ima chiwa quin wajacro:

—Sir cara rehquey uchtaan wan chacayqueyra.
Cahbarin cuisa ucasi binan serat wiya yehwic
fiesta cuitar béjecro. Cahbarin éyinat imar oca
soya jaw béjecro. Wiya yehwin ey wiquic acor
itin acu béjecro. 2 Cahbarin cuisa esi éyinra ura
batro. Cuatan cahujin esi éyinra ura chiro. 3 Urd
bar éyinat ocan anin acu aceite yarsa bétiro. Oca
anin aceite bahnyat bucoy tehmar chaquin acu
bétiro. 4 Cudcayat urd ji éyinatra caba cuwata acat
béjecro. 5 Eyinan fiesta yajquin usi cucayat, wiya
yehwin eya in witiro. In witi rehcayat camyarat

cahbarin cuac bécaro. Eyta cuac bécajareht sarac
camjacro.

6 Eyta camjareht chey ubut chat cohwic ajc rah-
jacro. “Bar racaro. Bar racaro. Ey tihrday rowi,”
cohwic ajc rahjacro.

7’Eyta cohwic ajc rahcuir ajc béhjecro. Ajc be-
hquir car oca anay yinjacro. 8 Oca anay yinyat,
cahbarin cuisa esi ura bar éyinay aceite cutiro. Cuti
Cudcayat cahujin eyin quin chijacro. “Is oca bar
tin bicaro. Baayi ey sicara is quin wiwi,” wajacro.
9 Etat urd ji éyinat wajacro: “Batro, wicajatro. Ba
quin wicyeyra, isay ey cat tindyqueyra. Ba acu
cat, is acu cat cuti tindyqueyra. Wicajatro. Cuatan
behmarat wahy béowi,” wajacro.

10 ’Eyta wacayat éyinat imar acu wahy béjecro.
Aceite wahy bey yiror wiya yehwin ey wijacro.
Wicayat, im acor itay ocuajadc eyin owar usi
radjacro. Rauwir wiya yehwic fiesta yajcay yin-
jacro. Rauwir quérati cay tun téjecro.

11 °Ttchareht ydjcajareht cahujin aceite ucay
béjequeyin sicor béhjecro. Behquir querat acor
cuar wajacro: “Caru, caru is rauwin acu quérati
waawi,” wajacro.

12°Eyta wacayat wajacro: “Ajat ba quin wacaro.
Ba rehrintara ajatra istiti binro,” wajacro.

13 Jesusat ima chiwa quin siwin ac eyta ehcu-
jacro. Etar wajacro:

—Eyta bira yaji chawi. As sicor bitajat
wicatatara, caban bi cutara wicatatara, baat istitiro.
Eyta chihtara sihwatira ititi jawi, wajacro. As
wiquic acor ituwi, wajacro, Jesusat ima chiwa
quin.

Elejemplo de los talentos

14°Sir cara rehquey uchtaan wan chécayqueyra.
Cara cajc istiy ben indr ima cacmin yehw chijacro.
Yehw chiir car, eyin at icar ima ray to bin ruén acu
tahwujacro. 15Istiy at icar raya talento esi wijacro.
Istiy at icar raya talento bucdy wijacro. Istiy at
icar talento ubisti wijacro. Cacmin istiy quin istiy
quin ora ruota acat wijacro. Eyta wiquir cajc istiy
bijacro. 16 Bi yiror, raya talento esi cajac éyatan
ray ey cuitar icur bi wahr car acsar rajacro. Eyta
rdjareht acsar cat talento esi sécuajacro. 17 Eytaan
wan istiyat talento bucdy wijac eyat cat icur bi
wahr car, acsar rajacro. Eyta rajareht acsar cat
talento bucdy sécuajacro. 18 Cuatan talento ubistan
cajac éyatra raya caquir ruhjacro. Iscan cuijacro.
Cuiir cara raya ey sar ruhjacro.

19 "Itchareht ydjcajareht cara sicor wijacro.
Wiquir car cacmin bucoy yehw chijacro. Ray
sawun acu yehw chijacro. 20 Chicayat récaji ray
talento esi cdjaquey wijacro. Wiquir, cara quin
wajacro: “Caru, bahat as at icar talento esi
wijacro. Eyta wijac cuar, ajat acsar cat talento
esi sécuajacro. Towi. Bah quin sicor talento ucasi
wicaro,” wajacro. 21 Eyta wacayat, carat wajacro:
“Eywan yarsa yajacro. Ba ura istandac biro. Cacma
ay biro. Bahat conu bi ruhwuti cohn ayjacro. Eyta
bira ajat bah at icar acsara cuit wiquinro. Is buc
owadr ahni itataro,” wajacro. 22 Eyta wacayat, ray
talento bucay cajaquey wijacro. Wiquir, cacma
eyat cara quin wajacro: “Caru, bahat as at icar
talento bucdy wijacro. Eyta wijac cuar, ajat acsara
cat talento bucdy sécuajacro. Towi. Bah quin sicor

talento bacdy wicaro,” wajacro. 23 Eyta wacayat,
cara eyat wajacro: “Eywan yarsa yajacro. Ba
urd istanac biro. Cacmad ay biro. Bahat conu bi
ruhwuti cohn ayjacro. Eyta bira ajat bah at icar
acsara cuit wiquinro. Is buc owar ahni itataro,”
wajacro. 24 Etat talento ubistan cdjaquey wijacro.
Wiquir wajacro: “Caru, ajat ititan, bahan ray
sar esan abayro. Behmat riti cut bin sécuaro.
Behmat ruoti cut bin behmday cdcaro. 25 Eyta
istir bah cahm ehuran to rehjecro. Ehuran to
rehquit bah ray ay ruhjacro. Ica cuiir sar yajc
chéjacro. Towi. Bah raya im éytaro,” wajacro.
26 Eyta wacayat, car eyat wajacro: “Bah ura ay
batro. Bah ohcan abayro. Ajat riti cut bin secuac
istic cuar, as ray ruhjacro. Ajat ruoti cut bin
caquic istic cuar, as ray ruhjacro. 27 ;jAs rayan
bitara reht ray yajc chaquib quin witica? Ray
yajc chaquib quin wijaquir waquit, eyat ray ey
cuitar ruota binro. Eyta rudjaquir waquit, sicor
rayan cuit wicata binro. Eyta cudcayat as sicor
wicayat, ajmardy acat chaw, sécuajac acat chaw,
cuit chdcata binro. 28 Eyta chihtara ey at icar
talento wijac ey quisti uwi. Quistu uquir, ucasi
wijac ey quin wiwi. 29 Ajat uni wacaro. Biyay
Cuitara ey quin acsara cuit wicaro. Eyta wicayat in
bahna bareyra. Cuatdn biyay conutara, ey ohnor
bahndc cuic tcaro, -wajacro-. 30 Ey cacmd icur acui
batro. Etar tinjac baqui chira cuitar uc tewi. Erar
técayat condyqueyra. Yaran abay rehquit ruhra cat
cuechwayqueyra, wajacro, Jesusat chiwa quin.

Eljuicio de las naciones

31°’Asa Uw Siuquiban cara yehndr cajc uch cut
sicor wicdyqueyra. Uw ubot wicdyqueyra. Eyta
wicayat, cuacur cacmin owdar behcayqueyra.
Behquir asan cara chdaquinro. 32 Asan rey
cara chdcayat, uw bahndquinan as cac cahm
béhcayqueyra. Ajat eyin urd istin acu béhcayqueyra.
Behcayat, ajat eyin urad istinro. Istir ur ay éyinra
ajquir wahwunro. Obas cayibat Obasa cabir tac
icar bin wahwur eyta uw eyta wahwunro. 33 Ajat
ur ay éyinan as cuic rahray wihara chaquinro.
Cuatan ur ay bar éyinra cuic rahray istiy wihara
chaquinro. 34 Etar asa rey carat ur ay eyin quin
waquinro: “Bara as Tetdt cdjaquinro. As Tetat
récaram anto cdbara cuanti jat echi ba im sasa
chaquin ac waquir chdjacro. Eyta bira ey sasa
chacay rowi. 35 Asa yayi cudcayat, baat as ira
wijacro. As cuc wini cudcayat, yahn acu bacu
wijacro. Asan baat istiti cuar ba quin cucayat, as
ubach wijacro. 36 As oya bér siati cuacayat, baat oya
Wijacro. As restat yéhnajar rehcayat, as obir yajcay
béjecro. As cdrcel icar cudcayat, as quin pasear
yajcay béjecro. Eyta etar as Tet sasa chacay rowi.”
Ajat eyta waquinro, eyin quino.

37 ’Eyta wacayat, ur ay €éyinat wacdyqueyra:
“Caru, ¢Bah yayat cuaquic isat bitat ityi? ;Bah quin
ira bitat wicyi? ¢Bah cucudat cuaquic isat bitat ityi?
¢Bah quin bacu bitat wicyi? 38 ;Bah birari cdmajar
Cudcayat isat bitat ityi? ¢Bah istiti cuar ubach bitat
wicyi? ¢Bah oya bar cuaquic isat bitat ityi? ¢Ba
oya bitat wicyi? 39 ;Ba restat cudcayat, cdrcel icar
Cudcayat, isan bah quin bitat beyi?” wacdayqueyra.
40 Eyta wacayat, asa cara reyat wacdyqueyra: “Ajat

ba quin wacaro. Baat as chiwa obir yajacan, as
obir yajquir éytaan wanro. As chiwa oya bar bin
Cudcayat baat eyin obir yajacan, as obir yajquir
éytaan wanro.”

41’Eyta waquir ur ay bar eyin quinora waquinro:
“Bara as owar ititi jawi. Sirat ba quehsuro. Etar
cab oc icar béowi. Cab oca Sisram acu ey cacmin
acu bar Orojocro. 42 Asa yayi cudcayat, baat ira witi
rehjecro. As cuc wini cudcayat, baat bacu witi
rehjecro. Asan ba istiti cuar ba quin cucayat, as
ubach witi rehjecro. 43 As oya bdr siati cudcayat,
baat oya witi rehjecro. As restat cudcayat, as obir
yajcay beti rehjecro. As cdarcel icar cudcayat, as
quin beti rehjecro. Eyta etar cab oc icar béowi.”

44 Eyta wacayat, ur ay bar éyinat wacdyqueyra:
“Caru, ¢Bah yayat cuaquic isat bitat ityi? ¢Bitat ira
witi ruhwuyi? ¢Bah cucuat cuaquic isat bitat ityi?
¢Bitat bacu witi ruhwuyi? ¢Bah birari cdmajar isat
bitatityi? ¢Bah ubach witi bitat ruhwuyi? ¢Bah oya
bar siati cuaquic isat bitat ityi? ¢Ba oya witi bitat
ruhwuyi? ¢Ba restat cudcayat, carcel icar cudcayat,
isat bah quin beti bitat rehyi?” wacdyqueyra.
45 Eyta wacayat, asa cara reyat waquinro: “Ajat
ba quin uni wacaro. Baat as chiwa obir yajti
ruhwujacro. Eyin ruhwuyatan, as ruhwur éytaan
wanro. As chiwa oya bar bin ruhwuyatan, as
ruhwur éytaan wanro,” waquinro. 46 Eyta waquir
ur ay bar éyinra cab oc icar uwan cudnaan itin acu
ab cuidyqueyra. Cuatan ur ay €yinan Sir owar bur
cut su cut itayqueyra.

Jesusat chiwa quin eyta wajacro.

26

Planes para prender a Jests
(Mr 14.1-2; L¢c22.1-2; Jn 11.45-53)

1-2 Boni cuanyat bach ajc cheycar aracat bi-
jaquey cuanata cuanjacro. Uchicrias Siran cohtin
ubach aracat uw yauti bijacro. Siran aracat uw
yauti bijac ey sihwan acu judioinat bach ydjcuano.
Bach ey ajc istiy cut Pascua fiesta awuro. Boni
cuanyat bach ajc cheycar aracat bijaquey cuanata
cuanjacro. Eyta cuanyat, Jesusat uw quino wac
tihrir, ima chiwa quino acsar wajacro:

—Pascua fiesta yajquic bar cab cucaro. Baatan
eyta itro. Eyta cuanyat asa Uw Siuquib caruc ojcor
quejquin cahujin at icar wicayqueyra, wajacro.

3 Eyta tewyat icar cajc istiy sacerdote carin cat,
judio werjayin cat sacerdote cara usi sécuajacro.
Sera ajca Caifds usi sécuajacro. 4 Esar secuar Jesus
yauwin acu riojocro. Uwat istiti caquir yauwin acu
riojocro. 3 Eyta rio cuar éyinat wajacro:

—Yauwata cuar fiesta cuitatra yauwajatro. Fi-
esta cuitar yauyeyra, uwat istir car, tec yinayqueyra,
wajacro.

Una mujer unge a Jests
(Mr 14.3-9; Jn 12.1-8)

6 Eyta rioyat icar Jesus Betania cuitar Simoén usi
chajacro. Simon ajc istiy cut ojc ohnquey awujacro.
7 Erar chécayat mesa acor chihrjacro. Mesa acor
chihryat wiw istiy Jesus ocsor wijacro. Wiquir
boteya rojocro. Alabastro ac boteya 6rojocro. Ey
sar perfume chiro. Inan ehchi bi chiro. Perfume
eyan acan to binro. Eya wiquir, Jesus cuis otar

uhcajacro. 8 Eyta uhcayat Jesus chiwa turjacro.
Turir car wajacro:

—¢Bitara reht eyta auqui? ° Eyta auti cuar per-
fume ey rata bin yajacro. Ey acan to chiata bin
yajacro. Eytarar car raya oya bar bin quin, ray bar
bin quin wicata bin yajacro, wajacro.

10 Eyinat rahra rahra tewyat, Jesusat rahjacro.
Eyta rahcuir wajacro:

—Uy wiwat eyta yajcayat, ¢bitara reht yajcajar
bin yajc sihwaqui? Uy wiwat as acu ay yajacro.
11Ba owar cuayin uwra it bahnd bdreyra. Cudcayat
asra ba owar etach ita bareyra. Asra ba owar

inic_itro. =12 Uwat ruhcuin acu chein cuitar
perfume chaquir eyta, uch wiwat as ruhcuin

indar perfume chacaro. 13 Ajat ba quin uni
wacaro. Cajcan teyan birar birar as chihta
ehcwayqueyra. Birar ehcuctara, uch wiwat yajac
ey cat ehcwayqueyra. Uwat eyat as ac yajac tamo
sthwayta acu ehcwayqueyra, wajacro.

Judas traiciona a Jesus
(Mr 14.11; Lc 22.3-6)
14 Jesusat eyta waquir cuitar Judas sacerdoétein
quin bijacro. Judas Iscariote sacerdote carin quin
bir wajacro:

15—Ajat Jesus ba at icar wicayat tehmadr, ¢as quin
bita tunataca? wajacro.

Eyta wacayat ray tunjacro. Yera raya treinta
tunjacro. Sihyor bacdy canar yajquir cuit cdcata
eyta tlnjacro. 16 Eyta tuni yahncut Judasat Jesus
Urojocro. Sacerdote carin aticar bitara wicatatara ey
urojocro.

La cena del Sefior
(Mr 14.12-25; Lc22.7-23;Jn13.21-30; 1 Co 11.23-

26)

17 Etar fiesta récaram yajquin riy cuanyat pan
buc rehti cohquic riy cuanyat Jesus chiwat Jesus
quin tayojocro:

—¢Isat Pascua fiesta cut bahat cohn acu bisar
wahnataqui? ¢Pan buc rehti cat, obas cat bisar
wahnataqui? wajacro.

18 Eyta wacayat Jesusat wajacro:

—Puebloicar béowi. Erar uw istiy ey quin wawi:
“Is siwquibat uchta wac ayro: ‘Ahra as acu bar cab
cujacro. As bah usi ajmar chiwa owar pan buc
rehti bi yayinro.” wacaro,” wawi.

19Jesusat ima chiwa quin icur yajquin wajactara
éyinat eyta yajacro. Eyinat Pascua fiesta cut
cohnin acu obas cat, pan cat wahnajacro.

20 Bar tinyat mesa cuitar Jesus ima chiwa owar
yéajacro. 21 Eyta yaya rabar eyin quin wajacro:

—Ajat ba quin wacaro. Ba as chiwa sicara bin
Ubisti bi urd tehmoyqueyra. Tehmor as quehsi
waataro, wajacro.

22 Eyta wacayat eyin cuecujacro. Cuecur istiyat
istiyat tayojocro:

—Unian ¢ajat eyta yajcataitara? wajacro.

23 Eyta tdyoyat Jesusat wajacro:

—As owar soy sar yajc eyan ura tehmor, as
quehsi wadtaro, -wajacro-. 24 Uwat asa Uw
Siuquib yauwayqueyra. Sir carit cuitar ehcujac eyta
yauwdyqueyra. Eyta cuar biyat as quehsuquin at
icar chacayat, eyin conu cuac yardyqueyra. Ey uw
eyan récajian yéhntiir waquit ey dcuan ay chacata
binro, wajacro.

25 Eyta wacayat Judasat wajacro. Quehsi waata
eyat wajacro:

—¢Ajat eyta yajcataitara? wajacro.

Eyta wacayat wajacro:

—Ee, bahan eyro, wajacro.

26 Eyin ira yaya rabar, Jesusat pan at cut
yehwjacro. Yehwir Sir ojcor conjacro. Eyta conar
cuitar istiy quin, istiy quin, ima chiwa quin cotir
wijacro. Eyta wiquir wajacro:

—Towi. Cohwi. Uchan as sibatro, wajacro.

27 Eyta waquir toca cat yehwjacro. Toc icar
chistar ub rihatro. Yehwir Sir ojcor conjacro.
Conarima chiwa istiy quin, istiy quin, tahwujacro.
Tahwur wajacro:

—Ba bahnaquin uch yahwi. 28 Uchan as abro.
Sir imatan bitara yajquin tew bahjacro. Sirat
wajaquey caba rehquin acu as ab béyqueyra. As ab
uw to bin ac béyqueyra. Eyinat Sir tayar yajac tunin
ac béyqueyra, -wajacro-. 29 Ajat ba quin wacaro.
Chistar ub rihar uchta bi ajat bucoyra yahtiro. As
ba owar as Teta cara rehquey cuitar itic ocso tas
yahtiro, wajacro.

Jestis anuncia que Pedro lo negarad
(Mr 14.26-31; Lc 22.31-34; Jn 13.36-38)

30 Eyta waquir, Sirat rahcuin acu tajacro. Tar car
acsara béjecro. Cajc Olivo tera cut cuwin béjecro.
31Erar cur Jesusat eyin quin wajacro:

—Ah chéycaran baat as tamo sihwar cuechin
chuchin chdacayqueyra.  Etar as chihtd waca
bahayqueyra. Sir carit cuitar ey ojcor wacaro:
“Obas cayib ajat yauwinro. Etat Obasinra bar cui
béyqueyra,” wacaro. 32 Eyta cuar as sicor estaji

yehninro. Eyta yehnar ba cahmor Galilea cajc cut
benro, wajacro.

33 Eyta wacayat Pédroat wajacro:

—Eyin bahndquinat bah chihtd waca bahta
Oraro. Cuatdn ajatra waca bareyra, wajacro.

34 Eyta wacayat Jesusat ey quin wajacro:

—Pédrou, ajat bah quin wacaro. Ah chéycara
bahat wacayqueyra, “Asra Jesus chiwai batro,”
wacdayqueyra. Cohcardm cohwin cahmor, icara bay
eyta wacayqueyra, as ojcor, wajacro. Jesusat Pedro
quin eyta wajacro.

35 Eyta wacayat Pédroat wajacro:

—As bah jor yauwata tacat, ajat “As Jesus chiwai
batro,” waca bareyra, wajacro.

Etat cahujinat cat im eyta wajacro.

Jesus ora en Getsemanti
(Mr 14.32-42; Lc 22.39-46)

36Etat Jesusima chiwa owdr cajc ajca Getsemani
cut béjecro. Getsemani cut cur, Jesusat ima chiwa
quin wajacro:

—Usar as acor ituwi. As Urior benro. Sir ojcor
conay benro, wajacro.

37 Eyta waquir car im ey owar Pedro cat, Zebe-
deo sasa cat acsara béjecro. Beyar cuecway yehn-
jacro. 38 Etar eyin quin wajacro:

—~Cueat as yarata racaro. Ba usar quir ituwi.
Camti ituwi, wajacro.

39Eyta waquir acsar birdy bar cuitar bijacro. Bir
car ica icar cac batabo bahujacro. Eyta bahur Sir
ojcor uchta conjacro:

—Tetu, uwat as yauti ac conro. As yauti yarsa
Wwaatatara, as yau ayti siuwi. Ajat eyta conic cuar

as chihtai yajti jawi. Behma chihta cutar yajwi,
wajacro.

40 Eyta condr ima chiwa cuisa bay eyin quin
wijacro. Wiquir ititan, cam sacajacro. Eyta istir
Pedro quin wajacro:

—¢Bitara reht ba camqui? ¢Camti iniqui itajarica?
41 Camti ituwi. Camti ita rabar Sir ojcor conwi.
Sisramat ba quin ay bar yajc ayti acu conwi. Ajat
wacaro. Baat ur icar ur ay yajquin sihwa cuar, ba
sibara chihchi batro, wajacro.

42 Eyta waquir car bucoy Sir ojcor conay bijacro.
Uchta conjacro:

—Tetd, as ruhwutian yarsa sera wadjartara
behma chihtd yajwi, wajacro.

43 Eyta condr car bucoy wiquir ititan, chiwa cam
bécaro. Camyarat ub dnjacro. 44 Eyta istir, icar
bawoy conay bijacro. Chiwa imara cham bahr
car, Sir ojcor conay bijacro. Icara bawoy bicayat
récaraman conjac eyta bawoy cat eyta conjacro.
45 Eyta condr car bawoy ima chiwa quin wijacro.
Wiquir eyin quin wajacro:

—Cdamintara ahra camwi. Tan jawi. Asa Uw
Siuquib acu bar cab cujacro. Asur ay barbin aticar
wiquic cab cujacro, -wajacro-. 46 Cui yinwi. Bar
jawi. As quehsi waajaquey bar racaro, wajacro.

Llevan preso a Jesus
(Mr 14.43-50; Lc 22.47-53; Jn 18.2-11)

47 Jesusat echi tewyat icar, Judas wijacro. Ju-
das eya Jesus ima chiwa doce sicar binro. Judas
owar rican to béjecro. Espadan ator carucuan ator
béjecro. Sacerdote carin chihtd cuitar, werjayin
chihtd cuitar béjecro. 48 Judasat eyin quin biyan

Jesustara ehcun wajdquinro. Ey ehcun acu icur ya-
jquintara récaji wajaquinro: “Ajat bi ac suhwictara,
eyan eyro. Ey caquir rowi,” wajdquinro. 49 Eyta
wajac etar behquir Jesus cac cahmar bijacro. Cur
wajacro:

—Caru, as racaro, wajacro.

Eyta waquir Jesus ac suhwjacro. 350 Suhwyat
Jesusat ey quin wajacro:

—Iwoquinu, ¢ictr racar racyi? wajacro.

Eyta wacayat, éyinat Jesus ahdr cdjacro. 51 Eyta
Cacayat icar Jesus chiwa ubistiyat atcar cut espada
Ujacro. Uquir ey cuitar sacerdote cacum tajacro.
Ey cucdj cuic téjecro. 32 Cucdj cuic técayat, Jesusat
chiwa ey quin wajacro:

—Bah espada sicor yahnic chawi. Biyinan es-
pada cuit técuactara, éyinan espada cuit sacataro.
53 ;Bahatra ey istitica? ¢Ajat Tet quin conyat, eyat
as bar siwata ey istitica? ¢As siwin ac ima cuacur
cacmin cuisa setenta mil bin dyata ey istitica?
>4 Eyta cuar eyat as siuquir waquit, Sir carit cuitar
yajquin wajac ey uni caba yajcajatro, wajacro.

55 Etar Jesusat uw rica ey quin wajacro:

—Baat besin caquir eyta, caruc jaw, espada jaw
as cacay rojocro. ¢Bitara reht eyta royi? Ajat riy
istly, riy istiy Sir usi ba ubot siwin acu chihrjacro.
Eyta cuar, baat as cétiro. 56 Eyta cuar Sir carit
cuitar ehcuquinat cuihsu bahjac ey bahnac queni
iuti acu eyta caba yajcataro, wajacro.

Etar ima chiwa bahndaquinan cui béjecro. Jesus
im istir bahjacro.

Jests delante de la Junta Suprema
(Mr 14.53-65; Lc 22.54-55, 63-71; Jn 18.12-14, 19-
24)

57 Jesus chiwa bey yiror, cajaquinat Jesus ahar
béjecro. Sacerdote cara Caifds quin yehw béjecro.
Caifasusar bachan chihtan siwquin cat, judio wer-
jayin cat bar sécuajacro. 58 Jesus bécayat Pedro
quescut inara bijacro. Bir sacerdote cara usi
ubach tan sar awat cuitar raujacro. Esar rauwir
policia owar itchacro. Bitara yajcatatara wahitin
acu itchacro. 59 Etar sacerdote carinat, bahnac
Sécuajaquinat Jesus cahm icar sucuar tewata bin
uroy dayjacro. Eyta tewquin chihtd cuitar Jesus
yauwin sihwar uroy ayjacro. 60 Eyta Uroyat, rica to
binat sucuar tewjacro. Eyta tewit cat bi ques icar
yauwajatro. Eyta tew bécajareht, uw cuisa bucdy bin
yinir wajacro:

61 —Isat rahcuitan, ser uchat uchta wajacro:
“Ajat Sir ubach bahnac bar ruhwu tenro,”
wajacro-. “Quihwir bay cuanyat sicor bahnac
Oronro,” wajacro. Isat eyta waquic rahjacro, wa-
jacro, cuisa bucdy binat Jesus ojcor.

62 Eyta wacayat sacerdote cara yehndr car Jesus
quin wajacro:

—Eyinat eyta tewyat ¢bah ajc chinica? ¢;Bah cahm
icar téwqueyan unica? ¢Eyinat bi ojcor tewqui?
wajacro.

63 Eyta tdyojoc cuar, Jesusat icri watiro. Ajc chin
chdjacro. Eyta cudcayat sacerdote carat ey quin
wajacro:

—Ajat Sir ub cahmor bah quin tew ayro. Is quin
ehcuwi. Bahan Cristotara, bah Sir waquijtara ey
bartara, is quin ey ehcuwi, wajacro.

64 Etar Jesusat wajacro:

—Ee, asan eyro. Etar ajat ba quin wacaro.
Asa Uw Siuquiban cuacur uran to bin ecor itic
istdyqueyra. Asan cuacur aba cuitar bin bowaram
tan icar raquic istayqueyra, wajacro.

65 Etat wacayat sacerdote caran abdy turjacro.
“Jesusat téwajar bin tewic,” séhwajacro. Eyta
sehwar turir car sacerddteat ima owquey oya
rachacro. Turir wajacro:

—Uyat Sir ojcor téwajar bin tewjacro. Ahsin
tewjacro. Is cucaja acatan eyta tewjacro. Isat caba
rahjacro. Ey cahm icar tewquin ahra istiy tayotiro.
66 Baat ititan, ¢bitdraca? wajacro.

Eyta wacayat, éyinat wajacro:

—Sir tayar yajacro. Etarwan yauwataro, wa-
jacro.

67 Etar éyinat Jesus buror sischacro. Ey ac cutar
cana rihar tijcajacro. Tijcar cat cahujinat ey ac cat
tajacro. Oya cumar cut ac ey, ub ey cay questar cat
tajacro. 68 Tajca rabar wajacro:

—Bahat waquitan, bahan Cristoro. Baan
Cristotara, bah biyat tajquictara, is quin ehcuwi,
wajacro.

Pedro niega conocer a Jesus
(Mr 14.66-72; Lc 22.56-62; Jn 18.15-18, 25-27)

69 Eyinat Jesus buror sisyat icar awat Pédroan
ubach tan sar awat cuit itchacro. Erar ityat cacum
cahbara Pedro ocsor wiquir wajacro:

—Bah Jesus Galilea bin chiwaro, wajacro.

70 Etat Pédroat Jesus ima chiwa wati cuar wa-
jacro:

—Asan ey chiwai batro. Bahat bi ojcor tewictara,
istitiro, wajacro, Pédroat bahnaquin cucaja acat.

71 Eyta waquir, awat querat cu tas bijacro. Erar
cucayat, cacum wiw istiyat Pedro itchacro. Istir
cahujin quin wajacro:

—Ser uya Jesusin Nazaret bin owar chajacro,
wajacro.

72 Eyta wacayat Pédroat bucoy wajacro:

—Ajat Sir ub cahmor wacaro. Asan ey chiwai
batro, wajacro.

731t bica rehquit cahujin Pedro ojcsor behjecro.
Bequir wajacro:

—Bar cat bahan ey chiwaro. Bah ajc tewquey
rahcuitan, eyin ajc tewir eyta bahat cat eyta tewro,
wajacro.

74 Eyta wacayat, Pédroat wajacro:

—Asan ey chiwai batro. Ajat uni watitara, Sirat
as bar cuécwayqueyra, wajacro.

Eyta wacayat acat cohcaram cohwjacro.
75 Cohwyat, Pédroat Jesusat wajac tamo
séhwajacro. Récaji Jesusat wajacro: “Cohcaram
cohwin cahm icar bahat as ojcor ‘asra ey chiwai
batro,” wacayqueyra. Icara bay eyta wacayqueyra.”
Jesusat wajac tamo sehwar, watar waajacro.
Watar waar abay ojocro.

27

Jesus es entregado a Pilato
(Mr15.1; Lc 23.1-2; Jn 18.28-32)

1Etar bahndc cuanyat sacerdote carin cat, wer-
jayin cat bahnaquin owar binat Jesus yauwin wa-
jacro. 2 Eyta waquir, gobernador ajca Pilato acor
questar béjecro.

La muerte de Judas

3 Jesusan Pilato acor yauwin acu questar
bécayat, Judas quehsi waajaqueyat itchacro. Istir
abay cuecujacro. Cuecur car yera raya acan to bi
treinta tunjaquey sacerdotein quin, werjayin quin
sicor béjecro. 4 Sicor beyar wajacro:

—Ajat Sir tayar yajacro. Ajat ba at icar ura ay
bin yauwin acu wicajar bin wijacro, wajacro.

Eyta wacayat, éyinat wajacro:

—¢Is quin icur obir teway raca? Is acura
bitarach batro. Eyra behmatan it chacayqueyra,
wajacro.

5Eytawacayat yeraraya eya Sir usi eyin cac cah-
mar téjecro. Ray ter car imara acsara bijacro. Bir
car, imat cucui icar chistar cut questar chinjacro.
6 Judasat ray te bahcayat, sacerdote carinat raya ey
sicor sécuajacro. Secuar rahra rahra wajacro:

—Ray ucha uw yauwin tehmar tunjaquinro. Eyta
rehquit Sir ray cahujéy owar chacajatro, wajacro.

7Eyta waquir imar owdr tewjacro. Tewir car ey
ray cutara, cajc wahjacro. Cajc eyan tabir ucar
quemir bin wahjacro. Wahr car cajc ey cuitar
judio bar bin yaryat ruhcuin wajacro. 8 Eyta wahr
cuitar cajc eyan ah acat tasan “Ab cajc” awuro.
Uw yauwin ray tunj ac cuitar wahjac etar eyta
awuro. 9 Eyta ya]qulc cuitar ]eremlasat Uchicrias
wac bahjacan queni iuti caba yajacro. Jeremiasat
wajaquinro: “Eyinat yera raya acan to bi treinta

bi sécuajacro. Israélinat sera caquin tehmar acan
eyta tunro. 19Ey ray cut tabir ucar quemir bin cajc
wahjacro. Sirat as quin eyta yajquin wajacro,”
wajaquinro.

Jesus ante Pilato
(Mr 15.2-5; Lc 23.3-5; Jn 18.33-38)
11 Etar gobernador Pilato cac cahm cujacro. Cu-
cayat, Pilatoat Jesus quin tayojocro:
—¢Bah judioin caraica? ¢Judioin réyica? wajacro.
Etat Jesusat wajacro:
—Ee, bahat tayocan cdbaro. Asan eyro, wajacro.
12 pPilato quin eyta wajacro. Etat sacerdote
cdrinatan, werjayinatan ey cahm icar tewjacro.
Eyinat tewyat acat, Jesus ajc chin chdjacro. 13 Ajc
chin cudcayat, Pilatoat ey quin wajacro:
—Eyinat bah cahm icar tewyat acat ¢bahat ajc
chinca? wajacro.
14 Eyta wacayat cat ajc chin chdjacro. Ajc is-
tly watiro. Ajc istiy wati cudcayat, Pilato ub
yehwjacro.

Jestus es sentenciado a muerte
(Mr 15.6-20; L¢ 23.13-25; Jn 18.38-19.16)

15 Gobernadorat bar istiy bdr istiy fiesta cuitar
carcel icar tunjaquin sicar ubisti uc ayro. Uwat
carcel sar bi uquin chictara, ey uc ayro. 16 Ey
ricara carcel sar ser ubisti ajc Barrabascuano. Ey
ojcor tewican uw bahndquinat rdhcuitro. 17 Etar uw
bahnaquin sécuayat, Pilatoat eyin quin tayojocro:

—Baat sihwat ¢ajat bi ucdtaica? ¢Barrabdastara,
Jesus Cristo awuc éytara, ucataica? wajacro.

18 Pilatoat ititan, sacerdote cdrinatan, werjayi-
natan Jesus quehsi rehquitra im at icar wijacro.

Pilatoat eyta itchac etar sacerdote carin quinora,
werjayin quinora tdyotiro. Ricd quinoa tayojocro.
19 Etar cat Pilato wiyat cat ima quin wac dyjacro:

—Ey ser ura ay bi ques as ayar chin cuanjacro.
Eyta chihtara ser ey ruhwuti jawi, wac ayjacro,
Pilato wiyat.

Eyta cudcayat Pilatoat ricd quinora bi ucdtatara
tayojocro. 20 Eyta tdyoyat sacerdote cdrinat, wer-
jayinat uw tan téjecro. Barrabds chiin acu uw tan
téjecro. Cuatdn Jesus yau ayin tan téjecro. 21 Etat
gobernador Pilatoat bucoy tayojocro:

—Baat sihwatan, ¢ajat sera bi ucataica? wajacro.

Eyta wacayat, uwat wajacro:

—Barrabas uwi, wajacro.

22 Etat Pilatoat wajacro:

—¢Barrabds Ucayat, Jesusra? ¢Ajat icur yajcdataca,
Cristo acua? ¢Jesus Cristo awuc eyra bitara acuca?
wajacro.

Eyta wacayat, bahnaquinat wajacro:

—Eyra yauwin caruc ojcor quejcataro, wajacro.

23 Etat Pilatoat wajacro:

—¢lcrat yauwdtaca?  ¢lcdr yajdc ques icar
yauwataca? Eyat ay bar icri ydjtiro, wajacro.

Eyta wacayat cat, éyinat acsar cuit cohwjacro:

—Yauwin caruc ojcor quejcataro, wajacro.

24Uwat seo cohw bécayatan, Pildtoat ititan, uwat
ima chihtd cacajatro. Cati cuar intiney wan uw bah-
naquin tecuay yinataro. Eyta istir Pilatoat rih chiir
car bahnaquin ub acat im atum sujacro. Atum
sucua rabar wajacro:

—Ser uch Sir tayar yajtiro. As chihtd cut yauti
jawli. Yauwintara behmar chihta cuitar yauwi, wa-
jacro.

25 Eyta wacayat, uwat wajacro:

—Ey yauyeyra tayar chi rehcayatra, is cat, is
bdmcara cat, tayar chi waataro, wajacro.

26 Eyta wacayat, Pilatoat Barrabds tunjaquey
uc ayjacro. Cuatan Jesus chistar cuiir cuitar buc
dyjacro. Buquir cuitar ima soldadoin at icar wijacro.
Caruc ojcor quejquin acu wijacro.

27 Eyin at icar wicayat, éyinat Jesus gobernador
ubach rauwin béjecro. Usi beyar car soldado bah-
naquin sécuajacro. 28 Secuar Jesus oya sutchacro.
Sutir, ey ojcim oya buw bi chdjacro. 29 Cuis icar cat
cachad chistar cuiir chdjacro. Churotir chajacro. Ey
at icar teca cat wijacro. Eyta chaquir, eyta wiquir
Jesus cac cahm cuscar cut chdjacro. Eyta chaquir
Jesus buror sisin acu wajacro:

—iJudioin caru! jJudioin caru! wajacro.

30 Eyta waca rabar sischacro. Sisa rabar Jesus
cuit cana rihar tijcajacro. Jesus ohnor tec ey
cuijacro. Cuiquir Jesus cuisa bucoy cat bucoy cat
bujacro. 31 Eta jaw buror sischacro. Buror sisir
oya chdjaquey sicor sutchacro. Etar sicor imay ey
chajacro. Chaquir caruc ojcor quejquin acu béjecro.

La crucifixion
(Mr 15.21-32; L.c 23.26-43; Jn 19.17-27)

32 Soldadoinat caruc ojcor quejquin ac beya
rabar, sera itchacro. Ser ajca Simonro. Cajc ajc
Cirene binro. Simon eya istir cajacro. Caquir ey
quin caruc ahar yehw ayjacro. Jesus quejquin ac
bequey ahdr yehw ayjacro. 33 Acsara beyar, tera

Golgota cuitar cujacro. Ajc Golgota wacayat, cuisa
cdrara cajc ojcor wacaro. 34 Erar cur Jesus quin
chistar ub rihar iwa cut rihnor wijacro. Wicayat
Jesusat cuw quin yajquir ydhtiro. 35 Etar Jesus
yauwin caruc ojcor quejecro. Quejquir ey oya
soldadoin imar owar tahwujacro. Tahwa rabar
oya biyat bi cdcatatara istin acu at sinjacro. 36 Oya
tawa rabar Jesus uron acu itchacro. 37 Quejquir
car chihtd caruc cuitar cuihsur Jesus cuisa aracat
quejecro. Bi chihtd ques yauwictara uwat ey is-
tayta acu cuihsur chdjacro. “Uyan Jesus judioin rey
caracuano,” cuihsur chdjacro. 38 Jesus caruc ojcor
quejquir cat cuic rahray wihdar caruc istiy ojcor
besib istiy, cuic rahray wihdr caruc istiy ojcor
cat besib istiy quejecro, yauwin acu. 39 Etat icar
uwa Jesus acor béjecro. Bequir Jesus cuit ajc ahsin
cohwjacro. Eyinat Jesusat ay bar yajac sihwar
imar ac wir wir rehca rabar, ajc ahsin cohwjacro:

40 —Bahat waquit, Sir usi bahndc quihwir, bay
cuanyat sicor oron wajacro. Bahat waquit €ytaro.
Bahat eyta yajcatair waquit, behma cat erar bin
bar sera waata Oraro. Bahan unian Sir waquijtara,
caruc ojcor quejequin tijca rawi, wajacro.

Eyta waquir sischacro. 41 Etar sacerdote carinat
cat, bachan chihtan siwquinat cat, werjayinat cat
owar binat cohwjacro:

42 —Fyat cahujin yarata cahm siujacro. Cahujin
Siujac cuar imara siwajatro. Eya Israel rey cara
wacuano. Eyir waquit bar tijca racataro. Bah tijca
rawi. Eyta yajcayat isat cat bah chihta rahcuinro,
-wajacro-. 43 Eyatra Sirat im obir yajc wdcuano.
Eytair waquit, Sirat ey siwataro. Eyat “Asa Sir

waquijro,” wacuano. Eytatara, Sirat ey sehndctara,
bar siwayqueyra, wajacro, judio carinat.

44 Etat besin ey owar quejéquinat cat Jesus quin
im eyta ajc ahsin tewjacro.

Muerte de Jesus
(Mr 15.33-41; Lc 23.44-49; Jn 19.28-30)

45 Jesus caruc ojcor quejquir, rahsa urd cuaquir,
chéycara eyta cay tinjacro. Rahs buya tas eyta
tinjacro. Cajc bahndc cuitar eyta tinjacro. 46 Rahsa
bui jat Jesusat ay bar cohwjacro:

—Eli, Eli, ¢lama sabactani? wajacro.

Eyta cohwic eyan uchta wajaquinro: “Siru, Siru,
¢icrdt asa ajca bar cham bahyi?” ojcor wajaquinro.

47Ey cohwyat, ey acor itquinat rahcuir wajacro:

—Eyat Elias Uchicrias bin chicaro, wajacro.

48 Eyta wacayat, istiyat chistar ub rihar bacua
ihirdn to bi itdy quinjacro. Istir caros ojcor
siwjacro. Siwir caruc ubar ojcor questar, yehw ro-
jocro. Roquir Jesusat suhw yayin acu yehwjacro.
49 Eyta wiquin yajcayat, cahujinat wajacro:

—Witi jawi. Eliasatan siway wicdatatara istin ac
chaw jawi, wajacro.

50 Etar Jesusat bucoy ay bar cohwjacro. Cohwir,
chinjacro. »>1 Chinyat acat, Sir usi oya wiricas
rujaqueyan ima ubut oso rach bijacro. Cuacracat
bi bahnéc ic icar tas rach bijacro. Thyar cat yiwo-
jocro. Siyo cat bihnjacro. 52 Chein ruhjaquin ucar
cat sicor waajacro. Waar cat chein sicor estaji
yinjacro. Sir chihtd caquir sdcajaqueyin cahujin
sicor estaji yinjacro. 33 Yinir car Jesusan sicor
yehnic acor itchacro. Etar Jesus sicor yehnyat acat,
yinjaqueyin pueblo Jerusalén béhjecro. Ey pueblo

béhcayat, quir binat eyin itchacro. >4 Jesus chinyat
acat soldado carat ihyar yiwoc itchacro. Siyoa
bihnic itchacro. Ey chiwat cat eyta itchacro. Eyta
istir ojc sijacro. Ojc siquir wajacro:

—~Uya uni Sir waquijro, wajacro.

55 Ey tera cuitar cat wiwinat cajc bira cuit cuar
wahitchacro. Wiw eyin Jesus owdr cajc Galilea
bin rojocro. Eyinat Jesus obir yajaquinro. 56 Wiw
istiy ajca Mariaro. Eya Magdala pueblo binro. Istiy
cat ajca Mariaro. Eya Santiago Josein abro. Istiya
Zebedéoin sasa abro.

Jestis es sepultado
(Mr 15.42-47; Lc 23.50-56; Jn 19.38-42)

57 Jesus chinic cuitar rahs rau bicayat, ser istiy
Pilato quin wijacro. Sera eya ajca Josero. Carin
Oyinro. Eya Arimatea pueblo binro. Eya Jesus
chiwaro. 58José eya Pilato quin wiquir Jesus chein
ruhcuin acu chijacro. Chicayat Pilatoat ajc waa-
jacro. 59 Etar Joseat Jesus chein lienzo wiricds
timd bar bi cut bacojocro. 60 Bacdr car ac ucar sar
chajacro. Ac ucar eya José ima ruhcuin acu reécaji
Orojoquinro. Ey sar chein anto ruhcti biro. Jesus
chein eyicar chaquir car ucar cano ac ohna cumac
bin chéjacro. Ohna wihca beyar chajacro. Chaquir
bijacro. 61 Eyta chacayat acor Maria Magdala bin
cat, istiy Maria cat acatar itchacro.

La guardia delante del sepulcro de Jesus
62 Jesus chein ruhcui cuanmi cuitara sacerdote
carin cat, fariséoin cat Pilato quin béhjecro. Tan
jaquin ricara cuanyat béjecro. 63 Behquir wajacro:
—Caru, Jesus uw cayar yajquibro. Eyat anto
chinti cuacayat wajacro: “As chinir bay cuanyat

sicor yehninro,” wajacro. Isat eyta wajac tamo
sihwaro. Eyta wajac chihtara 64 ey chein chiwti acu
uro aywi. Riya bay chein ruhjac ucar ey uro aywi.
Eytair bareyra ey chiwat chein ey béyata Oraro,
chéycara cut. Ruhc beyar car uw quin ehcwata
Oraro. “Sicor estaji yehnjacro,” tewata Oraro. Eyta
téwyeyra ruwar ojcor tewir cuit uwan cuit cayar
yajcayqueyra, wajacro.

65 Eyta wacayat Pilatoat wajacro:

—Thyu. As soldado eyin béowi. Chiwti acu eyin
quin yaji uro aywi, wajacro.

66 Eyta wacayat éyinat chein ruhjac cuitar
soldadoin béjecro. Cur car ucar icar rauw ayti acu
ohnd ac awat arum chdjacro. Arum uran chéjacro.
Eyta chaquir soldadoinat uron ac chac bahjacro.

28

Laresurreccion de Jests
(Mr 16.1-8; Lc 24.1-12; Jn 20.1-10)

1Tan jaquin ricara wa bi cuitar bucoy riy cuan
bicayat, Maria Magdala bin, istiy Maria jor Jesus
ruhjac cut wahitay béjecro. Seman istiy rau cuan
bicayat béjecro. 2 Wiwin bécayat ihyara yiwo-
jocro. Yiwoyat acat Sir cacum cuacur bin wijacro.
Wiquir ac ohna chein ruhjac ucar cutar tunjaquey
waar téjecro. Waar ter ohna ey cutar chihrjacro.
3 Sir cacum ey {titan, cuir cuasor sir éytaro. Ey oya
cat cuasayan ehchiro. Cuasayan abarit éytaro. 4 Sir
cacum wicayat, ehurat soldadoin yiwojocro. Yiwor
car sacar eyta ajc tijcajacro. > Etar Sir cacmat
Wiwin eyin quin wajacro:

—Rooti jawi. Ajat ititan, baat Jesus uroy rojocro.
Caruc ojcor quejequey uroy rojocro. 6 Ey uroy
rojoc cuar, usari batro. Eya sicor estaji yehnjacro.
Imat eyta yehnin wajacro. Ey chein chajac cutar
uroy rowi. 7 Istir, cab yajti béowi. Jesus ima
chiwa quin ehcway béowi. Uchta wawi: “Jesus
chinjaquin sicor yehnjacro,” wawi. “Eyin cahmor
Galilea ben wacaro,” wawi. Erar éyinat tihrata,
wawi. Ajat ba quin eyta wacaro. Sir cuacur
cacmat eyta wajacro.

8 Eyta wacayat wiwin eyin chein ruhjac cuitar
bin inchdasarac béjecro. Ojc sijdc cuaquir cat ahni
rehjecro. Etar Jesus chiwa quin ehcway rojocro.
9 Eyin sicor rocayat acat Jesds waajacro. Waar
car eyin quin wajacro, “;Ba cat ey cutqui?” wa-
jacro. Jesusat wacayat, eyin Jesus ocsor behjecro.
Behquir ey quesa cuic cut questajacro. Questar
wajacro:

—Bah ayro. Bahan Sir wacjirg, wajacro.

10Etat eyat eyin quin wajacro:

—Rooti jawi. As rabin quin chihtd béowi. As
eyin cahmor Galilea ben, wawi. Eyin cat erar
beyata, wawi. Erar cur as istdyqueyra. Ajat ba quin
eyta wac ayro, wajacro. Jesusat wiwin quin eyta
wajacro.

Lo que contaron los soldados
11 Wiwin eyin bey icar awat, soldddoin cahujin
sacerdote carin quin ehcway béjecro. Imarat
itchaquey ehcway béjecro. Thyar yiwojoc cat, Sir
cacum wijac cat, ac ohna waar bo tejec cat ehcway
béjecro. 12 Eyta ehcwayat sacerdote cdrinat wer-
jayinat owar secuar tewjacro. Soldadoinat acsar

uw quin ehcuti acu secuar tewjacro. Secuar tewir
soldddoin quin raya to tunjacro. 13 Tunir soldddoin
quin wajacro:

—Uw quin uchta wawi: “Is camjacro. Is cami
yiror, Jesus chein ima chiwat bes yajacro,” wawi.
14Uch tewjac chihtd gobernadorat rahcyat, isat ba
cuitar waquinro. Gobernadorat ba ruhwuti acu
waquinro, wajacro.

15 Eyta wacayat soldddoinat ray ey cdjacro. Ray
caquir sacerdote cdrinat wajac eyta uw quin im
eyta tewjacro. “Jesus chein ima chiwat bejecro,”
wajacro. Eyta tewyat ah tasan judioinat im eyta
tewro.

Elencargo de Jests a los apOstoles
(Mr 16.14-18; L¢ 24.36-49; Jn 20.19-23)

16 Etar Jesusat wac ayjac eyta, Jesus ima chiwa
once binan Galilea cun béjecro. Jesusat bey
dyjaquey cubara cutar béjecro. 17 Erar cur car,
Jesus itchacro. Istir wajacro: “Bah ayro. Bah Sir
waquijro,” wajacro. Cahujinat eyta waquic cuar
cahujinatra ey istic cuar, Jesustara, Jesus bartara,
ey istiti rehjecro. 18 Etar Jesus eyin acor wiquir
wajacro:

—~Cuacur cuitar cat, cajcan teyan bitatara
bahndc cuitar cat Sirat asan ayquib yehn ayjacro.
19Eyta chihtara cajc bahndc cuitar béowi. Uw quin
as chiwa yinayta ac siway béowi. Eyta siwir uw
eyin as chiwa yinjac ehcun acu rih cut siwi. Teta
ajc cut, Sira wacja ajc cut, Sir Ajcan Camuran Ey ajc
cut uw eyin rih sar siwi. 20 Eyin quin as chihtd cut
bitara yajcatatara, bitara itatatara siwi. Eyta siwa

rabar uch sihwawi. Bur cut suw cut asan ba owar
rehquinro, wajacro, Jesusat.

